
6. LLEOLIAD (LLEDRED A HYDRED):  
 
Pwynt Cyfesuryn Gradd Munudau Eiliadau 
Craidd Hydred -3 54 14.04 
 Lledred 52 36 23.76 
Gogledd Hydred -3 38 43.44 
 Lledred 52 47 55.32 
Dwyrain Hydred -3 31 49.8 
 Lledred 52 36 25.2 
De Hydred -4 13 44.76 
 Lledred 52 24 43.92 
Gorllewin Hydred -4 6 0.48 
 Lledred 52 25 58.8 
 
 
7. ARDAL (gweler map yn Rhan 1): 
 
 
7.1 Maint yr Ardal/Ardaloedd Craidd tirol:          3,093.28 ha; 
 Maint yr Ardal/Ardaloedd Craidd morol;  __7,786.39 ha 
 
7.2 Maint yr Ardal/Ardaloedd Ffiniol tirol:  _1423.71 ha; 
 
7.3      Bras faint yr Ardal/Ardaloedd Pontio tirol: _Mae’r uned fioddaearyddol tirol (yn 
cynnwys yr Ardal Graidd ar dir a’r Ardal Ffiniol) yn 68,079 ha (681 cilometer sgwar) ond nid yw 
hyn o angenrheidrwydd yn diffinio ffin yr Ardal Bontio. 
  
 Bras faint yr Ardal/Ardaloedd Pontio morol;  Mae oddeutu 1,500 ha o Ardal 

Cadwraeth Arbennig Pen Ll� n a’r Sarnau yn ymyl yr Ardal Graidd. 
 
7.4 Sail resymegol gryno dros y rhanbarthu (yn nhermau swyddogaethau 
amrywiol y gwarchodfeydd biosffer) fel yr ymddengys ar y map rhanbarthu.  
 
Yn cyd-fynd ag arweiniad Pwyllgor UK MaB (Atodiad W), penderfynwyd mai dim ond ardaloedd 
oedd yn cael eu gwarchod yn statudol trwy ddynodiad rhyngwladol a ddylai fod yn gymwys i fod yn 
rhan o’r Ardal Graidd. Gallai hyn fod wedi cynnwys safle RAMSAR Dyfi yn gyfan gwbl ac Ardal 
Gwarchodaeth Arbennig(AGA/SPA) Dyfi, ond fod rhannau bychain o’r ardaloedd o dan 
berchnogaeth breifat. I sicrhau rheolaeth o’r Ardal Graidd yn ardal yr aber penderfynwyd ei gyfyngu 
i’r ddwy Ardal Cadwraeth Arbennig (ACA/SAC); Cors Fochno a Phen Ll� n a’r Sarnau. Ymatebodd 
y gymuned yn gadarnhaol i’r awgrym i gynnwys ACA Coed Cwm Einion yn yr Ardal Graidd. 
Cytunwyd ar hyn, gan ei fod yn ychwanegu cynefin (coetir) gwahanol a bod ei ddraeniad yn llifo yn 
syth i’r aber. Mae ACA Pen Ll� n a’r Sarnau yn ymestyn ymhell tua’r gorllewin a’r gogledd i’r môr. 
Penderfynwyd cyfyngu’r Ardal Graidd i ddyfroedd o lai na 10m o ddyfnder, ar sail fod y twyni 
tywod yn mynd i gael eu cywasgu gan y llanw a’r cerrynt ac yn enwedig tonnau, sy’n taro ar 
waddodion lawr i 5m. Teimlwyd fod y darn o ACA’r Berwyn, sydd o fewn dalgylch yr afon, yn rhy 
bell a gwahanol i gael ei gynnwys. 

Yn cyd-fynd ag arweiniad Pwyllgor UK MaB, penderfynwyd mai dim ond ardaloedd oedd yn cael eu 
gwarchod yn statudol trwy ddynodiad cenedlaethol y D.G. a ddylai fod yn gymwys i fod yn rhan o’r  
Ardal Ffiniol. Teimlwyd fod yr ardal sydd yn Barc Cenedlaethol yn rhy eang a theimlwyd fod llawer 
ohoni yn rhy bell o’r Ardal Graidd. Ystyriwyd y deg Safle o Ddiddordeb Gwyddonol 
Arbennig(SoDdGA/SSSIs) mwyaf. Eithriwyd dau o’r safleoedd hyn (Berwyn a Phumlumon) 
oherwydd eu bod yn ganghennau o SoDdGA uwchdirol llawer mwy. Eithriwyd Coed Cwm Einion 
unwaith y cafodd ei ddiffinio fel Ardal Graidd. Cafodd y saith arall eu cynnwys. Mae  SoDdGA Dyfi 
yn trafod yr un tir ac aber ag ACA y ddwy Ardal Graidd, yn ogystal ag ychydig o dir sy’n ei 
amgylchynu. Fe gysylltir y lleill â’r Ardal Graidd trwy’r draeniad. Mae’r Afon Ddyfi ger Mallwyd a 
Cheunant Twymyn yn rhan uchaf y dalgylch, ond teimlwyd y byddai cynnwys y rhain yn golygu 
mwy o ymglymiad rhwng y cymunedau hyn â’r Biosffer. 
 
Cymerodd y Ddogfen Ymgynghori (ar gael fel Atodiad L) ddalgylch yr Afon Ddyfi fel man cychwyn 
ar gyfer trafod yr Ardal Bontio, fel yr awgrymwyd gan  Adolygiad o Warchodfeydd Biosffer yn y 
Deyrnas Gyfunol. Awgrymodd y Ddogfen Ymgynghorol ddau ddewis: naill ai’r 13 o ardaloedd y 
Cynghorau Tref a Chymuned sydd o fewn y dalgylch, neu’r ardaloedd hyn gan ychwanegu ardal 
Aberystwyth. Roedd y mwyafrif o’r rhai a ymatebodd o blaid y dewis cyntaf, ond roedd rhai yn frwd 
dros sicrhau fod Aberystwyth yn cael ei gynnwys. Nid oes ffin bendant gan yr Ardal Bontio hyblyg, 
felly fe wahoddir pobl a mentrau sy’n teimlo y gallant fod o gymorth i’r ardal i weithio tuag at 
weledigaeth Biosffer Dyfi i gysylltu â’r bobl sydd yn cydlynu’r broses o ddatblygu’r Biosffer. Dyma 
pam nad oes unrhyw ffin allanol ffurfiol wedi ei gosod i’r Ardal Bontio. Yn ychwanegol i’r 
ardaloedd sy’n ofynnol o dan Strategaeth Seville (Craidd, Ffiniol a Phontio), mae mapiau o Fiosffer 
Dyfi’n dangos pa mor fawr yw’r uned fiodaearyddol sy’n tanategu’r dynodiad. Ar y tir, dyma 
ddalgylch yr Afon Ddyfi ac ar y môr dyma’r ardal arfordirol sy’n ymestyn hyd at 10m o ddyfnder. 
Bydd y gweddill o’r rhan fwyaf deheuol o ACA Pen Ll� n a’r Sarnau (i’r gorllewin a’r de o’r Ardal 
Graidd yn y môr) hefyd yn cael ei ddangos. 
 
 
8. RHANBARTH  FIODAEARYDDOL: 
 
Gosodir Biosffer Dyfi arfaethedig yn rhanbarth biodaearyddol Coedwig Llydanddail Dymherus neu 
Goetir. 
 
Er hynny, dylid nodi fod yr ardal hon o fewn Ardal Gefnforol yr Iwerydd, a’i bod (yn seiliedig ar y 
rhagdybiaeth y bydd y dylanwad arforol yn dyfalbarhau ac y bydd hyn yn parhau i effeithio ar 
uchafbwynt llystyfiant, ac y bydd rhan sylweddol o’r warchodfa yn ddyfrol am, o leiaf, rywfaint o 
amser) yn well ei disgrifio fel Ardal Arfordirol/Forol Dymherus, fel y cynigiwyd ar gyfer 
Gwarchodfa Biosffer Gogledd Dyfnaint, y D.G. 
 
 
9. HANES DEFNYDD TIR:  
 
Dengys yr ardal lawer o dystiolaeth o’r gwahanol ddefnydd tir a fu yn y gorffennol megis aneddiadau 
cynnar a’r datblygiad o’r defnydd o’i adnoddau naturiol amrywiol o’r amseroedd cyn hanes hyd y 
dydd hwn.   

a) Ffermio 
 
Ffermio da byw (defaid ar y bryniau a gwartheg a defaid yn y dyffrynnoedd) yw’r dull traddodiadol o 
amaethu yn yr ardal hon. Yn hanesyddol, bu ffermio defaid mynydd yn arbennig o bwysig ar borfa 
arw'r uwchdiroedd eang, ac ar borfeydd wedi eu gwella a’u rhannol wella yn y dyffrynnoedd. Yn y 
canol oesoedd roedd gwartheg a defaid yn cael eu ffermio trwy drawstrefa, a oedd yn golygu symud 
y stoc o fan i fan gan ddefnyddio’r mynyddoedd ar gyfer pori yn yr haf. Yn hwyrach yn y canol 
oesoedd datblygodd rhai o’r ardaloedd pori mynyddig i fod yn ddaliadau parhaol.   
 
Yn ystod y 1970au a’r 1980au cafodd cynlluniau a chymorthdaliadau i wella tir gryn effaih ar lawer 
o’r gweundiroedd a’r uwchdiroedd ymylol. Arweiniodd hyn at glirio cerrig, gwella porfeydd 
uwchdirol a chreu, am y tro cyntaf, ffyrdd i’r bryniau i roi gwell mynediad i gerbydau.  
 
Cafwyd effaith sylweddol ar y tirlun gyda chyflwyniad mentrau cadwriaethol amrywiol o ganol yr 
80au ymlaen, megis cynlluniau amaeth-amgylcheddol sy’n cynnig cymorthdaliadau i fabwysiadu 
dulliau traddodiadol o ffermio a gwarchod yr amgylchedd naturiol a hanesyddol, yn cynnwys 
adeiladau fferm a therfynnau.   
 
Yn y gorffennol roedd y mwyafrif o ffermydd yr ardal yn tyfu’u cnydau eu hunain, gan werthu'r hyn 
nad oedd yn cael ei ddefnyddio at eu defnydd eu hunain yn y farchnad leol. Bellach daeth yr arfer 
hwn i ben ac erbyn hyn ychydig iawn o dir âr a ffermydd llaeth sydd i’w cael. 
 
Mae’r ardal yn gadarnle ar gyfer magu Gwartheg Duon Cymreig traddodiadol.  
 
Bu llawer o ddraenio’r tir isel rhwng Ynyslas ac Ynyshir ar gyfer defnydd amaethyddol. Newidiwyd 
cwrs naturiol yr Afon Leri a oedd yn llifo tua’r môr er mwyn iddi deithio tua’r aber drwy’r tiroedd 
gwlyb gan eu draenio. Canlyniad hyn oedd colli llawer o gynefin y mawndir a’r glaswelltir gwlyb. 
Mae darnau mawr o diroedd amaethyddol yn gorlifo’n achlysurol gan achosi llifogydd.  Mae 24 km 
o gloddiau llifogydd yn cael eu cynnal ar y Leri, Clettwr a’r Einion ac mae arglawdd y rheilffordd ar 
ochr ddeheuol yr aber yn gweithio fel amddiffynfa yn erbyn y môr. Mae’r holl adeileddau hyn yn 
rhwystr i’r graddiad naturiol rhwng cynefinoedd y gorlifdir a’r aber. Defnyddiwyd y corsydd a’r tir 
sy’n amgylchynu gan ffermwyr yn draddodiadol i bori ceffylau, gwartheg a defaid. 
 
 
b) Coetiroedd 
 
Cafodd y coetiroedd cynhenid a ddatblygodd dros lawer o’r ardal yn y cyfnod ôl-rewlifol eu 
lleihau’n sylweddol o’r amser Neolithig ymlaen. Goroesodd gweddillion o’r coetiroedd cynhenid yn 
y dyffrynnoedd ac ar y llethrau isaf. Yn draddodiadol roedd y coetiroedd yn darparu coed ar gyfer 
adeiladu, tanwydd (gan gynnwys golosg), a ffensio ac fe gynaeafwyd rhisgl derw ar gyfer trin lledr. 
Allforiwyd symiau mawr o goed a rhisgl Derw i’r Iwerddon tan y 1890au. 
 
Adroddodd y Rhestr Coetiroedd Hynafol fod 1,325h o’r 75,868h yn yr uned fiodaearyddol (1.7%) yn 
cael ei ddosbarthu yn Goetiroedd Rhannol Naturiol Hynafol ac 1,359h (1.8%) ychwanegol yn  
Blanhigfeydd ar Safleoedd Coetiroedd Hynafol, sy’n rhoi cyfanswm gorchudd tir o 3.5% i 
goetiroedd hynafol yn nalgylch yr afon. 

Daeth darnau mawr o’r dalgylch i ddwylo’r Comisiwn Coedwigaeth yn y 1930au ac fe blannwyd 
llawer o gynefinoedd uwchdirol defaid gyda rhywogaethau o goed conwydd estron. O’r 1960au i’r 
1980au datblygodd coedwigoedd conwydd masnachol preifat yn ogystal. Ar hyn o bryd mae 14 % 
o’r holl ardal yn goedwigoedd conwydd. 
 
Gall y defnydd hwn o dir ddwysau asideiddio, cynyddu erydiad pridd, lleihau cynnyrch d� r a 
chynyddu’r perygl o lifogydd os na chaiff ei reoli’n iawn. Newidiwyd y Polisïau a’r arferiad dros y 
degawdau diwethaf gan newidiadau yn yr angen am gynaladwyedd, ac fe’u hatgyfnerthwyd gan  
Safon Goedwigoedd y D.U. (2004), Cynllun Sicrhau Coetiroedd y D.U. ac (i lawer o ardaloedd o 
goetir) ardystiad Cyngor Stiwardiaeth Coedwigoedd a’i archwiliad blynydol (gweler Atodiad V).  Y 
dyddiau hyn mae’r coetiroedd yn cael eu rheoli i liniaru effaith llifogydd, ansawdd d� r, symudiad 
maeth a gwaddodion pridd a chyflwynwyd rhaglenni adfer coetiroedd cynhenid.  
 
Fel yr aeddfeda coed, ac mewn ardaloedd o fethiant cnydau, mae Cynlluniau Coedwigoedd y 
Comisiwn Coedwigaeth yn datblygu strwythur o goetiroedd mwy amrywiol ac yn hybu 
rhywogaethau llydanddail mwy cynhenid. Mae’r lleiniau mawr o diroedd sy’n eiddo i’r wladwriaeth 
yn cynnig cyfleoedd hamddena pwysig i drigolion lleol ac ymwelwyr sy’n dod i fwynhau profiadau 
arbennig o gerdded, marchogaeth a beicio.    
 
 
c) Tirweddau hanesyddol 
Ystyrir yr holl dirwedd yn un o bwysigrwydd diwylliannol, ond mae Cadw wedi nodi Tirweddau o 
Ddiddordeb Hanesyddol Eithriadol ac o Ddiddordeb Hanesyddol Arbennig penodol sy’n cynrychioli 
haenau pwysig o wahanol gyfnodau hanesyddol arwyddocaol a chyfraniad i ddiwylliant ehangach 
Cymreig.  

Y Tirweddau o Ddiddordeb Hanesyddol Arbennig ac Eithriadol yw: 

 
Tirweddau o Ddiddordeb 
Hanesyddol Eithriadol 

Tirweddau o Ddiddordeb 
Hanesyddol Arbennig 

Tirweddau, Parciau a 
Gerddi o Ddiddordeb 
Hanesyddol Arbennig 

Uwchdir Ceredigion Dyffryn Clywedog Plas Machynlleth 
 Dyffryn Dysynni   
 
 
(i) Uwchdir Ceredigion 
 
Mae rhannau o’r tirwedd hanesyddol hwn yn terfynu â ffin de ddwyreiniol Biosffer Dyfi. Mae 
Uwchdir Ceredigion yn ardal eang o lwyfandir dyranedig wedi’i leoli ar ochr orllewinol 
Mynyddoedd y Cambrian yng Ngheredigion, sy’n meddu ar dystiolaeth gyfoethog ac amrywiol o 
ddefnydd tir o’r cyfnod cynhanes hyd y gorffennol diweddar. Mae’r ardal yn cynnwys: aneddiadau 
ac olion mwyngloddio o’r cyfnod cynhanes hyd yn ddiweddar; tiroedd ac Abaty Ystrad Fflur; 
llwybrau’r Porthmyn; amgaeadau seneddol; llenyddiaeth hanesyddol a sefydliadau artistig a’r 
lleoliad ar gyfer Hafod Thomas Jones; newidiadau modern mewn defnydd tir megis planhigfeydd 
coedwigaeth a chynllun Hydro-Electrig Nant-y-moch.   
 



  

 
UNESCO - Man and the Biosphere (MAB) Programme - Biosphere reserve nomination form – February 2004 

Page 6 of 76 

6 

(ii) Dyffryn Clywedog  
 
Mae Dyffryn Clywedog a’i ddalgylch , sy’n gyffiniol â rhannau uchaf Dyffryn Hafren yng 
Nghanolbarth Cymru, yn cynnwys tystiolaeth arwyddocaol o weithgaredd dynol o’r cyfnod cynhanes 
hwyr hyd y gorffennol diweddar. Mae’r ardal yn cynnwys: Aneddiadau a chaerau o’r Oes Haearn; 
caer Rufeinig; mwynfeydd plwm diweddar ac ôl-ganoloesol pwysig a chanolfan hanesyddol y 
diwydiannau gwlân a gwehyddu; argae Clywedog sef y strwythur o fas concrid uchaf ym Mhrydain; 
sefydliadau hanesyddol a chwedlonol arwyddocaol. 
 
(iii) Dyffryn Dysynni 
 
Mae Dyffryn Dysynni yn ymylu â ffin fiodaearyddol gogledd orllewinol Biosffer Dyfi. Dengys y 
dyffryn hardd hwn dystiolaeth amrywiol o aneddiadau a gweithgareddau dynol o’r cyfnod cynhanes 
hyd y gorffennol diweddar. Mae’r ardal yn cynnwys: olion cnydau aneddiadau cuddiedig, efallai yn 
gyn-hanesyddol; caerau o’r Oes Haearn; canolfan gweithgaredd Cristnogol cynnar; safleoedd 
amddiffynnol gwaith maen a chloddiau canoloesol; olion arbennig castell brodorol Cymreig, wedi ei 
ddechrau mae'n debyg gan y Tywysog Llywelyn ab Iorwerth ('Llywelyn Fawr') tua 1221; dwy o’r 
stadau bonheddig brafiaf ym Meirionnydd sef Ynysmaengwyn a Pheniarth, y cyntaf wedi effeithio’n 
sylweddol ar y tirwedd trwy welliannau amaethyddol helaeth ac arloesol, adennill tir a chynlluniau 
draenio yn hwyr yn y 18fed ac ar ddechrau’r 19eg ganrif. 
 
(iv) Plas Machynlleth 
 
Mae Plas Machynlleth yn cynnwys t�  rhestredig graddfa II mawr o amryw o gyfnodau a gardd 
fechan ffurfiol.  Mae’r tiroedd pleser yn parhau fel parc cyhoeddus. Y prif resymau dros raddio’r 
safle yw oherwydd goroesiad parc pwysig a deniadol Fictorianaidd, mewn lleoliad braf naturiol ar 
ymylon Machynlleth. Daeth y plasty i fod yn gartref i farcwisiaid Londonderry, a oedd yn berchen ar 
lawer o stadau yn yr ardal. Yn ddiweddarach, cyflwynwyd y t�  a’r ardd i dref Machynlleth fel parc 
cyhoeddus, ac mae datblygiad hanesyddol y safle hwn yn adlewyrchiad o ddatblygiad y dref. 
 
 
d) Mwynau 
 
Mae Biosffer Dyfi yn cynnwys sector ogleddol Maes Mwyn Canolbarth Cymru a gafodd ei gloddio 
am fwyn plwm, copr a sinc ac am arian. Er bod archwiliadau archeolegol yn dangos bod 
mwyngloddio wedi bod yn digwydd yn ystod yr Oes Efydd, Oes y Rhufeiniaid ac yn y Canol 
Oesoedd, cyrhaeddodd y maes mwyn uchafbwynt ei gynhyrchu yn ystod ail hanner y19eg ganrif, ac 
fe beidiodd y cynhyrchu yn chwarter cyntaf yr 20fed ganrif. Mae nifer o fwynfeydd wedi’u gadael yn 
segur drwy’r ardal, un o’r rhai mwyaf yn Nylife sydd â chofnod o gyfanswm cynhyrchu o dros 
36,000 tunnell o fwyn plwm, 1,500 tunnell o fwyn copr a bron i 400 tunnell o fwyn sinc.  
Roedd angen system o ddefnyddio grym d� r sylweddol ar y mwyafrif o fwynfeydd ar gyfer pwmpio, 
codi a gwasgu’r mwyn, felly fe grëwyd ffrydiau, coredau a chronfeydd i gludo a chronni’r d� r. 
Mae’r rhain ynghyd â’r tomenni gwastraff ac isadeiledd y mwynfeydd sy’n weddill yn ffurfio 
nodwedd amlwg o’r tirlun lleol. 

Roedd ambell i safle mwyndoddi, e.e. pentref Ffwrnais. Yn gyffredinol fe gludwyd y mwyn wedi’i 
wasgu ar geffyl, cert neu dram i aneddiadau ger afonydd megis Glandyfi er mwyn eu cludo ar gwch 
i’r prif fan casglu yn Aberdyfi. 
 
Gall d� r sy’n llifo oddi ar y tomenni gwastraff a’r arllwysiad o’r gweithfeydd tanddaearol gynnwys 
crynodiad uchel iawn o fetelau trwm megis plwm, sinc, copr a chadmiwm. Yn aml byddai’r 
crynodiadau hyn yn llawer cryfach na’r hyn fyddai’n cydymffurfio â Safon Ansawdd Ewropeaidd. 
 
Roedd chwarela am lechi yn cyfrannu’n gryf at gyflogaeth a gyrhaeddodd ei uchafbwynt yn ail 
hanner y 19eg ganrif.  Roedd y chwareli wedi’u canoli yn Nyffryn Dulas ac roedd yr olaf yn dal i fod 
yn weithredol tan yn ddiweddar yn Aberllefenni,. 
 
 
e) Cychod/ mordwyaeth 
 
Cysylltir Borth ac Aberdyfi gan draddodiad hir o fordwyo. Roedd Borth yn cyflenwi llongau 
Aberdyfi â morwyr a fu’n hwylio ledled y byd. Yn y Borth roedd raid i gychod lanio ar y traeth 
graean gan mai dim ond yn Aberdyfi y cafwyd harbwr ac angorfeydd.  
 
Roedd modd mynd â chychod i fyny’r Ddyfi cyn belled â Derwenlas, i gludo nwyddau megis glo, 
cwlm a chalchfaen, tan i’r porthladd bychan gau ym 1863. Roedd y mwyafrif o waith adeiladu 
cychod wedi’i leoli yn Aberdyfi, Derwenlas a cheg yr afon Leri yng nghyfnod 1840-60au. 
Adeiladwyd llong 45 tunnell yn Llugwy ym 1788. 
 
Yn gynnar yn y 1800au mewnforiwyd coed i Aberdyfi o Ogledd America ac fe brofodd allforio 
llechi, rhisgl a choed derw ffyniant yn ail hanner y 19eg ganrif.  Ond erbyn 1900 roedd cyfnod 
Aberdyfi fel prif borthladd wedi mynd heibio. 
 
Nid oes gan Ynyslas wasanaeth fferi bellach, ond mae cofnod o gychod yn croesi’r aber yn y 14eg 
ganrif. 
 
 
f) Pysgota 
 
Mae llawer o gyfleoedd pysgota mewn d� r croyw ac ar y môr. Mae gan yr aber a’r afon ymhellach 
mewn i’r tir hawliau pysgota cyhoeddus a phreifat sydd wedi’u hen sefydlu. Mae gan y Ddyfi 
bysgodfa Brithyll y Môr bwysig a dalfa Eog sylweddol ond fe brofodd ddirywiad arwyddocaol yn y 
degawdau diwethaf. 
 
Mae trwyddedi ‘rhwyd sân’ mewn grym islaw Pont Cyffordd Dyfi. O’r llynnoedd d� r croyw mae 
Llyn Bugeilyn yn nodedig am ei Frithyll Brown gwyllt. 
 
Roedd pysgota Penwaig yn bwysig ym misoedd yr Hydref tan yr 20fed ganrif. 
 
Bu’r bobl leol yn pysgota cocos yn yr aber hefyd yn y gorffennol. 

g) Ynni 
 
Defnyddiwyd coed a mawn ar gyfer tanwydd. Torrwyd mawn yn yr uwchdiroedd hawddaf i’w 
cyrraedd ac yn enwedig ar ochr ddeheuol yr aber ar ymylon Cors Fochno. Cyfeiria cofnodion 
eglwysi at dorri mawn yng Nghors Fochno cyn belled yn ôl a’r 1300au. Mae’r diddordeb o’r newydd 
mewn defnyddio coed fel tanwydd gwresogi wedi arwain at y cynnig am gynllun gwresogi ardal yn 
Ninas Mawddwy, trwy ddefnyddio sglodion coed. 
 
Yn ystod y ddau ddegawd diwethaf, gwelodd rhannau o’r ardal effaith cynlluniau ynni 
adnewyddadwy, gan gynnwys ffermydd gwynt ar Fynydd y Cemaes (24 tyrbin gyda’r gallu i 
gynhyrchu 300kw, yn ddiweddarach wedi’u newid i 18 tyrbin gyda’r gallu i gynhyrchu 850kW), 
Mynydd Gorddu (19 tyrbin yn cynhyrchu’r cyfanswm o 10.2 MW) a Charno (56 yn cynhyrchu 600 
kW). Cafwyd adfywiad mewn diddordeb i gynhyrchu trydan gyda grym d� r hefyd, a fu’n darparu 
trydan ar gyfer llawer o bentrefi a ffermydd nes daeth y system o ddosbarthu cenedlaethol yn y 
1940au a’r 1950au. Denodd y cynllun 100 kW ym Maesglas, ger Mallwyd sylw ffermwyr eraill sydd 
â diddordeb mewn arallgyfeirio tuag at gynhyrchu ynni. 
 
Gosodwyd nifer o systemau ffotofoltaidd solar ym Machynlleth, gan gynnwys y rhai ym Mharc Eco 
Dyfi. Yn ychwanegol, mae nifer fechan o gartrefi ledled yr ardal yn defnyddio systemau solar i 
wresogi d� r. 
 
 
h) Twristiaeth a Hamdden  
 
Denwyd ymwelwyr tuag at y golygfeydd ers yn hwyr yn y 18fed ganrif. Mae hen dafarndai Coets 
Fawr a gwestai sefydledig ledled yr ardal. Trefnwyd teithiau yn Oes Fictoria i weld Cwm Llyfnant, 
Cwm Einion a chyrchfannau arfordirol Aberystwyth, Borth, Aberdyfi a Thywyn. Wedi’r rhyfel 
datblygodd gwyliau carafanio yn gyflym i ddarparu llety ar gyfer nifer fawr o ymwelwyr yr Haf yn 
bennaf o Ganolbarth Lloegr. 
 
Gweler adran 14.2 am wybodaeth am y cyfnod presennol. 
 
 
i) Cyfathrebu 
 
Ffurfia’r Afon Ddyfi raniad ffisegol cryf rhwng de a gogledd Cymru. Nid oes pont yn croesi’r afon 
islaw  Machynlleth sy’n golygu bod y dref wedi bod yn ganolbwynt ers canrifoedd. Mae’r A487 o 
Abergwaun i Fangor, y briffordd sy’n gwasanaethu gorllewin Cymru, yn pasio trwy’r dref. Mae’r 
briffordd strategol, yr A470, sydd hefyd yn cysylltu gogledd a de Cymru, yn rhedeg trwy’r Biosffer. 
 
Yn y gorffennol byddai creu rhyd ar draws yr afon wedi bod yn bosibl e.e. ar hyd y ffordd Rufeinig 
i’r gaer ym Mhennal, ac roedd cychod yn cludo pobl ar draws yr aber cyn belled yn ôl a’r 1300au. 
Am ganrifoedd bu’r porthmyn yn symud da byw ar hyd llwybrau hynafol o’r ardal hon i 
farchnadoedd Lloegr. Gyda dyfodiad y ffyrdd tyrpeg daeth mwy o opsiynau, ond roedd yn rhaid talu. 
Erbyn y 1860au cyrhaeddodd y rheilffordd i gysylltu’r Amwythig â Machynlleth gyda 
changhennau’n mynd tuag Aberystwyth ac arfordir gogledd Cymru. Mae’r rheilffordd yn parhau i 
fod yn ased gwerthfawr iawn. 

j) Anheddiad dynol 
 
Adlewyrcha patrwm yr aneddiadau nodweddion ffisegol, megis mannau croesi afonydd a llwybrau 
trwy’r mynyddoedd. Mae tri Tirwedd o Ddiddordeb Hanesyddol cofrestredig yng Nghymru, sef 
Dyffryn Dysynni, Dyffryn Clywedog ac Uwchdir Ceredigion, yn croesi ymylon yr Ardal Biosffer. 
 
Mae llawer o olion o’r Oes Efydd a Haearn wedi goroesi. 
 
Bu gweithgaredd Rhufeinig ym Mhennal a Thalybont, ac roedd caer ym Mhenygrocbren gerllaw 
mwynfeydd Dylife a oedd o bosib yn cael eu gweithio yn yr adeg honno. 
 
Disgrifiodd yr adroddiad ar Dirweddau Hanesyddol i LANDMAP (y system wybodaeth 
genedlaethol, a ddyfeisiwyd gan Gyngor Cefn Gwlad Cymru, er mwyn ystyried tirweddau wrth lunio 
penderfyniadau) bedair agwedd (yn ogystal ag anheddiad Machynlleth) o’r rhan o Bowys sy’n 
gorwedd o fewn y Biosffer: rhan o goedwig Dyfi (i’r gogledd); llain o gaeau cyson eu maint a’u siâp 
(ar hyd yr Afon Ddyfi); bloc o gaeau anghyson eu maint a’u siâp (i’r de o’r afon); ac ardaloedd mawr 
o dir ymylol. 
 
Ceir nifer o Henebion Cofrestredig yn cynnwys crugiau cynhanes, carneddau, meini, caerau bychain 
Rhufeinig, systemau caeau, ayb. 

 

 
10. POBLOGAETH DDYNOL Y WARCHODFA BIOSFFER ARFAETHE DIG 
[Nifer fras o’r bobl sy’n byw o fewn y warchodfa Biosffer arfaethedig] 
 
                      Parhaol / Tymhorol 
 
10.1  Ardal Graidd:  ________0_____ / _____0_________ 
 
10.2  Ardal Ffiniol:  ________0_____ / _____0________ 
 
10.3  Ardal Bontio: Mae 13,000 o bobl yn byw yn yr uned fioddaearyddol (dalgylch 
yr afon). Mae gan ardal Aberystwyth sydd gerllaw boblogaeth breswyl o 12,000 sy’n chwyddo tua 
8,000 oherwydd poblogaeth myfyrwyr rhyngwladol y Brifysgol. Yn ogystal â hynny mae miloedd o 
bobl yn aros am amser byr ar wyliau’n flynyddol, ond heb fod yn breswylwyr. 
 
 
10.4 Disgrifiad cryno o gymunedau lleol sy’n byw o fewn neu gerllaw’r 
warchodfa Biosffer arfaethedig 
 
Gorwedda Biosffer Dyfi oddi mewn i ffiniau gweinyddol tri Awdurdod Lleol – Ceredigion, 
Gwynedd a Phowys – ac mae’n cynnwys rhan o ardal Awdurdod Parc Cenedlaethol Eryri.  

Mae ardal y Biosffer yn ardal amrywiol dros ben, yn amrywio o ardaloedd amaethyddol traddodiadol 
i ardaloedd twristiaeth; o gymunedau gwledig traddodiadol i gymunedau sydd wedi tyfu’n gyflym 
dros yr hanner can mlynedd diwethaf.   
 
Ceir disgrifiad o’r Wardiau Etholiadol isod, wedi eu dosbarthu yn ôl ardal yr awdurdod lleol. Gweler 
Atodiad M am ddisgrifiad llawnach. 
 

a) Disgrifiadau o Wardiau Ceredigion  
 

(i) Aberystwyth (wardiau lluosog) 

Aberystwyth yw’r dref fwyaf yn agos i Fiosffer Dyfi, wedi’i lleoli i’r de eithaf. Mae’n cynnwys ardal 
Cymunedau’n Gyntaf Aberystwyth – Penparcau, ac mae yno boblogaeth o tua 12,000 yn cael ei 
chwyddo’n sylweddol gan yr 8,000 o fyfyrwyr rhyngwladol sy’n byw yn y dref. Mae oddeutu 7592 o 
gartrefi yn y dref. 
 
Yn ogystal â hyn, mae gan Aberystwyth gysylltiadau eisoes gydag UNESCO UK Dyn  a phwyllgor y 
Biosffer, trwy fod yn gartref i Barc Natur Penglais - a dderbyniodd Gwobr Rhagoriaeth Bywyd 
Gwyllt Trefol ym 1997 gan Fforwm Trefol pwyllgor UNESCO UK MAB. Lleolir Parc Natur 
Penglais ar safle hen chwarel, a weithiwyd ddiwethaf yn y 19eg ganrif, y tu allan i Aberystwyth. Bu’r 
safle 12-hectar yn cael ei ddefnyddio gan bobl leol ar gyfer gweithgareddau hamdden am 
ddegawdau, ac ym 1991 lluniodd Cyngor Sir Ceredigion a thrigolion lleol gynllun cadwraeth ar ei 
gyfer. Bellach gwellwyd y safle i gynnwys llwybrau, arwyddion, teithiau cerdded, pwyntiau syllu, 
mannau picnic a llwybrau natur fel y gall ymwelwyr fwynhau’r bywyd gwyllt. 
 
(ii) Ward Borth  

Gorchuddia Ward Y Borth tua 2549 hectar o dir ac mae’n cynnwys aneddiadau Y Borth, Borth 
Uchaf, Llandre, Dôl-y-bont, ac Ynyslas - sef ardal graidd y Biosffer. 
 
Mae gan Ward Y Borth boblogaeth o 2258, a 972 o gartrefi a dwysedd poblogaeth o 0.89 (person yr 
hectar). Y prif gyflogwyr yw’r sector gyhoeddus ac addysg, yn cael eu dilyn yn glòs gan y sector 
gyfanwerthu, manwerthu ac atgyweirio, ac mae twristiaeth yn chwarae rhan fawr yn  economi’r 
ward.  
 
(iii) Ward Ceulanamaesmawr  

Ward Ceulanamaesmawr yw ward fwyaf gogleddol y sir. Mae’n gorchuddio tua 13,638 hectar o dir 
ac yn cynnwys aneddiadau Eglwys Fach, Ffwrnais, Tre’r ddôl, Tre Taliesin, Talybont a 
Bontgoch. 

 
Mae gan ward Ceulanamaesmawr boblogaeth o 1917 o bobl ac 820 o gartrefi gyda dwysedd 
poblogaeth isel iawn o 0.14 (person yr hectar). Y prif gyflogwyr yw’r sector gyhoeddus ac addysg yn 
cael eu dilyn yn agos gan y sector gyfanwerthu, manwerthu ac atgyweirio. 
 
(iv) Ward Tirymynach  

Ward fechan o 1453 hectar yw Ward Tirmynach sy’n cynnwys aneddiadau Llangorwen a Bow 
Street. 

Mae gan ward Tirymynach boblogaeth o 1888 a 782 o gartrefi gyda dwysedd poblogaeth o 1.30 
(person yr hectar). Sector gyhoeddus ac addysg yw’r prif gyflogwyr yn cael eu dilyn yn agos gan y 
sector gyfanwerthu, manwerthu ac atgyweirio. 
 
 
b) Disgrifiadau o Wardiau Gwynedd 
 

(i) Ward Aberdyfi/Pennal  

Mae Ward Aberdyfi ’n gorchuddio 5298 Hectar o dir ac yn cynnwys aneddiadau Aberdyfi, Cwrt, 
Pennal a Chaethle. 
 
Mae gan Ward Aberdyfi boblogaeth o 1136 o bobl a 551 o gartrefi gyda dwysedd poblogaeth o 0.21 
(person yr hectar). 
 
Chwaraea dwristiaeth ran bwysig yn economi’r ward fel y dengys y ffaith fod y rhan helaethaf o’r 
bobl yn cael eu cyflogi gan y sector Westai a Thai bwyta, yn cael ei ddilyn yn agos gan y sector 
gyfanwerthu, manwerthu ac atgyweirio, ac yna’r sector gyhoeddus ac addysg. 
 
(ii) Ward Corris/Mawddwy  

Gorchuddia Ward Corris/Mawddwy tua 16,490 hectar o dir ac mae’n cynnwys aneddiadau 
Pantperthog, Corris, Corris Uchaf, Aberllefenni, Aberangell, Mallwyd, Minllyn, Dinas Mawddwy, 
Cwm Cewydd, Abercywarch a Llanymawddwy. 
 
Mae gan Ward Corris/Mawddwy boblogaeth o 1216 a 553 o gartrefi gyda dwysedd poblogaeth o 
0.07 (person yr hectar).  
 
Y prif gyflogwr yw’r sector gyhoeddus ac addysg, yn cael ei ddilyn yn agos gan y sector 
gyfanwerthu, manwerthu ac atgyweirio. Hefyd mae twristiaeth ac amaethyddiaeth yn chwarae rhan 
bwysig yn economi’r ward.  
 
 
c) Disgrifiadau o wardiau Powys 
 

(i) Ward tref Machynlleth  

Mae Ward tref Machynlleth yn gorchuddio tua 506 hectar o dir a dyma’r prif anheddiad o fewn y 
Biosffer. Mae gan Fachynlleth boblogaeth o 2147 a 995 o gartrefi gyda dwysedd poblogaeth o 4.24 
(person yr hectar).  
 
Fel y disgwylir mewn ward drefol, y prif gyflogwyr yw'r sector gyfanwerthu, manwerthu ac 
atgyweirio, yn cael ei ddilyn yn agos gan y sector Iechyd a Gwaith Cymdeithasol, a’r trydydd prif 
gyflogwr yw’r sector gynhyrchu.. 

(ii) Ward Glantwymyn/Cadfarch  

Gorchuddia Ward Glantwymyn/Cadfarch tua 22,169 hectar o dir ac mae’n cynnwys aneddiadau 
Derwenlas, Y Bont-faen, Glantwymyn, Comins Coch, Darowen, Abercegir, Abergwydol a 
Phenegoes. 
 
Mae gan Ward Glantwymyn boblogaeth o 1955 a 815 o gartrefi gyda dwysedd poblogaeth o 0.09 
(person yr hectar).  
 
Mae cyflogaeth y ward wedi’i rannu’n gyfartal rhwng y sector gyhoeddus ac addysg, y sector 
gyfanwerthu, manwerthu ac atgyweirio a’r sector amaethyddol.   
 
(iii) Ward Llanbrynmair  

Gorchuddia Ward Llanbrynmair tua 12,953 hectar o dir ac mae’n cynnwys aneddiadau 
Llanbrynmair, Dylife, Pennant, Bont Dolgadfan, Llan, Pandy a Phlas-Rhiw-Saeson. 
 
Mae gan Ward Llanbrynmair boblogaeth o 958 a 381 o gartrefi gyda dwysedd poblogaeth o 0.07 
(person yr hectar).  
 
Rhennir cyflogaeth dros nifer o gategorïau fel y disgwylir mewn sir eang o boblogaeth isel. Y prif 
gyflogwr yw’r sector gyhoeddus ac addysg, yn cael ei ddilyn yn agos gan Amaethyddiaeth, yna’r 
sector gyfanwerthu, manwerthu ac atgyweirio. 
 
 
d) Awdurdod Parc Cenedlaethol Eryri 
 
Mae rhan o Fiosffer Dyfi yn gorwedd o fewn ffiniau Awdurdod Parc Cenedlaethol Eryri ac mae’r 
cymunedau yn yr ardal honno (Aberdyfi, Pennal & Mawddwy) wedi’u cynnwys yn adran Gwynedd 
uchod. Mae Parciau Cenedlaethol yn y DG yn Dirweddau Gwarchodaeth Categori V yr IUCN. Nod y 
dynodiadau hyn yw cynorthwyo gyda gwarchodaeth harddwch naturiol yr ardaloedd yma a’u 
mwynhad gan y cyhoedd, ond o fewn fframwaith o gymunedau hyfyw. 
 
 
10.5 Enw’r dref/trefi mawr agosaf:_ 
Aberystwyth 
 
 
10.6. Arwyddocâd diwylliannol:  
 
Mae’r pwyntiau canlynol wedi’u cynnwys isod: 

�  parhad mewn aneddiadau a’r defnydd o’r tir ers yr amseroedd cynharaf 
�  senedd ym Machynlleth a Phennal ar droad y 14eg ganrif (Owain Glynd� r) 
�  y mwyngloddio a’r mwyndoddi, y chwarela a’r allforio llechi - a melinau gwlân - gyda 

uchafbwynt yn ystod y 18fed a’r 19eg ganrif 
�  traddodiad amaethyddol ac arforol 
�  un o gadarnleoedd yr Iaith Gymraeg 
�  traddodiad o fyw cynaliadwy 

Weithiau ystyrir Bro Ddyfi yn ardal o drawsnewidiadau oddi mewn i Gymru. Yma mae De a 
Gogledd Cymru’n cwrdd, yma mae’r tirwedd yn newid o fryniau glas i fynyddoedd garw ac yma 
hefyd y teimla pobl Cymru fod eu gwahaniaethau diwylliannol yn dod at ei gilydd. 
  
Bu pobl yn byw yn yr ardal hon ers yr Oes Efydd fel y tystiolaetha’r bryngaerau niferus. Mae’r 
llwybr coed o’r cyfnod cynhanes yn rhan ddeheuol Cors Fochno, a gafodd ei ddarganfod gan 
Archaeoleg Cambria yn 2004 yn  pwysleisio’r parhad mewn aneddiadau a’r defnydd o’r tir ers yr 
amseroedd cynharaf. Mae tystiolaeth gref hefyd o aneddiadau a gweithgaredd diwydiannol Rhufeinig 
yng nghyffiniau Cors Fochno, er bod angen mwy o ymchwil i gael gwell dealltwriaeth o ddylanwad 
y Rhufeiniaid ar yr ardal. 
  
Ar droad y 14eg ganrif, arweiniodd tywysog brodorol olaf Cymru, Owain Glynd� r, uchelwr 
addysgiedig a wnaethpwyd yn herwr, ddegawd o wrthryfela yn erbyn Brenin Lloegr, Harri’r IV. Er 
iddo ymdrechu’n galed i greu Cymru annibynnol, a chyrraedd cyn belled â sefydlu senedd ym 
Machynlleth a Phennal, fe’i trechwyd yn y diwedd. Sefydlwyd Owain Glynd� r yn arwr a symbol o 
obaith cenedlaethol sy’n dal i gael ei barchu hyd heddiw.     
 
Y prif ddefnydd tir heddiw, fel yn y gorffennol, yw amaethyddiaeth (gweler map: Atodiad Z), gyda 
phwyslais diweddar ar goedwigaeth. Fel mewn llawer man arall yn uwchdiroedd Cymru, mae’r 
economi amaethyddol yn seiliedig ar fagu da byw, yn enwedig defaid; dull o ffermio a gyflwynwyd 
i’r ardal yn ystod y Canol Oesoedd. Golygodd mynediad rhwydd i Fae Ceredigion a glannau’r Ddyfi, 
y pysgota a’r mordwyo, ynghyd â chyfoeth o fwynau’r gefnfro, fod yr ardal wedi profi datblygiad 
diwydiannol sylweddol ac amrywiol o’r amseroedd cynharaf a hybwyd fwyfwy gan y systemau 
rheoli d� r a dyfodiad y rheilffordd yn gynnar yn y 19eg ganrif. Yn ogystal â hyn, datblygwyd 
diwydiannau echdynnol bychain yn yr ardal megis torri mawn yng Nghors Fochno, a’r fenter i 
echdynnu halen yn Ynyslas na barodd yn hir iawn. 
 
Mae’r cofnod arforol cyntaf o fferi yn croesi’r afon yn Aberdyfi yn dyddio yn ôl i’r 1100au, ac yng 
nghyfnod Elizabeth roedd diwydiant pysgota nodedig yn Aberdyfi, ond ni chafwyd llawer o 
ddatblygu adeiledig. Yn ystod y 16eg a’r 17eg ganrif roedd Aberdyfi yn dal i fwynhau llewyrch y 
diwydiant pysgota penwaig ac yn cael busnes ychwanegol o allforio mwyn plwm a gloddiwyd yn 
lleol. Pan ddaeth y gwaith plwm yn llai proffidiol yn y 19eg ganrif datblygodd y porthladd i fanteisio 
ar y diwydiant llechi a oedd yn tyfu. Daeth y bad achub cyntaf i Aberdyfi ym 1837. Gyda dirywiad y 
diwydiant adeiladu llongau yn hwyr yn y 19eg ganrif, lleihad yn nifer y penwaig a dirywiad yn yr 
economi leol a arweniai at y dirwasgiad a’r Rhyfel Byd Cyntaf, daeth diwedd ar Aberdyfi fel 
porthladd. Ers hynny tyfodd Aberdyfi fel cyrchfan dwristiaeth a chanolfan gweithgareddau 
hamddena’r môr. 
 
Roedd y mwyngloddio a’r mwyndoddi, y chwarela a’r allforio llechi yn weithgareddau economaidd 
pwysig a gyrhaeddodd uchafbwynt yn ystod y 18fed a’r 19eg ganrif, ac a arweiniodd at dyfiant rhai o 
bentrefi gwledig yr ardal. Datblygodd diwydiannau cartref eraill i gefnogi’r gweithgaredd 
diwydiannol ac anghenion y cymunedau ynysig megis Gwneuthurwyr hetiau, Casgenwyr, Gofaint, 
Cryddion, Pobyddion, Melinwyr, Masiyniaid, Gwneuthurwyr rhaffau,  Bragwyr, Pysgotwyr 
Penwaig, Gwneuthurwr clocsiau a Llosgwyr golosg, a gwelwyd datblygiad yr holl felinau gwlân a 
chrefftau megis Gwehyddion, Teilwriaid a Gwneuthurwyr gwisgoedd. 

O ddyddiau Cristnogaeth gynnar dylanwadodd crefydd ar batrwm aneddiadau, fel y gwelir yn y nifer 
o enwau pentrefi sy’n cychwyn gyda’r rhagddodiad Llan sy’n golygu eglwys. Tra ymddengys yr 
Eglwys sefydledig i fod trechaf oherwydd yr enwau lleoedd hyn, dylanwadwyd yn gryf ar yr ardal 
gan Anghydffurfiaeth yn ogystal. Tystiolaeth o hyn yw’r holl gapeli o amrywiol enwadau a chynllun.  
Collodd llawer o’r rhain eu cynulleidfa yn ystod yr hanner canrif ddiwethaf, ac mae nifer wedi cau. 
Yn bensaernïol, mae’r capeli sy’n dal i fodoli yn amlwg yn y strydlun. Erys Anghydffurfiaeth yn 
ddylanwad pwysig ymysg siaradwyr Cymraeg yn gymdeithasol a gwleidyddol yn ogystal ag yn 
ysbrydol. 
 
Er bod y mwynfeydd a’r chwareli ynghyd â’u rheilffyrdd bach a’r llwybrau cludo eraill â’u cysylltai 
bellach wedi cau, mae’r pentrefi hynny a gynhalient yn parhau, ond bellach nid ydynt ond cysgod o’r 
hyn a oeddynt. Er eu bod yn dal eu gafael yn yr ymdeimlad cryf o hunaniaeth leol, collwyd yr elfen o 
hunangynhaliaeth y crefftau lleol ac erbyn hyn cymunedau o gartrefi yw’r pentrefi hyn i bobl sy’n 
teithio i drefi fel Machynlleth ac Aberystwyth i weithio. 
 
Gyda dyfodiad y rheilffordd yn yr 1800au daeth twristiaeth i’r ardal, ac mae bellach yn sector 
economaidd bwysig - yn enwedig yn Aberdyfi, Y Borth ac Aberystwyth - ond sydd â dylanwad cryf 
ar yr ardal ehangach. Mae llawer o bobl wedi arallgyfeirio tuag at ddarparu cyfleusterau i dwristiaeth 
ac yn dibynnu ar atyniadau naturiol a diwylliannol yr ardal fel ffynhonnell o incwm ychwanegol.   
 
Yn ystod y 1970au denwyd llawer o bobl ieuainc i Ganolbarth a Gorllewin Cymru i chwilio am 
ffyrdd gwahanol o fyw. Prynwyd ac adnewyddwyd hen adeiladau fferm a bythynnod chwarelwyr a 
fu’n wag ers dirywiad y diwydiannau. Ym Mro Ddyfi, yn enwedig, bu’r bobl hyn yn gymorth i 
gynhyrchu diddordeb cymunedol cryf mewn materion amgylcheddol a byw cynaliadwy. 
 
Machynlleth yw’r anheddiad mwyaf canolog yn ardal y Biosffer. Mae’n dref farchnad ac yn brif fan 
croesi’r Afon Ddyfi gyda’r ffordd a chyda’r rheilffordd. Bu anheddiad yma ers yr Oes Haearn ac mae 
gan y dref ymdeimlad o bwysigrwydd hanesyddol. Mae’r stryd fawr lydan, gyda chloc y dref yn tra-
arglwyddiaethu trosti, yn adlewyrchu’i phwysigrwydd fel tref farchnad sefydledig. 
 
Mae agoriad y depo cynnal a chadw newydd yn y dref wedi atgyfnerthu’r rôl y mae Machynlleth 
wedi’i chwarae yn y diwydiant rheilffordd ac fel y diflanna’r rhan fwyaf o swyddi cynhyrchu a 
diwydiannol o’r ardal, mae’r busnesau gwasanaethu a’r busnesau sy’n seiliedig ar wybodaeth yn 
ffynnu.   
 
Mae gan Ddyffryn Dyfi gyfradd uchel o hunangyflogaeth, sydd yn ffactor gyffredin yn y Gymru 
wledig, ac yn adlewyrchu diwydiannau mawr amaethyddiaeth a thwristiaeth. Mae’r ardal yn 
dibynnu’n sylweddol ar gyflogaeth y sector gyhoeddus. Twristiaeth, addysg, gofal iechyd, 
manwerthu a dosbarthu yw prif gyflogwyr sector y prif wasanaethau, sy’n cyfri am ymhell dros 
hanner y gweithlu.   
 
Un o gryfderau arbenigol yr ardal yw cyhoeddi dwyieithog. Mae’r Lolfa, busnes teuluol yn 
Nhalybont, yn un o brif gyhoeddwyr llyfrau Cymraeg. Mae’r Lolfa hefyd yn cynhyrchu llyfrau 
Saesneg ar bynciau Cymreig ac wedi cyhoeddi gweithiau megis rhai'r economegydd/athronydd 
Leopold Kohr, awdur y term ‘small is beautiful’. Dewiswyd Parc Eco Dyfi i fod yn ganolfan ‘Y 
Byd’, sef y papur dyddiol cyntaf yn yr Iaith Gymraeg sydd i gael ei lansio ar Fawrth 1af 2008. 

Lleolir yr Ardal y Biosffer oddi mewn i gyd-destun rhanbarthol ehangach sydd, o safbwynt 
datblygiad economaidd, yn gosod Cymru wledig gyfan yn un o ardaloedd mwyaf ymylol gorllewin 
Ewrop. Ar y cyfan gorwedda Dyffryn Dyfi o fewn ardal Amcan Un /Cyllid Cydgyfeiriant yr UE 
(Ceredigion a Gwynedd) ac ar raddfa lai mewn ardal Amcan Dau /Ariannu Cystadleurwydd (Powys). 
Mae rhan o’r ardal sydd ym Mhowys yn cael ei chydnabod hefyd yn ardal “Cymunedau’n Gyntaf”, 
rhaglen Llywodraeth Cynulliad Cymru i leihau tlodi ac amddifadedd a chynorthwyo i wella 
cyfleoedd bywoliaeth.   
 
Mae’r ardal yn gyfoethog mewn harddwch naturiol ac etifeddiaeth ddiwylliannol, ac fel y dengys 
uchod yn ardal sydd wedi profi traddodiad amaethyddol ac arforol cryf a hefyd ymdeimlad o 
hunaniaeth unigryw ymysg ei thrigolion. Mae gan y gymuned ddwyieithog lewyrchus hon 
draddodiad cryf o fyw cynaliadwy. Fodd bynnag, mae nifer o faterion yn peri pryder i’r bobl leol yn 
cynnwys: 
 
·  Yr ansicrwydd sy’n bodoli o fewn y gymuned amaethyddol fel yr ymdrecha i addasu i’r 

newidiadau; 
·  Y problemau sy’n wynebu cymunedau'r tiroedd isel mewn perthynas â’r newid yn yr hinsawdd a 

chodiad yn lefel y môr; 
·  Y cwestiwn o sut i fanteisio ar dwristiaeth (a’r incwm y mae’n ei gynhyrchu) yn nhermau 

gwarchod gwasanaethau lleol a chynhyrchu’r buddiant lleol gorau;  
·  Yr angen i ddal gafael ar yr ieuenctid o fewn y cymunedau lleol; a 
·  Pryder yngl� n â gwanhad yr iaith a’r diwylliant Cymreig, sy’n gysylltiedig â thwristiaeth a’r 

mewnfudo perthynol. 
 
Adlewyrcha datblygiad Dyffryn Dyfi ers y rhyfel, ac yn arbennig ers y 1970au ddau symudiad 
diwylliannol byd-eang.  
 
Un o’r symudiadau hyn yw; o ddefnyddio’r tir (i wasanaethu anghenion dynol sylfaenol) i reolaeth 
tir cynaliadwy (fel adnodd hanfodol ond bregus). Mae’n beth hynod bod yr ardal yn datgan gofynion 
traddodiadol gorllewin Ewrop mor gryf i ddatblygu ac ymelwa ar dir a hefyd y syniad o olyniaeth, 
a’r teimlad o barch at gadwraeth amgylcheddol.   
 
Y symudiad arall yw’r tir yn newid o fod yn adnodd cynhyrchiol i fod yn adnodd hamdden. 
Golygodd teithio rhatach, mwy o amser rhydd a chynnydd mewn ymwybyddiaeth o faterion 
amgylcheddol i lawer o rannau o’r byd datblygedig ddod yn rhan o’r diwylliant hamdden. Er y 
gwelir y duedd hon o’r 18fed ganrif ymlaen fe’i sbardunwyd gan ddyfodiad y rheilffyrdd yn y19eg 
ganrif, pan ddaeth cyrchfannau fel y Borth i gynnig mwy o gyfleoedd i’r dosbarth gweithiol (nad 
oedd yn arianog) i fwynhau gwyliau wrth y môr. 
 
Mae Biosffer Dyfi’n wynebu sialens economaidd i gefnogi ei sector amaethyddol. Wrth i 
gymorthdaliadau, incwm a chyflogaeth ddirywio mae’r problemau sy’n wynebu’r economi wledig yn 
gwaethygu a’r angen am fusnesau a chyfleoedd gwaith newydd yn cynyddu. 
 
Mae adroddiad ‘Gwerthfawrogi ein hamgylchedd – Effaith Economaidd Parciau Cenedlaethol 
Cymru’ (Cyngor Cefn Gwlad Cymru 2006) yn cyfeirio at y ffaith fod trefi marchnad sy’n eithaf 

anghysbell yn dibynnu ar eu cyflenwad nwyddau gan gyfanwerthwyr trefi mwy. Mae’r siopau’n 
darparu anghenion dyddiol y trigolion lleol ac yn darparu amrywiaeth o nwyddau a gwasanaethau ar 
gyfer ymwelwyr.  Mae’n nodweddiadol i gyfanwerthwyr brofi amrywiaeth dymhorol yn eu 
gwerthiannau – yn aml tua 70% yn uwch yn yr haf nac yn y gaeaf.  Mae’r archfarchnadoedd  yng 
nghlwm i’w systemau o ddosbarthu canolog. Rheolir llawer o’r tafarnau gan bobl leol ond bod 
bragdai mawr yn berchen arnynt ac yn eu cyflenwi. Mae hyd yn oed gyfanwerthwyr llai yn cael eu 
cyfyngu gan nad oes digon o gynnyrch lleol ar gael (ac eithrio cig).  
 
Mae Dyffryn Dyfi yn un o gadarnleoedd yr Iaith Gymraeg, ac mae’r Iaith Gymraeg a’r diwylliant 
cysylltiedig yn rhan annatod o’r bywyd cymunedol. Gall dros 60% o’r trigolion siarad Cymraeg, er 
bod y mwyafrif ohonynt wedi’u lleoli’n bennaf yn rhan uchaf y Dyffryn (gweler map: Atodiad Y). 
Mae gan y Papur Bro misol Cymraeg, a gynhyrchir gan wirfoddolwyr nifer helaeth ffyddlon o 
ddarllenwyr. 
 
Mae gan yr ardal hefyd draddodiad cryf o ganu corawl, gyda llawer o gorau cymysg a chorau 
meibion yn ogystal â chwmni theatr ieuenctid bywiog sy’n cyflwyno perfformiadau o waith 
gwreiddiol ar themâu traddodiadol mewn modd cyfoes. Mae yma hefyd gylch o feirdd llwyddiannus 
sy’n barddoni ar ffurf cynghanedd trwy ddefnyddio mesurau caeth hynafol sydd heb newid fawr ers 
oes y tywysogion. Themâu poblogaidd a phwysig yw gwerthfawrogiad o’r tirwedd, etifeddiaeth, byd 
natur a’r iaith. 
 
Mae rhan uchaf Dyffryn Dyfi yn gadarnle i ganu plygain sef ffurf hynafol, harmonig o ganu carolau 
digyfeiliant, yn draddodiadol gan grwpiau teuluol bychain. Yn wreiddiol roedd yn wasanaeth i 
groesawu’r flwyddyn newydd ond bellach cynhelir plygeiniau mewn cymunedau amrywiol trwy 
dymor y Nadolig ar ei hyd.     
 
Cynhelir digwyddiadau diwylliannol trwy gyfrwng y Gymraeg a’r Saesneg - megis Eisteddfodau 
(gwyliau cystadleuol Cymreig) a Nosweithiau Llawen (nosweithiau o adloniant Cymreig) yn cael eu 
cynnal yn y Gymraeg a digwyddiadau eraill yn cael eu cynnal yn Saesneg. Mae’r defnydd o’r Iaith 
Gymraeg mewn bywyd bob dydd ac yn bendant mewn twristiaeth i’w weld yn fanteisiol i siaradwyr 
Cymraeg a siaradwyr Saesneg yr un modd. 
 
Mae cyfran uchel o’r teuluoedd a’r gweithlu amaethyddol yn defnyddio’r Iaith Gymraeg ar gyfer y 
rhan fwyaf o gyfathrebu cymdeithasol, diwylliannol, masnachol a swyddogol gan gyfrannu’n helaeth 
at weithgareddau creadigol a diwylliannol lleol trwy gefnogi, trefnu, cymryd rhan, a pherfformio. 
Mae’r gweithgareddau hyn yn cynnwys barddoniaeth a dramâu, cerddoriaeth offerynnol a chorawl a 
chrefftau traddodiadol. 
Mae’r dafodiaith leol yn cynnwys geiriau unigryw sy’n cyfeirio at natur, tirwedd ac arferion 
amaethyddol traddodiadol.  
 
Ardal yw hon lle mae traddodiad byw, cyfoethog yn cael ei gysylltu â pharhad ieithyddol a brodorol.  
Cysylltir y lleihad yn y defnydd o’r Iaith Gymraeg â cholled naturiol, allfudo yn gysylltiedig â 
ffactorau economaidd a mewnlifiad. Dros y deng mlynedd ar hugain ddiwethaf cafwyd mewnlifiad 
cynyddol ac er bod rhai o’r newydd-ddyfodiaid yn ymdrechu’n llwyddiannus i ddysgu Cymraeg mae 
eu presenoldeb yn cyfrannu at y dirywiad yn y defnydd o’r iaith. 

Datblygiad arwyddocaol yw pwysigrwydd cynyddol Dyffryn Dyfi fel ffocws ar gyfer materion 
amgylcheddol a gwyrdd, a adlewyrchir gan sefydlu Canolfan y Dechnoleg Amgen ym Mhantperthog 
a nifer o fentrau cysylltiedig. Mae’n bwysig pwysleisio nad ydyw’r canolbwynt ecolegol hwn y mae 
nifer o’r grwpiau hyn yn ei rannu yn eu gwneud yn ddiwylliannau unedig. Mae Dulas Ltd, er 
enghraifft, yn pwysleisio ei fod yn fusnes sy’n mabwysiadu ymdriniaeth ymarferol (er nad yn llai 
cymdeithasol gyfrifol) i’w weithrediadau, lle mae llawer o bobl sydd wedi ymgartrefu yn yr ardal yn 
dilyn agenda mwy radical ac unigolyddol. Mae’r gweithgareddau hyn yn cael eu hannog yn bennaf 
gan fewnfudwyr a hefyd yn eu denu. 
 
Nid yw’r newidiadau cymdeithasol a sefydliadol hyn yn adlewyrchu toriad llwyr oddi wrth y 
gorffennol. Mae llawer o’r ardal yn parhau i gael ei ffermio gan hen deuluoedd Cymreig eu hiaith 
a’u gweledigaeth, sydd yn benderfynol o gynnal eu ffordd o fyw. Golyga hyn fod diffyg trafodaethau 
wedi bod rhwng y gymuned amaethyddol sefydledig a’r newydd-ddyfodiaid sy’n awyddus i 
ddatblygu ffocws ecolegol. Fel y nodwyd mewn man arall, gallai ehangu’r Biosffer ysgogi gwell 
cyfathrebu rhwng y grwpiau hyn. 
 
Mae canolfan ddiwylliant Y Tabernacl, sydd wedi’i lleoli mewn capel a adnewyddwyd, yn gaffaeliad 
i dref fach fel Machynlleth. Fe’i sefydlwyd trwy lawer o ymdrechu gwirfoddol a nawddogaeth un 
teulu. Mae’n gartref i Amgueddfa Celfyddyd Fodern Cymru yn ogystal ag awditoriwm ar gyfer 
cyngherddau a mannau dysgu. Yn ogystal â chorau Cymraeg mae dau gôr cymunedol yn y dyffryn 
sydd yn denu siaradwyr Saesneg yn bennaf. Mae llawer o bobl yn cymryd rhan mewn digwyddiadau 
cymdeithasol sydd wedi’u seilio ar Sefydliadau’r Merched, Merched y Wawr, capeli a’r ystod arferol 
o glybiau a chymdeithasau. 
 
Yn bensaernïol, mae tai ac adeiladau fferm y 19eg ganrif (neu’r tai a arferai fod yn ganolbwynt i 
ffermydd) sydd bron yn ‘Gothig’ Alpaidd eu naws, yn adeiladau o sylwedd ac ar y cyfan wedi eu 
cynnal a’u cadw’n dda. Tai cerrig ydynt fel rheol gyda’r defnydd lleol nodedig o frics i ffurfio bwa 
dros ddrysau a ffenestri. 
 
 
 
11 NODWEDDION FFISEGOL  

 
11.1. Disgrifiad cyffredinol o nodweddion safle a thopograffeg yr ardal:  
 
Gorwedda Dyffryn Dyfi yng nghanolbarth Cymru, gan ymestyn rhyw 47km o fynyddoedd yr Aran  
(900 o fedrau) yn y dwyrain, tua cheg yr Afon Ddyfi yn Aberdyfi ar yr arfordir gorllewinol. Mae yn 
yr ardal hon un o’r aberoedd mwyaf ysblennydd yng Nghymru a golygfeydd godidog o fynyddoedd 
Parc Cenedlaethol Eryri tua’r gogledd ac uwchdiroedd Pumlumon a Mynyddoedd y Cambrian tua’r 
de.  Gwahenir y rhan ogleddol oddi wrth gadwyn o fynyddoedd Cadair Idris gan lyn Tal-y-llyn, ac i’r 
dwyrain gorwedda iseldiroedd mwyn gogledd Powys y tu draw i fwlch Talerddig. 
 
I fyny’r afon o’r aber, llifa’r Ddyfi trwy rai o olygfeydd harddaf Cymru ac mae rhan uchaf y dalgylch 
wedi’i leoli ym Mharc Cenedlaethol Cymru sef parc cenedlaethol cyntaf a mwyaf Cymru. Fe 
ddominyddir y tirlun trwy’r dalgylch gan yr afon. Llifa dros y brif linell o wendid trwy strata 
Ordofigaidd a Silwraidd sydd ar ymyl ddeheuol a de-ddwyreiniol Eryri, a ffurfiwyd yn bennaf o 

greigiau Cambriaidd a Chyn-Gambriaidd gyda mewnwthiad igneaidd. Yn ystod y cyfnod 
Pleistosenaidd, roedd Cymru’n ardal o dirwedd uchel a gawsai gryn dipyn o eira; ymledai haenau iâ 
o ogledd Eryri ac fe welir effeithiau’r rhewlifiant hyn ymhobman. I’r de o Gadair Idris (ymyl 
ogleddol yr ardal) mae gwedd fwy llyfngrwn i’r dopograffeg. Mae gan ran uchaf Dyffryn Dyfi a 
Dyffryn Dysynni drawstoriad siâp U, ac fe welir hefyd lawer o dystiolaeth arall o rewlifiant ar y 
dirwedd (drymlinau, cronlynnoedd marian, priddoedd clog-glai a graean allolchi). 

 
Mae gan Biosffer Dyfi ystod eang o nodweddion topograffig sy’n rhoi ei gymeriad unigryw i’r ardal. 
Tardda’r Afon Ddyfi o Greiglyn Dyfi (732m uwchlaw’r lefel môr cymedrig). Llifa’r afon i’r de 
orllewin ar raddiant serth am tua 4.5km nes y cyrhaedda lawr y dyffryn ger  Pennant, 169m uwch 
lefel y môr, sy’n gwymp o 563m. Ym mhen uchaf y dalgylch ar ei thaith tua’r môr ymuna’r Cywarch 
a’r Cerist â’r Ddyfi ynghyd â nifer o lednentydd eraill cyn cyrraedd Machynlleth. Cyfanswm 
arwynebedd dalgylch yr Afon Ddyfi yw 200 o filltiroedd sgwâr. Mae’r afon yn rheoli cymeriad y 
tirlun trwy’r ardal. 
 
Fe nodweddir y tir gan glytwaith o fryniau, llynnoedd bas, nentydd, ffrydiau, coedwigoedd, tiroedd 
gwlyb a thwyni tywod cyfoethog. Y nodwedd dopograffig fwyaf yn yr ardal yw'r Aran Fawddwy i’r 
gogledd o Ddinas Mawddwy sy’n codi hyd at 905 o fetrau uwchlaw’r môr. 
 
Ymestynna Biosffer Dyfi i’r gorllewin tua Môr Iwerddon, mewn gwaddodion traeth, tywod chwyth, 
glannau a morol ar ymyl yr arfordir. Mae tafod o waddodion ger yr aber tywodlyd a phroffil o siâp 
twndis datblygedig, ystumiau llanw a delta llanw. Ceir yma ardal eang (c1210ha) o dywod a 
thraethell rhynglanwol yn ogystal â morfa heli (550ha). Ffurfiwyd twyni tywod sy’n barhaol dyfu ar 
ddwy ochr yr aber yn Ynys Las ac yn Aberdyfi, sydd gyda’i gilydd yn gorchuddio oddeutu 180ha. 
Ymestynna’r dafod o dwyni tywod o’r de i’r gogledd i geg yr Afon Ddyfi gan rannol orchuddio 
cefnen stormdraeth o raean a cherrig crwn o’r Borth i Ynyslas. 
 
Mae holl ardal yr aber a’r dyfroedd gyda’r glannau yn rhan o ACA(SAC) ac AGA(SPA) Safle Morol 
Ewropeaidd Pen Ll� n a’r Sarnau. Mae Sarn Cynfelin, sydd i’r de o aber yr Afon Ddyfi, yn un o’r tri 
riff islanwol anarferol o fas sydd yn ymestyn lawer o gilomedrau o’r arfordir i mewn i Fae 
Ceredigion. Marianau rhewlifol yw’r Sarnau (sy’n ganlyniad i’r rhewlifiant diwethaf) sydd wedi eu 
creu yn gyfan gwbl o glogfeini, cerrig a gwaddodion o raddau amrywiol. Dylanwadwyd yn ddwys ar 
y cymunedau morol presennol gan lifau llanw cyflym a thonnau nerthol. 
 
I’r de o’r aber mae cyforgors forydol ger y Borth (Cors Fochno). Mae’r gors fawn hon o 
bwysigrwydd rhyngwladol, sy’n cynnal cromen fawn actif o c200ha (yr ardal o gyforgors fwyaf di-
dor ym Mhrydain), yn cael ei amgylchynnu gan c450ha o gors adnewidiadol. Mae Cors Fochno yn 
safle SoDdGA(SSSI) a safle Arolwg Cadwraeth Daearegol (“Geological Conservation Review” rhif 
1352) sy’n gofnod o’r newidiadau Holocenaidd yn yr amgylchedd, yn lefel y môr ac mewn 
llystyfiant. Ffurfiwyd mawn hefyd mewn haenau tenau ar lethrau uchaf y dyffryn. Gwelir ar hyd 
Ddyffryn Dyfi weddillion coetiroedd derw cynhenid. Ceir coetiroedd llydanddail a chymysg drwy 
lawer o ardal y Biosffer, ond ychydig o goetiroedd conwydd a welir yma. 
 
Gellir priodoli’r mwyafrif o dopograffeg y Biosffer i gyfnod y rhewlifiant Devensiaidd Diweddar, 
pan wasgarwyd yr ia o fewndiroedd Cymru. 

11.2.1 Tir uchaf uwchlaw lefel y môr: Copa Aran Fawddwy - 905 metr   
 
11.2.2 Tir isaf uwchlaw lefel y môr: 0 metr (lefel y môr) 
 
11.2.3 Ar gyfer ardaloedd arfordirol/morol; dyfnder  mwyaf islaw lefel môr 

cymedrig: 10 metr 
 
 
11.3. Hinsawdd: 
 
Yn ôl system categoreiddio hinsawdd Köppen (1928) mae gan Biosffer Dyfi hinsawdd Cf  (C: 
hinsawdd laith lledred canol gyda gaeafau mwyn; f: llaith, gyda dyddodiad digonol ym mhob mis 
heb dymor sych). Mae gan yr ardal hinsawdd forol oherwydd prif symudiad gorllewinol mas awyr 
llaith o Fôr yr Iwerydd. Mae tywydd Prydain ei hun yn cael ei ddominyddu gan ffryntiau o wasgedd 
isel a ffurfir yng nghanol Môr yr Iwerydd sy’n teithio tua’r dwyrain dros Gymru gan achosi 
dyddodiad. Mae hinsawdd Cymru yn wlypach na hinsawdd iseldiroedd Lloegr, gan fod Cymru wedi 
ei leoli yn llwybr y prifwyntoedd gorllewinol o Fôr yr Iwerydd. 
 
Y prif ffactor sy’n dylanwadu ar hinsawdd yr ardal yw ei leoliad daearyddol a’i agosatrwydd at Fôr 
yr Iwerydd. Mae’r gaeafau’n fwyn a’r hafau’n gynnes. Rheolir y tywydd lleol gan y codiad tir sy’n 
golygu y gall y tywydd newid yn sylweddol o ddydd i ddydd. Ystyrir hinsawdd yr arfordir yn un 
mwyn ond gwlyb, tra mae hinsawdd y tir uwch yn oer a gwlyb iawn. Fel y cynydda uchder y tir 
disgynna’r tymheredd a chynydda’r dyddodiad. 
 
Tymheredd cymedrig blynyddol yr ardal yw 10°C, sy’n gostwng 0.5°C gyda phob 100m o gynnydd 
mewn uchder. Mae’r dyddodiad hefyd yn cynyddu wrth fynd ymhellach i mewn i’r tir. Nid oes tymor 
penodol sych neu wlyb, er mai’r mis sychaf fel rheol yw Mai a’r mis gwlypaf yw Rhagfyr. Dros 
gyfnod o 16 mlynedd (yng ngorsaf dywydd Machynlleth), cafodd mis Rhagfyr 262mm y mis o law ar 
gyfartaledd, tra cafodd mis Mai 104mm o law'r mis ar gyfartaledd. Dim ond ar yr uwchdiroedd ceir 
eira sylweddol a digwydda hyn yn gyffredinol rhwng Tachwedd a Mawrth. Mae’r tymor tyfu yn 
Nyffryn Dyfi yn dibynnu ar amgylchiadau lleol. Ar y tiroedd isel ymestynna o ddiwedd Chwefror 
hyd at ganol Rhagfyr, tra ar diroedd uwch gall fod 13-17 wythnos yn llai. 
 
11.3.1 Tywydd y mis cynhesaf ar gyfartaledd yng ngorsaf dywydd Machynlleth 
(Pantperthog): 16.4°C (yn seiliedig ar ddata dros 17 mlynedd). 
 Tywydd y mis cynhesaf ar gyfartaledd yng ngorsaf dywydd Foel Friog 
(Aberllefenni): 17.05°C (yn seiliedig ar ddata 3 mlynedd). 
 
 
11.3.2 Tywydd y mis oeraf ar gyfartaledd yng ngorsaf dywydd Machynlleth: 3.9 °C (yn 
seiliedig ar ddata dros 20 mlynedd). 
 Tywydd y mis oeraf ar gyfartaledd yng ngorsaf dywydd Foel Friog Station: 5.1 °C 
(yn seiliedig ar ddata 3 mlynedd). 
 
 
11.3.3 Dyddodiad blynyddol cymedrig: 2118 mm, wedi’i recordio ar uchder o 75 metr 

(Gorsaf Machynlleth). 

 Dyddodiad blynyddol cymedrig: 1262.2 mm, wedi’i recordio ar uchder o 85 metr (Gorsaf 
Cors Fochno). 

 Dyddodiad blynyddol cymedrig: 1943.5 mm, wedi’i recordio ar uchder o 90 metr (Gorsaf 
Foel Friog). 

 
11.3.4 Lleolir nifer o orsafoedd tywydd yn y Warchodfa Biosffer arfaethedig. 
Rhestrir isod y manylion sy’n dangos y flwyddyn y dechreuwyd cofnodi data hinsoddol: 
 a) a llaw:  1985_________________ 
   b) yn awtomatig: 2006____________ 
 c) Enw a lleoliad yr orsaf: Gorsaf Machynlleth yng Nghanolfan y Dechnoleg Amgen, 

Pantperthog. Gorsaf Cors Fochno, Y Borth. Gorsaf Foel Friog, Aberllefenni 
 
 
11.4. Daeareg, geomorffoleg, priddoedd:      
 
DAEAREG  
 
Lithostratigraffeg  
Mae’r olyniaeth ddaearegol o fewn Biosffer Dyfi yn dyddio o’r cyfnod Ordofigaidd canol (Cyfres 
Caradoc) i’r cyfnod Silwraidd (Cyfres Wenlock) yn hanes y Ddaear. Mae’r creigiau Ordofigaidd 
hynaf i’w canfod yn y rhan ogleddol o’r ardal lle mae ffurfiant yr Aran Fawddwy yn cynnwys 350-
400m o dyffiau o lif-lludw asidig. Ymhellach i’r de ceir creigiau gwaddod cleiog Ordofigaidd 
diweddar (Cyfres Ashgill) yn dod i’r amlwg yng nghraidd mewngraig Machynlleth ac mewn 
plygiannau periclinaidd ar hyd ymyl orllewinol mewngraig Pumlumon. Gorchuddir y dilyniant 
Ordofigaidd gan haen o greigiau gwaddod Silwraidd sy’n llawn olyniaeth drwchus o garreg laid 
tyrbiditig. Mae’r dilyniant gwaddodol yn gofnod o’r dyddodiad maith o fewn y Basn Cymreig Is-
Balalosöig a dderbyniodd geryntau tyrbiditig llawn gwaddod o ardaloedd silff bas o amgylch ei 
ymylon. 
 
Strwythur 
Anffurfiwyd creigiau gwaddod y Basn Cymreig gan y cyfnod Acadiaidd o ffurfio mynyddoedd yn 
ystod yr Oes Devoniaidd tua 400 miliwn o flynyddoedd yn ôl. Fe anffurfiwyd creigiau Biosffer Dyfi 
trwy eu gogwyddo, eu plygu a’u torri. Mae plygiannau mawr megis mewngreigiau Machynlleth a 
Phumlumon  yn rhedeg tua’r Gogledd, Gogledd Ddwyrain ,a chant eu torri gan ffawtiau trawslin 
sy’n rhedeg tua’r Dwyrain Gogledd Ddwyrain(e.e. Ffawt Llyfnant a Phennal), ffawtiau streic sy’n 
rhedeg i’r Gogledd, Gogledd Ddwyrain a nifer o ymwthiadau tua’r gorllewin. Yn ogystal â’r 
plygiadau hyn cynhyrchodd yr anffurfiant Acadiaidd holltiad a ddatblygodd yn arbennig o fewn 
carreg laid fanaf y Basn Cymraeg. Fel rheol mae ffurfiant holltiad yn cynnwys ailgrisialiad mwynau 
haenaidd megis mica sydd yn galluogi i’r creigiau gael eu hollti ar hyd arwynebau sydd ddim o 
angenrheidrwydd yn gyflinellol â’r haenau gwreiddiol. Achosodd datblygiad holltiad cryf i 
ddyddodiad llechi o’r cyfnod Ordofigaidd diweddar gael eu codi’n nes i’r wyneb a gafodd, tan yn 
ddiweddar, eu chwarelu yn ardal Corris ac Aberllefenni.    
 
Mwyneiddiad 
Mae Biosffer Dyfi’n cynnwys y rhan ogleddol a gogledd dwyreiniol o Faes Mwyn Canolbarth 
Cymru. Ceir llawer o fwynfeydd trwy’r ardal sydd yn dystiolaeth o’r hanes hir o fwyngloddio 
metelau a gyrhaeddodd ei uchafbwynt yn ystod ail hanner y 19eg ganrif. Defnyddiodd y mwynfeydd 
hyn gyfres gul, serth o doriadau wedi’u mwyneiddio yn bennaf yn rhedeg i’r Dwyrain Gogledd 

Ddwyrain a ffurfiwyd dros ysbaid hir yn dilyn diwedd yr anffurfio Acadiaidd. Y prif fwynau a 
gloddiwyd amdanynt yn y maes mwynau oedd galena (PbS), sphalerite (ZnS) a chalcopyrite 
(CuFeS2), a hefyd arian a welir mewn cysylltiad â galena a mwyn arall a elwir yn tetrahedrite. 
 
 
GEOMORFFOLEG   
 
Yn ystod y cyfnod Cwaternaidd (2.6 miliwn - presennol), dioddefodd Dyffryn Dyfi nifer o gyfnodau 
o rewlifiant. Mae’r mwyafrif o’r tirffurfiau rhewlifol a’r dyddodiadau cysylltiedig a welir heddiw, 
fodd bynnag yn dyddio o’r rhewlifiant diweddaraf Devensiaidd Diweddar a barhaodd o tua 27,000-
16,000 o flynyddoedd yn ôl. Yn ystod y cyfnod hwn llifodd rhewlifoedd mawrion i’r de i mewn i 
Ddyffryn Dyfi o fynyddoedd yr Aran ac i’r gorllewin o uwchdiroedd Pumlumon. Gall y rhew fod 
wedi bod hyd at 800m o drwch yn ne Eryri a olygai y byddai llawer o’r copaon, megis yr Aran 
Fawddwy, yn ffurfio nynatacau a ymwthiau allan o’r rhew. Ac eithrio Pumlumon, o bosib, roedd yr 
ardal i’r de o Ddyffryn Dyfi wedi’i gorchuddio’n gyfan gwbl â rhew. Yn dilyn abladiad a chyfnod o 
gynhesu graddol profwyd dirywiad hinsoddol mawr unwaith eto yn ystod yr Younger Dryas rhwng 
11,000 a 10,000 o flynyddoedd yn ôl, pan ddychwelodd rhewlifau i lawer o beirannau uwchdirol.   
 
Cynhyrchodd y cyfnod Devensiaidd Diweddar o rewlifiant a’r dadrewlifiant dilynol raddfa eang o 
dirffurfiau a dyddodion rhewlifol a ffrwd-rewlifol o fewn Biosffer Dyfi, e.e. peirannau ysblennydd a 
dyffrynnoedd rhewlifol siâp U megis y rhai o amgylch yr Aran Fawddwy ac i’r gorllewin o Ddinas 
Mawddwy, peirannau eirdreulio, roches moutonnées, sianeli dwr tawdd rhewlifol, ceunentydd, bwâu 
llifwaddodol a phyllau tegell.      
 
Ar ddechrau’r Cam Holocenaidd, 10,000 o flynyddoedd yn ôl, gwelwyd parhad o’r rhybudd a 
ddechreuodd yn gynharach yn y cyfnod Devensiaidd Diweddar. Parhaodd lefel y môr i godi, a oedd 
hyd at 65m yn is ar ddiwedd cyfnod y rhewlifiant nag ydyw yn bresennol. Dechreuodd llystyfiant 
ffynnu ar ymylon yr arfordir gydag ymsefydliad coed derw a phinwydd tua 6,000 o flynyddoedd yn 
ôl fel y cofnodwyd gan y goedwig ffosil yn y Borth. Gall marwolaeth y coedwigoedd tua 4,500 o 
flynyddoedd yn ôl fod yn ganlyniad i amgylchiadau gwlypach oherwydd codiad yn lefel y môr a 
chynnydd mewn glawiad. Yn y Borth, arweiniodd tyfiant cynyddol ffin arfordirol Ynyslas tua’r 
gogledd a’i symudiad mewndirol, ynghyd â’r codiad yn y lefel trwythiad, at ddatblygiad y gyforgors 
migwyn fyd enwog a elwir yn Cors Fochno. 
 
 
PRIDDOEDD 
 
Prif briddoedd Dyffryn Dyfi yw priddoedd podsolig, pridd glei d� r daear a mawn. Mae gan 
briddoedd podsolig haenen arwynebol fawnog ac isbridd sy’n gyfoethog mewn haearn a/neu 
hwmws. Ffurfir y priddoedd hyn mewn ardaloedd gwlyb, oer sydd â gaeafau byr a chynnes. Fe’u 
nodweddir hefyd gan drwytholchiad cymedrol. Ffurfir priddoedd glei d� r daear ar hyd yr Afon 
Ddyfi ac maent yn athraidd, yn dymhorol ddyfrlawn ac fe effeithir arnynt gan y tabl dwr daear. Mae 
priddoedd mawn yn cael eu dosbarthu fel rhai sydd â mwy na 40cm o ddeunydd organig iddynt ac 
sydd â haenen arwynebol wedi’i draenio’n dda.   

Mae’r graddiant hinsoddol a nodir gydag uchder yn Nyffryn Dyfi yn cynhyrchu ardaloedd o wahanol 
fathau o briddoedd, a gymhlethir ymhellach gan wahaniaethau mewn gwedd, amlygiad a 
ffisiograffeg. Mae proffil y pridd hefyd yn cael ei ddylanwadu gan natur y famgraig. O amgylch yr 
Ardal Graidd y creigiau gwaddod Is- Palalosöig sy’n darparu’r mwyafrif o fwynau’r pridd. Mae 
priddoedd y gwastatiroedd llifwaddodol a’r cerlannau sydd yn Nyffryn Dyfi yn briddoedd glei a 
phriddoedd mawnog. Mae gan Gors Fochno bridd mawn cyfoethog mewn carbon, sydd yn naturiol 
wlyb ac isel iawn ei ffrwythlondeb. Gwelir priddoedd dwbl prin yn Ynyslas ynghyd â phriddoedd y 
twyni tywod sy’n draenio’n rhwydd. Mae’r rhain i gyd o ddiddordeb cadwriaethol arbennig.  
 
Yn yr aber, er bod y d� r daear sy’n tryddiferu trwy’r priddoedd gerllaw yn eithaf cyfoethog mewn 
mwynau, mae gwerth pH y priddoedd yn is na 4.5 mewn mannau. Mae priddoedd y forfa heli, sydd 
wedi’i leoli ar hyd yr aber, yn naturiol wlyb, o ansawdd lomog ac yn gyfoethog mewn calch, ond 
hefyd yn halwynog. Mae gan briddoedd y gorlifdir sy’n lomog a chleiog a phriddoedd y 
gwastadoedd arfordirol lefel o dd� r daear naturiol uchel a ffrwythlondeb cymedrol ac maent yn 
cynnal glaswelltiroedd yn bennaf.  Gwelir llawer o briddoedd lomog asidig sy’n draenio’n rhwydd o 
amgylch y Ddyfi, sy’n isel ei ffrwythlondeb ac sy’n cynnal glaswelltiroedd a phorfa garw. Yn yr 
uwchdiroedd ceir priddoedd lomog asidig iawn gyda haen arwynebol fawnog wlyb sy’n cynnal 
porfeydd gweundirol, coedwigaeth a glaswelltir yn unig gan eu bod yn isel iawn eu ffrwythlondeb. 
 
Pridd cyffredin iawn yng Nghymru yw pridd Manod (sydd yn nodweddiadol yn bridd podsolig 
brown), sydd o ddiddordeb biolegol SoDdGA yr ardal e.e. Coed Cwm Einion yn yr Ardal Graidd. 
Ffurfir priddoedd Hafren (stagnopodsolau fferrig) ym Mhengarreg Gopa sydd yn rhan o’r Ardal 
Ffiniol. Gwelir y priddoedd Conway llai cyffredin (sydd yn nodweddiadol yn briddoedd glei 
llifwaddodol) a phriddoedd Tanvats (sydd yn nodweddiadol yn briddoedd glei llifwaddodol) mewn 
rhannau o Ddyffryn Dyfi. Gwelir cyfres Rheidol mewn rhai aceri yn unig yn rhan isaf y dyffryn. 
Disgrifir y rhain fel daear frown gyda mater organic. Ffurfir cyfres Conway mewn silt llifwaddodol a 
ddylanwedir gan dabl d� r uchel ac sy’n bresennol yn Nyffryn Dyfi ar uchderau o yn agos i lefel y 
môr hyd at 500 troedfedd. 
 
 
 
12. NODWEDDION BIOLEGOL 
                                  DOSBARTHIAD 
12.1. Math cyntaf o gynefin/gorchudd tir: _ MAWNDIR YR ISELDIR _____Lleol  
 

12.1.1 . Rhywogaethau nodweddiadol:   
Planhigion isel: 14 rhywogaeth o fwsogl cors yn cynnwys Sphagnum austinii, S. fuscum a S. 
pulchrum, a llysiau'r afu yn cynnwys: Odontoschisma sphagnii, Pallavicinia lyelli. 
Gweiriau yn cynnwys: Eriophorum angustifolium, E.vaginatum, Scirpus caespitosus, Rhyncospora 
alba, Rhyncospora fusca ac mewn mignen lom/ mignen hallt/ ardaloedd corsiog Molinia caerulea, 
Carex panicea, Phragmites australis, Schoenus nigricans, Juncus maritimus, Carex paniculata. 
Rhedyn yn cynnwys: Osmunda regalis 
Corlwyn/ prysglwyn yn cynnwys: Erica tetralix, Calluna vulgaris, Myrica gale a Frangula alnus. 
Planhigion blodeuol yn cynnwys: a) Cyforgors: Andromeda polyfolia, Drosera anglica, 
D.intermedia, D. rotundifolia, Menyanthes trifolia, Narthecium ossifragum, Utricularia minor, 
Vaccinium oxycoccus. b) mignen lom/ mignen hallt/ cors: Anagallis tenellum,  Eupatorium 

cannabinium, Iris pseudocorus, Lotus uliginosus, Lycopus europaeus, Lythrum salicaria, 
Platanthera bifolia, Pedicularis palustris, Potentilla palustris, Succissa pratense,  
Mamaliaid  yn cynnwys: Y Chwistlen leiaf, chwistlen dd� r, llygoden yr � d, dyfrgi. 
Adar magu yn cynnwys: y gog, gylfinir, hwyaden adfain, troellwr bach, cornchwiglen, llinos, 
coesgoch, bras y cyrs, telor y cyrs, telor yr hesg, hwyad big lydan, gïach gyffredin, ehedydd, crec 
penddu'r eithin, corhwyad.   
Adar sy’n gaeafu yn cynnwys: Bod tinwen, cudyll bach, hebog tramor, tylluan glustiog. 
Ymlusgiaid yn cynnwys: gwiber, neidr y gwair, neidr ddefaid a madfall. 
Anifeiliaid di-asgwrn-cefn yn cynnwys: i) Lepidoptera, e.e; Crambus silvella, Idaea muricata, 
Hypenodes humidialis, Coenophila subrosea, Coenonympha tullia, ii) Hemiptera e.e: Micracanthia 
marginalis, Paradelphacodes paludosus, Pachybrachius luridus iii) Coleoptera e.e. Enochrus 
affinis, Stictonectes lepidus, Agonum erecti, Biblioplectus tenebrosus. iv) Odonata e.e.: Bracytron 
pratense, Ceriagrion tenellum v) Diptera e.e: Anatella dampfi,  Allodia embla, Erioptera nielseni, 
Exechia pectinivalva. vi) Araneae e.e: Agraecina striata, Drassylus lutetianus, Heliophanus dampfi, 
Maso gallicus. vii) Orthoptera: Metrioptera bracyptera 
  
12.1.2.  Proses naturiol bwysig: 

�  Twf cyforgors a gynhyrchwyd gan law (Ombrogenous), gydag atafaeliad carbon a 
chysylltedd agos hydroleg, llystyfiant, micro dopograffeg arwyneb a chorff mawn. 

�  Mae dylanwad y llanw’n llechfeddiannu’r glandir lleidiog. 
 
12.1.3. Prif effeithiau dynol: 

�  Draeniad a rheoli llanw  
�  Torri mawn (heb fod yn fasnachol, torri â llaw) 
�  Amaethyddiaeth  
�  Tân 
�  Dyddodiad maetholion atmosfferig 

 
12.1.4. Arferion rheoli perthnasol:  

�  Adferiad hydrolegol 
�  Gwaredu rhywogaethau estron 
�  Rheoli mewnddyfodiad prysg 
�  Pori cadwriaethol heb fod yn rhy ddwys ymylon mignen/mignen lom. 
�  Rheoli mynediad 

 
 
                          DOSBARTHIAD 
12.2  Ail gynefin/gorchudd tir: MOROL/RHYNGLANWOL              Lleol 
 
12.2.1 Rhywogaethau nodweddiadol:     

  
Mae cefnennau tywod islanwol yn cynnal amrywiaeth o fywyd gwyllt morol: mae pryfaid cloddio, 
cramenogion, molysgiaid ac echinodermau yn byw oddi fewn i waddodion y cefnennau tywod, tra 
mae rhywogaethau mwy symudol megis berdys, molysgiaid, crancod a physgod yn byw yn nes i’r 
wyneb ac arno. Mae banciau tywod islanwol yn feithrinfa bwysig i bysgod ac yn fan bwyta i adar y 
môr. 

Tlawd o rywogaethau yw rhan uchaf yr arfordir agored ond mae yma gymuned traethell o chwain y 
traeth (deudroediaid megis Talitrus saltator). Nodweddir y tywod symudol ar y glannau canol ac isaf 
gan gramenogion cloddio (deudroediaid ac isopodau megis Erydice pulchra). Lle mae’r tywod yn 
feddal iawn ac yn awyrog, dim ond deudroediaid cloddio a molysgiaid dwygragennog achlysurol 
sy’n bodoli, a lle mae symudiad y d� r yn llai, mae gan dywod mân didoledig bryfaid polycetaidd 
megis Nephtys cirrosa, cragen delyn denau Angulus tenuis a llymrïaid Ammodytes tobianus. Mae 
tywod symudol yn rhan uchaf yr aber yn gartref i gymuned o ddeudroediaid Bathyporeia sp. a 
Corophium sp. Dominyddir tywod mwdlyd gan lygwn (Arenicola marina) a dwygragennog megis 
cocos Cerastoderma edule, cragen delyn baltig Macoma balthica, cragen blacen Mya arenaria a 
chragen delyn denau Angulus tenuis. Mae gan gefnennau tywod sefydlog boblogaeth niferus o gocos 
y gwylanod Scobicularia planna. Cynhelir nifer o abwyd y môr gan lannau mwdlyd rhan uchaf y 
Leri a Glandyfi (Hediste diversicolor). Cofnodwyd fod clystyrau o fisglod bwytadwy Mytilus edulis 
yn byw yn y traeth canol ar fwd man. Yn nhywod symudol rhan uchaf yr aber mae cymuned o 
ddeudroediaid Bathyporea sp. a Corophium sp. yn gyffredin, tra yn rhannau uchaf yr aber, pryfaid 
llynghyrol yw’r prif rywogaethau sydd yn bresennol yng nghynefinoedd tywod mwdlyd yr is-lan a’r 
graean.      
 
Gwelir cymunedau craig rynglanwol yn bennaf mewn band tenau o amgylch y lan, yn cael eu 
dominyddu gan gen melynlwyd a maneg y graig Verrucaria maura yn uwch i fyny, gyda gwymonau 
codog (Pelvetia canaliculata, Fucus spp. a Ascophyllum nodosum) yn is i lawr. Mae’r gwymon 
brown Fucus ceranoides hefyd yn bresennol, sy’n adlewyrchu lleihad yn halwynedd yr aberoedd. 
Gwelir clystyrau o fisglod bwytadwy Mytilus edulis yn yr is-lan lle mae all frigiad creigiog i’w gael. 
 
Yn yr aber mae nifer o rywogaethau symudol megis crancod a berdys, ac fe gofnodwyd deg ar 
hugain o rywogaethau o bysgod yn aber yr Afon Ddyfi. Mae hwn yn llwybr ymfudol pwysig i 
eogiaid a brithyllod y môr fel y byddant yn trawsnewid rhwng amgylchiadau d� r môr a d� r croyw. 
Mae cilfachau’r forfa heli yn ardaloedd o fethrinfeydd pwysig i ysbinbysg y môr Dicentrarchus 
labrax a hyrddiaid. 
 
Mae cymunedau o bysgod ac anifeiliaid di-asgwrn-cefn y môr yn darparu bwyd ar gyfer rhydwyr ac 
adar hela niferus, yn cynnwys hwyaden yr eithin, hwyaden frongoch, hwyaden gynffonfain, pibydd y 
mawn, coesgoch, pioden y môr a’r gylfinir.  Mae Gwyach fawr gopog a môr hwyaden ddu yn gaeafu 
yng ngheg yr aber. Ar greigiau’r môr gerllaw bydd Brân goesgoch yn bwydo a magu. 
 
Darpara’r aber gynefin bwydo pwysig i’r dyfrgi.  
 
Yn achlysurol fe welir y dolffin trwynbwl Tursiops truncatus a’r morlo llwyd Halichoerus grypus yn 
y dyfroedd arfordirol. 
 
12.2.2 Prosesau naturiol pwysig: 
    
Mae hwn yn amgylchedd dynamig dros ben gyda rhyngweithiadau rhwng d� r môr a d� r croyw, 
rhwng llanw a cherrynt a rhwng croniant ac erydiad sydd yn ymatebol i ffactorau tymor byr a thymor 
hir. Proses allweddol o fewn yr aber yw symudiad gwaddodol, gyda symudiad ac ymgyfnewidiad 
parhaol gwaddodion yn yr aber a rhwng yr aber ac ardaloedd arfordirol a morol. Mae’r tafod 
waddod, delta trai ac ystumiau llanwol yn gydrannau strwythurol pwysig i’r aber sydd yn dibynnu ar 

brosesau naturiol.  Mae prosesau aeolaidd yn hanfodol yn nhrosglwyddiad gwaddodion o’r 
cefnennau tywod rhynglanwol i’r twyni tywod arfordirol gerllaw. 
 
Penderfynir ar y math o gymunedau traethell a thraethell leidiog sydd yn bresennol yn yr ardaloedd 
morydol a’r arfordir gan natur ffisegol y gwaddodion a dylanwad y prif amgylchiadau ffisegol megis 
y radd o amlygiad i’r tonnau a cheryntau’r llanw a halwynedd y d� r amgylchynol. Dominyddir yr 
aber gan y llanw a chan hynny fe ddengys wahaniaethau mawr mewn halwynedd. Mae gan hyn 
ddylanwad pwysig ar leoliad a dosbarthiad y cymunedau biolegol o fewn yr aber. 
 
12.2.3 Prif effeithiau dynol:     
 
Golygodd adeiladu cloddiau llifogydd yn y 19eg ganrif leihad ym maint cynefinoedd rhynglanwol yr 
aber, a dilëwyd y trawsnewidiadau arforol blaenorol, yn enwedig o gorsydd halwynol i gyforgors.   
Mae’r cloddiau llifogydd hyn yn cyfyngu ar allu’r aber i dreiglo i mewn tua’r tir fel y cwyd lefel y 
môr. 
 
Mae amddiffynfeydd morol (morgloddiau a grwynau) ar yr arfordir gerllaw wedi addasu a chyfyngu 
ffurfiad a phrosesau’r glannau cyfagos.    
 
Effeithiau eraill yn cynnwys: 

�  Pysgota a physgota pysgod cregyn, sydd yn weithgareddau poblogaidd yn yr ardal 
�  Carthu lleoledig o sianeli’r aber   
�  Y defnydd o gychod peiriant   
�  Defnyddio’r traethau ar gyfer hamddena  
�  Y gwarediad o wastraff a driniwyd 

    
12.2.4 Arferion rheoli perthnasol: 
 
Mae adferiad yng nghyflwr o leiaf ran o nodwedd yr aber yn ddyhead realistig a chadarnhaol yn 
nhermau rheoli cadwriaethol yr aberoedd. Mae posibiliadau i gynyddu ac ail sefydlu cymunedau'r 
aber sydd wedi gostwng yn eu nifer neu sydd wedi eu colli oherwydd ymyrraeth y gorffennol. Wrth 
edrych ar y rhagfynegiad o godiad yn lefel y môr, a symudiad posib y cynefinoedd arfordirol, gall 
adferiad ddod yn fwy hanfodol i reolaeth yr ACA a’r Biosffer er mwyn i’r nodwedd hwn oroesi. Mae 
yma gryn botensial adferiad yn nhermau buddiannau bioamrywiaeth. Gall yr aber hwn, o bosib, 
oherwydd ei gefnwlad gymharol annatblygedig feddu ar lai o gyfyngiadau adferiad na nifer o 
aberoedd eraill yn y DG. 
 
Wrth edrych ar y codiad posib yn lefel y môr gall strategaeth o amddiffynfeydd rhag llifogydd ac 
amddiffynfeydd arfordirol o ‘gadw’r ffin’ fod yn llai ymarferol, a gall fod angen optimeiddio 
adnoddau amddiffyn llifogydd trwy ganolbwyntio ar ddiogelwch y cyhoedd ac asedau cyfalaf 
allweddol. Gall gweithio gyda systemau naturiol, yn hytrach na cheisio eu rhwystro, olygu 
manteision economaidd yn nhermau effeithiolrwydd cost amddiffynfeydd arfordirol ac 
amddiffynfeydd rhag llifogydd yn ogystal â manteision eraill. Er enghraifft, os na gynhelir rhai o’r 
morgloddiau byddai ardaloedd ehangach yn dioddef o lifogydd ar adegau o lanw uchel/glaw trwm, 
ac felly’n lleihau’r perygl o orlifo i adeiladau sydd wedi’u lleoli ger yr aberoedd a reolir yn 
bresennol. 

Mewn egwyddor, byddai lleihad yn yr amddiffyniadau artiffisial (megis morgloddiau) ar ffiniau 
llanw'r aber yn golygu darparu cyfleoedd i wella ac adnewyddu cyflwr y nodwedd dan sylw. Mae 
Cyngor Cefn Gwlad Cymru yn frwd dros ddefnyddio’r egwyddor hon wrth ymdrin â rheoli’r 
aberoedd, gan weithio trwy broses o drafodaeth a chytundeb gyda thirfeddianwyr, sefydliadau 
statudol ac unrhyw grwpiau sydd â diddordeb mewn manteisio ar gyfleoedd a gwyd yn y dyfodol. 
Bydd raid ystyried cyfleoedd fesul un; mewn rhai achosion, ni fydd dileu rhwystrau artiffisial yn 
ymarferol (e.e. strwythurau sy’n amddiffyn asedau cyfalaf allweddol) a/neu gall groesdynnu ag 
amcanion cadwriaethol eraill. Fodd bynnag ystyria Cyngor Cefn Gwlad Cymru'r ymdriniaeth hon yn 
un a all gyflwyno manteision arwyddocaol i reolaeth tymor hir yr ased naturiol hwn. 
 
Mae’r aber cyfan ynghyd â holl ddyfroedd y glannau sy’n ei amgylchynu yn rhan o ACA(SAC) ac 
AGA(SPA) Safle Forol Ewropeaidd Pen Ll� n a’r Sarnau, ac mae’r ardal hon dan reolaeth 
gosodiadau Rheoliadau 33 o Reoliadau Cadwraeth (Cynefinoedd Naturiol ayb.) 1994.   
 
Mae cod ymddygiad yn bodoli ar gyfer defnyddwyr badau d� r personol, a luniwyd i reoli ymyrraeth 
â’r aber a hybu arfer diogel. 
 
Gweithredir cynllun rheoli ymwelwyr ar draeth Ynyslas i gynorthwyo integreiddiad y defnydd 
cyhoeddus dwys o’r traeth â safon amgylcheddol.  
 
Rheolir pysgota a physgota pysgod cregyn gan Bwyllgor Pysgodfeydd Môr Gogledd Orllewin Lloegr 
a Gogledd Cymru. 
 
Gwarchodir yr ardal gan gynllun wrth gefn llygredd morol.  
 
 
                          DOSBARTHIAD 
12.3 Trydydd cynefin/gorchudd tir: MORFA HELI__________     _______Lleol  
 
12.3.1. Rhywogaethau nodweddiadol:   
 
Dengys y morfa heli nodweddion rhanbarthol o gorsydd isel hyd at gorsydd uchel. 
Ardal arloesi: Llyrlys Salicornia spp. Helys unflwydd Sueda maritima a Chordwellt Spartina 
anglica 
Corsydd isel i ganolig: Gweunwellt arfor Puccinellia maritima, Eurllys Atriplex portulacoides, 
Serenllys y morfa Aster tripolium, Troellig arfor mawr Spergularia media. 
Corsydd canolig i uwch: Peiswellt coch Festuca rubra, Brwyn morfa heli Juncus gerardi, Clustog 
Fair Armeria maritima, Glas yr heli Glaux maritima, Saethbennig y morfa Triglochin maritima, 
Llyriad y môr Plantago maritima, Môr frwynen Juncus maritimus. 
Mae ardaloedd pontio rhwng y cynefin hwn a chynefinoedd eraill megis corsydd d� r croyw sydd a 
rhywogaethau megis clwbfrwynen y morfa Scirpus maritimus llafrwynen arfor Scoenoplectus 
tabernaemontani a corsfrwynen ddu Schoenus nigricans. 
 
Mae morfeydd heli’r Afon Ddyfi o arwyddocâd nodedig oherwydd eu safon a’u hamrywiaeth o 
ffawna anifeiliaid di-asgwrn-cefn. Mae chwilen ddaear nodweddiadol megis Bembidion laterale, B. 
minimum a B. iricolor yn bresennol ac mae’r scarabiad prin Aphodius plagiatus yn aml i’w cael 

ymysg y malurion traethell. Yn ychwanegol, mae Cricedyn hirgorn Roesel Metriopters roesellii i’w 
weld ar y forfa heli uchaf, sef ei unig leoliad yng Nghymru. 
  
Gwelir yma adar hela’r porfeydd sy’n cynnwys poblogaethau pwysig o Wydd dalcenwyn yr Ynys 
Las(Greenland), Gwydd wyran ac Chwiwell. Mae’r Bod Tinwen a’r Hebog Tramor hefyd yn hela 
dros y forfa heli. 
 
12.3.2  Prosesau naturiol pwysig: 
 
Gall y morfeydd heli newid mewn ymateb i’r amgylchedd ffisegol dynamig. Mae gwladychiad 
gwaddodion agored ynghyd â’r datblygiadau olynol tua’r corsydd uchaf yn dystiolaeth o newid 
mewn llystyfiant. Gwrthweithir hyn gan erydiad lleoledig sy’n cael ei gysylltu â sianeli’r afon, 
cilfachau a phantiau heli.     
 
12.3.3  Prif effeithiau dynol: 
 

�  O ganlyniad i ymyrraeth yn y gorffennol gwelwyd lleihad yn y morfa heli cynhenid a’r 
ardaloedd pontio sy’n ymestyn tuag at gynefinoedd hallt arforol a chynefinoedd d� r croyw. 

�  Arweiniodd cyflwyniad bwriadol cordwellt Spartina anglica ym 1920 at dyfiant cyflym yn y 
forfa heli yn enwedig wedi 1945. Mae llawer o’r corsydd Spartina hyn bellach wedi’u 
hamnewid gan lystyfiant morfa heli cynhenid.  

�  Mae saethu hwyaid a gwyddau yn digwydd dros ran o’r aber. 
 
12.3.4  Arferion rheoli perthnasol: 
 

�  Mae pori anifeiliaid dof yn chwarae rhan arwyddocaol yn sefydlu nodweddion y morfa heli. 
Tan yn ddiweddar cafodd lefelau pori, mewn egwyddor, eu penderfynu gan gynhyrchiad 
amaethyddol lle bu niferoedd helaeth o ddefaid yn pori ar lastiroedd byr. Mae llawer o’r forfa 
heli bellach yn cael ei phori’n llai dwys a gyda chyfran fwy o wartheg, sydd yn arwain at 
gynhyrchu glaswellt o hydoedd amrywiol.  

�  Mae saethu adar gwylltion yn digwydd o dan gynllun trwydded, sydd yn diffinio’r ardal 
saethu fel rhan orllewinol yr aber ac yn darnodi rhywogaethau ysglyfaeth ac arolygu 
anghenion.  

 
 
                                   DOSBARTHIAD 
12.4 Pedwerydd cynefin/gorchudd tir: TWYNI TYWOD__________     _______Lleol  
 
12.4.1  Rhywogaethau nodweddiadol:   
 
Mae twyni tywod Ynyslas ei hunan yn cynnal 70 neu fwy o blanhigion sy’n brin yn Sir Geredigion.  
Twyni traethell/ egin-dwyn:  Hegydd y forlan Cakile maritima, Helys ysbigog Salsola kali, 
Marchwellt tywod Elymus farctus 
Twyni symudol / rhannol-sefydlog: Glaswellt y tywod Ammophila arenaria, Fflamgoed y morfa 
Euphorbia paralias, Tagaradr Ononis repens, Hesgen y tywod Carex arenaria a ffyngau megis: 
Nyth adaeryn y twyni Cyathus stercoreus, Cwpan brown Peziza ammophila, pidyn drewllyd y twyni             
Phallus hadrianus .    

Glaswelltir y twyni: Tegeiran gwenynog Ophrys apifera, Ystlys y waun Lotus corniculatus, Briweg 
boeth Sedum acre, Rhosyn y twyni Rosa pimpinellifolia, Ysgallen y calch Carlina vulgaris, y Ganrhi 
goch Centaurea erythraea, Clust y gath Hypochaeris radicata, Sanau’r gog Viola canina, Troed y 
golomen Geranium molle, Tafod y ci Cynoglossum officinale, Brigau’r twynau Galium verum, 
Hebogllys torlwyd Cerastium glomeratum, Tegeirian bigfain Anacamptis pyramidalis, Teim gwyllt 
Thymus praecox. 
Llaciau twyni: Tegeirianau’r gors yn cynnwys: Tegeiran ruddgoch Dactylorhiza incarnata ssp 
coccinea, Tegeiran cors y de D. majalis ssp praetermissa, Caldrist y gors Epipactis palustris, y 
Ganrhi felen Blackstonia perfoliata, Gwlyddyn Mair y gors Anagallis tenella, Dyfr-lyriad bychan 
Baldellia ranunculoides, Corn y gweunydd Hydrocotyle vulgaris, Mintys y d� r Mentha aquatica, 
Llafnlys bach Ranunculus flammula, Corhelyg Salix repens, Claerlys Samolus valerandi. 
  
Mae twyni tywod Ynyslas yn cynnal eu casgliad o anifeiliaid di-asgwrn-cefn arbennig a 
chenedlaethol bwysig eu hunain.  
Y preswylydd hynotaf ymysg ffawna gyfoethog o bryfaid cop yw’r Copyn hela nosol Agroeca 
dentigera a ddarganfuwyd yn ddiweddar, nas gwelir yn unman arall ym Mhrydain ac sydd hefyd yn 
brin yn Ewrop. Yn ogystal â hyn, mae hwn yn safle arbennig i wenyn a chacwn unigol, yn darparu 
cartref i lawer o rywogaethau nodedig a phedwar sydd yn brin yn y wlad, yn cynnwys Gwenynen 
durio wanwynol Gymreig Colletes cunicularius.  Anifeiliaid di-asgwrn-cefn arbenigol eraill a geir 
yma yw gwyfynod megis Gwyfynod wensgod y môr sy’n bwydo ar laswellt y tywod, a Pwtyn y teim, 
sy’n bwydo ar deim gwyllt. Mae’r ffawna gyfoethog o chwilod yn cynnwys bron i 30 o rywogaethau 
nodedig cenedlaethol. Cysylltir llawer o’r rhywogaethau arbenigol â llaciau twyni amrywiol a orlifir 
yn y gaeaf, a chynefinoedd dynamig sydd yn agos i’r traeth yn cynnwys y draethell.   
 
Mamaliaid : Mae cwningod yn bwysig yn ecoleg y twyni tywod, ac mae ffwlbart hefyd yn bresennol. 
Ymlusgiaid: Ail-gyflwynwyd y Madfall y twyni yn Aberdyfi; mae hefyd wiber, neidr y gwair, 
madfall gyffredin a neidr ddefaid yn bresennol.  
Amffibiaid:  Broga cyffredin  
Adar:  Mae adar magu’n cynnwys: hwyaden yr eithin, llinos, corhedydd y waun, ehedydd, crec 
penddu'r eithin, llwydfron, bras y cyrs, a chornicyll cwtiad torchog.  
 
12.4.2  Prosesau naturiol pwysig: 

�  Mae twyni tywod yn systemau sydd bron yn naturiol lle mae ffactorau amgylcheddol yn 
gwrthwneud yr effaith ddynol. Mae ffurfiant twyni yn dibynnu ar brosesau morol ac aeolaidd 
i gyflenwi’r tywod a phrosesau samoseraidd i ddatblygu’r twyni a chyflwyno llystyfiant 
iddynt. Rhaid edrych ar y twyni yng nghyd-destun unedau geomorffolegol mawr, neu 
‘gelloedd arfordirol’, sydd yn amgylchynu gwaddodion alltraeth eang. Oherwydd y 
cyflenwad helaeth o dywod mae’r twyni’n cronni ar ddwy ochr yr aber.  

�  Gwelir tystiolaeth o’r newidiadau a fu yn lefel y môr yn y gorffennol mewn “coedwig 
suddedig” lle mae bonion pinwydd, bedw a gwern i’w gweld yn y mawn ar draeth 
gorllewinol Ynyslas. 

 
12.4.3 Prif effeithiau dynol: 
 

�  Rheolaeth traethlin – mae amddiffynfeydd morol wedi symud y broses naturiol oddi wrth geg 
yr aber (ond o fewn cell arfordirol), a gall fod yn gyfrifol am erydiad lleoledig. 

�  Datblygwyd rhannau o’r system dwyni tywod ar gyfer cwrs golff a meysydd gwyliau sy’n 
golygu colli rhywfaint o gynefin y twyni h� n a chynydd mewn sefydlogrwydd systemau.  

�  Mae nifer o rywogaethau estron wedi’u cyflwyno gan ymwelwyr neu wedi’u lledaenu o 
gartrefi cyfagos, megis chwynyn bach Seland Newydd Crassula helmsii. 

�  Hamddena – ers llawer o flynyddoedd bellach mae’r twyni tywod yn y cyrchfannau gwyliau 
poblogaidd yma yn Ynyslas ac Aberdyfi wedi cael eu defnyddio’n ddwys gan niferoedd 
helaeth o bobl. Mae newid mawr wedi bod yn llystyfiant y twyni oherwydd sathru ac hefyd 
gan faw cwn ac ysbwriel.  

 
12.4.4 Arferion rheoli perthnasol:   
 

�  Mae cynllun rheoli ymwelwyr wedi bod mewn grym yn Ynyslas ers 30 mlynedd. Cyflogir 
tîm o wardeniaid tymhorol yn flynyddol i redeg Canolfan Ymwelwyr, sy’n darparu 
gwybodaeth a dehongliad i’r cyhoedd ac yn gofalu am y safle yn ystod misoedd y gwanwyn 
a’r haf. 

�  Cynhelir llwybrau ac arwyddion i hwyluso mynediad i gerddwyr dros y twyni, ac mae 
mynediad i gerbydau wedi’i gyfyngu i ran ddynodedig o’r lan uchaf.  

�  Nid yw mesurau rheoli erydiad twyni yn y gorffennol megis codi ffensus prysgwydd a 
phlannu glaswellt y tywod yn cael ey hystyried yn angenrheidiol bellach. Gosodir 
amgaeëdigion tymhorol bychain i warchod nythod cwtiad torchog rhag ymyrraeth.  

�  Cwningod sydd wedi bod yn bennaf gyfrifol am reoli lledaeniad prysglwyni yn y gorffennol, 
ond golygodd afiechyd rheolaidd leihad yn eu heffeithiolrwydd. Cyfyngir ar dorri gwair a 
phrysglwyni yn awr  ac mae ychydig o bori merlod yn digwydd yn y gaeaf.  

�  Mae Crassula helmsii yn cael ei reoli’n flynyddol trwy ddefnyddio chwynladdwyr. 
 
 
 
                          DOSBARTHIAD 
12.5 Pumed cynefin/gorchudd tir: COETIROEDD LLYDANDDAIL__   _Lleol  
 
12.5.1 Rhywogaethau nodweddiadol:   
 
Mae’r amrywiaeth fawr o rywogaethau sydd yn y coetiroedd yn ddibynnol ar wedd, priddoedd, 
graddiant, draeniad, ayb.  
Ar briddoedd asidig mae Derw mes digoes yn rheoli ynghyd â Bedwen Lwyd a gorchudd daear o lus 
Vaccinium myrtillus, a grug Calluna vulgaris. Mae gan goetiroedd gwlypach ddigonedd o 
bryoffytau, fel rheol Rhytidiadelphus loreus, Hypnum jutlandicum a Polytrichum formosum, gydag 
ychydig o rywogaethau nodedig gorllewin yr Iwerydd, e.e. mwsogl Dicranodontum denudatum a 
llysiau'r afu Mylia taylori, Bazzania trilobata a Plagiochila spinulosa, ymysg eraill. Mae digonedd o 
redynau gan amlaf, yn cynnwys Blechnum spicant, Dryopteris aemula, a rhedynach Wilson 
Hymenophyllum wilsonii. 
Mae fflora cen gyfoethog y coetiroedd yn dangos lefel isel o lygredd atmosfferig. Mae’r gymuned o 
gen Parmelietum laevigatae, sy’n nodweddiadol o goetiroedd mewn ardaloedd o lawiad uchel, wedi 
datblygu’n arbennig o dda. Cenau nodedig eraill yw Sticta canariensis (yslafan werddlas), 
Parmeliella jamesii a Peltigera collina. 

Fel rheol mae haenen brysgwydd y coetiroedd yn cynnwys cyll, celyn a cherddin gydag eithin a 
rhedyn mewn mannau mwy agored. Mewn safleoedd sydd â sylfaen gyfoethocach mae briallu, 
tegeirian porffor y gwanwyn, blodyn y gwynt, bresych y c� n a llysiau’r eryr. 
 
Mae Coed Cwm Einion yn goed cymysg gydag ynn yn bennaf, hefyd llwyfen lydanddail a  
phisgwydden deilen fach. Mae ei bryoffytau a’i fflora cennog yn gyfoethog gyda nifer fawr o 
rywogaethau’r Iwerydd. Gwelir y cen Parmelia robusta yma ar ei unig safle ym Mhrydain. 
 
Mae gan goetir arall sef Coed Afon Pumryd, sydd ag amgylchedd claear, cysgodol, a llaith ac yn 
wynebu’r gogledd, nifer eithriadol o ffwng llysnafeddog (myxomycetes) a gysylltir fel rheol â 
chreigiau mwsoglyd gwlyb. 
 
Gwelir mwsogl goleuog Schistostega pennata, yng Nghwm Llyfnant.  
 
Mae llawer o folysgiaid yn bodoli sy’n gysylltiedig â choetiroedd hynafol gan gynnwys Spermodea 
lamellata, Zenobiella subrufescens a Vertigo substriata. 
 
Mae mamaliaid yn cynnwys pathew, sy’n nodedig mewn amryw o safleoedd yn cynnwys 
Pantperthog, Ynyshir a Chwm Einion.  
Mae ffwlbartiaid a moch daear yn gyffredin. 
Yr adar nodweddiadol yw tingoch, gwybedog brith, a thelor y coed.  
 
12.5.2  Prosesau naturiol pwysig:  
 
Er bod coetiroedd yn rhoi’r argraff o sefydlogrwydd, yn bennaf oherwydd y coed hir eu hoes, mae 
symudiadau tymhorol defnydd organig, egni a maeth ayb. yn dangos y natur sylweddol ddynamig 
sydd iddynt. Mae gan gynefinoedd coetir arwyddocâd arbennig mewn cadwraeth oherwydd eu bod 
yn ffurfio uchafbwynt llystyfiant naturiol dros y rhan fwyaf o’r ardal. Pan gwymp coed gan 
wyntoedd cryfion a phan geir tirlithriadau achlysurol ar lethrau serth fe grëir cyfleoedd i ddatblygiad 
digwyddiadau olynol. Mae pydredd graddol y coed hynafol yn creu micro gynefinoedd ar gyfer 
ffwngws ac anifeiliaid di-asgwrn-cefn. 
 
Mae hinsawdd, priddoedd, topograffi a gwedd yn cael dylanwad mawr ar y dyffryn. Mae gan 
goetiroedd hynafol briddoedd nad ymyrrwyd arnynt, neu nad ymyrrwyd arnynt yn rhannol. Nid oes 
aredig neu galchu ayb. wedi digwydd a fyddai’n newid yr adeiledd haenog naturiol a’r statws 
cemegol. Dros amser mae’r broses o drwytholchi, torri coed a chynnyrch coedwigaeth eraill yn 
dwysau disbyddiad maeth.   
 
Mae amgylchedd llaith ac eithaf di-rew yr Iwerydd yng Nghymru yn ffafriol i fwsoglau, bryoffytau a 
rhedyn sy’n nodweddiadol o’r ceunentydd coediog gorllewinol. Ceir nifer o safleoedd yn Nyffryn 
Dyfi lle mae glawiad uchel, lleithder uchel a chysgod trwchus sy’n darparu rhai o’r lleoliadau gorau 
drwy ogledd orllewin Ewrop ar gyfer bryoffytau yr Iwerydd. 
 
12.5.3 Prif effeithiau dynol: 
 
Mae’r diolch am oroesiad nifer o goetiroedd yn ddyledus i’r ffaith eu bod yn gorwedd ar briddoedd 
sy’n rhy dlawd neu’n rhy wlyb i’w amaethu, ac nid yw’n gyd-ddigwyddiad fod llawer o’r coetiroedd 

sydd ar ôl yn ardal y Biosffer ar lethrau serth. Ond ynysoedd o gynefinoedd yw coetiroedd heddiw 
sy’n weddillion coedwigoedd naturiol blaenorol eang iawn.  Datblygodd nifer o ddulliau o reoli 
coetiroedd yn y canol oesoedd sydd wedi goroesi hyd heddiw. Y prif amcanion oedd cael coed mawr 
i adeiladu, tanwydd, rhisgl i drin lledr, cysgod i dda byw, ennill tir pori a hela ayb. Yn sgil yr 
amcanion hyn crëwyd systemau rheoli diffiniadwy e.e. fforestydd tal (i gynhyrchu coed hir), 
coedlannau (i ddarparu cnydau rheolaidd o goed llai) a phorfa goed (i gynhyrchu coed ynghyd â da 
byw sy’n pori ac er harddwch). 
 
Yn draddodiadol gwerthfawrogwyd coetiroedd gan ffermwyr yr ardal am eu bod yn darparu cysgod a 
thir pori, yn enwedig i ddefaid. Mae llawer o goetiroedd wedi goroesi ar y cyd â system bori dros y 
canrifoedd, felly bu pori’n ffactor bwysig yn natblygiad y llystyfiant. Ni all unrhyw goed 
atgynhyrchu pan fo gor-bori yn digwydd ac fe geir enghreifftiau mewn rhai safleoedd o’r 
amgylchiadau tlawd hyn mewn strwythur a rhywogaethau. 
 
Plannwyd rhywogaethau nad ydynt yn gynhenid megis Rhododendron ponticum a achosa broblemau 
difrifol yn Eryri oherwydd ei natur ymledol a’i allu i lethu atgynhyrchiad pob rhywogaeth arall o 
blanhigion oherwydd y gwenwyn sydd yn y dail a wasgerir. 
 
12.5.4 Arferion rheoli perthnasol: 

�  Ailstrwythuro i gael coed o amrywiol oed, yn enwedig mewn coedlannau a esgeuluswyd. 
�  Adfer coed llydanddail mewn coedwigoedd hynafol rhannol naturiol a gyflwynwyd coed 

conwydd iddynt.  
�  Sefydlu cysylltiadau newydd rhwng coedlannau bychain unigol.   
�  Rheoli pori lle y rhwystrwyd adfywiad.  
�  Rheoli/dileu Rhododendron trwy dorri a defnyddio chwynladdwyr. 
�  Gwarchod coed hynafol. 

 
 
 
                                        DOSBARTHIAD 
12.6 Chweched cynefin/gorchudd tir: GWEUNDIR UWCHDIROL___          Lleol  
 
12.6.1 Rhywogaethau nodweddiadol:   
 
Mae’r rhostir sychach yn cynnal nifer o rywogaethau ond yn nodweddiadol yn cael ei ddominyddu 
gan rug Calluna vulgaris a llys Vaccinium myrtillus.  Mae rhywogaethau eraill yn cynnwys llusen y 
brain Empetrum nigrum,  grug y mêl Erica tetralix,  a cnwpfwsogl Huperzia selago  
 
Mae’r llefydd mwy gwastad a gwlypach wedi’u gorchuddio’n helaeth â gorgors sy’n cynnal plu’r 
gweunydd Eriophorum vaginatum, glaswellt y ceirw Trichophorum cespitosum, glaswellt y 
gweunydd Molinia caerulea, rhosmari gwyllt Andromeda polifolia, caineirian bach Listera cordata, 
llafn y bladur Narthecium ossifragum, gwlith yr haul Drosera rotundifolia, llugaeron Vaccinium 
oxycoccos a hesg amrywiol yn cynnwys Carex limosa a C. magellanica.  Mae mwsoglau migwyn yn 
bwysig yn y lleoliadau hyn ac mae Sphagnum magellanicum  ynghyd â llysiau'r afu Cephalozia 
loitlesbergeri i’w cael ar rosydd Llanbrynmair. 

Mae’r creigiau a’r sgrïau a gysylltir â’r ardaloedd uwchdirol hyn yn cynnal pren y ddannodd Sedum 
rosea, suran y mynydd Oxyria digyna, pabi Cymreig Meconopsis cambrica, briweg y graig Sedum 
forsterianum, meligwellt rhuddlas Melica nutans, llysiau’r hebog Hieracium argenteum sydd yn brin 
yn lleol a rhedyn megis duegredynen werdd Asplenium viride a ffiol redyn brau Cystopteris fragilis. 
 
Gall marchredynen y mynydd Oreopteris limbosperma dyfu yn y mannau tamp ger y nentydd. 
 
Anifeiliaid di-asgwrn-cefn – y Gwibiwr du Sympetrum danae sef gwas y neidr nodweddiadol 
pyllau’r uwchdiroedd. 
Adar - mwyalchen y mynydd, corhedydd y coed, tinwen y garn, hebog tramor, crugiar a’r grugiar 
ddu, tylluan glustiog, bod tinwen, cwtiad aur, cudyll bach, barcud coch, cigfran. 
Mamaliaid  – Bele’r coed  
 
 
12.6.2 Prosesau naturiol pwysig: 
 
Mae’r rhan helaethaf o’r gorchudd llystyfiant, sydd o dan y coedlin, yn cael ei gadw mewn cyflwr  
serol sefydlog, mae’r datblygiad i goetir yn cael ei atal trwy bori a llosgi trwy weithredu dynol lleol. 
Ond mae ychydig o goed a phrysgwydd gwasgaredig yn ychwanegu at amrywioldeb y tirlun.   
Arweiniodd yr amgylchedd o dymheredd isel a lleithder yn y rhan hwn o’r byd at ddatblygiad mawn 
ombrogenaidd dros lethrau  mwyn neu mewn  pantiau, a gorgorsydd gydag arwyneb patrymog gyda 
systemau pyllau a phonciau. Ffurfia’r mawn mewn amgylchiadau sydd yn rhy wlyb i weddillion 
planhigion bydru yn y dull arferol. Oherwydd y diffyg maeth mewn d� r glaw mae’r mawn yn asidig. 
Golchir y maeth o’r priddoedd gan y glaw trwm sydd bron yn ddi-baid yn yr ardaloedd hyn gan adael 
mawn a all fod yn fedrau o ddyfnder. Yn dibynnu ar y dopograffeg mae gan weundiroedd laswelltir, 
mawndir a rhostir gydag ychydig o goetiroedd a chynefinoedd d� r croyw. Gwelir, yn aml, 
gymysgedd cymhleth o’r nodweddion hyn. 
 
 
12.6.3 Prif effeithiau dynol:  
 

�  Mae cymunedau llystyfiant yn adlewyrchiad o effeithiau rheolaeth dyn dros nifer o 
ganrifoedd. Byddai llawer mwy o’r ardal wedi’i gorchuddio gan goetir pe na bai dyn wedi eu 
torri ar gyfer aneddiadau a thir pori. Mae pori wedi cynnal a chadw’r dirwedd o weundiroedd 
agored a welir heddiw. Ceir coedwigaeth yn amgylchynu rhai safleoedd megis yn 
Llanbrynmair a ger safleoedd eraill sydd yn golygu effeithiau dilynol ar hinsawdd a hydroleg. 

�  Draeniad - yn y gorffennol bu llawer o ddraenio gweundiroedd oedd ag effeithiau eithaf 
lleoledig ond a gyfrannai at sychu’r gorgorsydd a cholli cyfoethogrwydd o rywogaethau ar y 
gweundiroedd gwlyb. Golygodd adennill tir amaethyddol yn yr ardal fod prif gynefinoedd 
gweundirol yn cael eu dinistrio. 

�  Mae Rhododendron ponticum wedi dechrau sefydlu mewn mannau. 
�  Mae rhai o’r gweundiroedd sydd o fewn safle’r Ddyfi o fewn yr ardal Tan 8 ( Nant Y Moch) 

a ystyrir yn briodol ar gyfer sefydlu ffermydd gwynt. Gan eu bod yn lleoliadau sydd mor 
amlwg bydd melinau gwynt yn cael cryn effaith ar y tirlun. Pan y’u gosodir ar orgorsydd 
gallant effeithio ar y patrwm hydrolegol gan achosi i’r mawn sychu.  

�  Mae gan gynllun hydro-electrig Maesglas (uwchlaw Mallwyd) ddau strwythur mewnlifo ac 
mae’r hyd uchaf o beipen wedi’i gosod mewn gweundir. Mae’r adfywio wedi bod yn dda. 

12.6.4 Arferion rheoli perthnasol: 
 

�  Byddai lleihad mewn dwysedd pori a newidiadau i’r patrwm pori i gyflwyno mwy o wartheg 
a/neu geffylau ac atal/lleihau pori yn y gaeaf yn adfer rhannau o’r gweundiroedd mwyaf 
diraddedig. 

�  Blocio’r ffosydd draenio sydd ar ôl ar y gorgorsydd. 
�  Caniatáu trawsnewidiad mwy naturiol gydag uchder, o goetiroedd i brysglwyni ac yna i 

rostir. 
�  Lle bydd coed conwydd yn cael eu torri, adfer y tir i goetiroedd llydanddail neu weundir.  

 
 
13. SWYDDOGAETH CADWRAETH  
 
13.1. Cyfraniad at gadwraeth tirwedd a bioamrywiaeth ecosystem  
 
Disgrifir y mathau o orchudd tir sydd fwyaf arwyddocaol i gadwraeth bioamrywiaeth yn adran 12 
uchod. Mae’r mapiau yn yr atodiadau D, E, F & G yn dangos agweddau gwahanol o dirwedd, a 
gofnodwyd gyda methodoleg LANDMAP (gweler Atodiadau T i a T ii). 
 
Mae gan yr Ardal Graidd ystod eang o gynefinoedd arwyddocaol. Mae’r aber, yn arbennig, gyda’i 
forfa heli, traethellau, tafod dywod, y system dwyni tywod actif yn Ynyslas, y system gyforgors eang 
ger y Borth ynghyd â’r glaswelltiroedd a’r llyn yng ngwarchodfa RSPB Ynys Hir yn creu ardal 
sylweddol o bwysigrwydd rhyngwladol. Mae’r cynefinoedd yn yr ardal hon yn ddibynnol ar ei gilydd 
am barhad iechyd a goroesiad ac felly, er bod pedair ardal wedi’u trafod sydd yn cynnwys prif 
gydrannau’r system, maent i gyd yn gydberthnasol mewn un ecosystem gydlynol weithredol.  
 
Ardal arall o arwyddocâd arbennig, ac felly o bwysigrwydd rhyngwladol, yw’r coetiroedd hynafol a 
ddilyna’r afon yng Nghwm Einion. Mae gan y coedlannau hyn sy’n gymysgedd o dderw’n bennaf ac 
ynn, fflora bryoffytau a rhedyn cyfoethog dros ben ynghyd â llawer o rywogaethau arwyddocaol 
eraill. Fe gysylltir y coetir yma â choetiroedd Cletwr a Llyfnant sydd hefyd o bwysigrwydd 
cenedlaethol trwy gyfres o gynefinoedd coetir a’u hymylon. Mae’r bloc hwn sydd yn gymysgedd o 
goetiroedd hynafol a phlanedig yn ffurfio rhwydwaith fiolegol sylweddol sydd a’i ddyfroedd yn llifo 
i systemau’r aber ac sydd yn rhan bwysig o’r ecosystem fel cyfanwaith. 
 
Uwchlaw’r aber cwyd y tir yn borfeydd mwyn o gaeau bychain wedi’u gwahanu’n aml gan 
wrychoedd cyfoethog o rywogaethau. Ceir ambell i ddôl wlyb lled naturiol yn yr ardal sydd â fflora 
gyfoethog ddiddorol. Mae caeau âr achlysurol ond y defnydd tir mwyaf cyffredin yw ar gyfer pori 
neu hel silwair mewn systemau o ffermio defaid, gwartheg neu wartheg godro.   
 
Ffinia’r bryniau â thir agored o borfa uwchdir wedi’i wella, ac ar lawr y dyffryn gwelir yn aml 
fandiau o laswelltir gwlyb a ffen helyg o amgylch nentydd, ac mae lleiniau o eithin a grug yn tyfu ar 
hyd y llethrau creigiog. Y tu hwnt i hyn mae gan y mynyddoedd gymysgedd o laswelltir corsiog 
Molinia a rhostiroedd mwy serth sy’n cael ei ddraenio’n well ac yn cynnal glaswelltir sych asidig.  

O fewn yr ardal mae dau floc mawr o goed conwydd planedig.  Mae hefyd nifer o lynnoedd bychain 
a hen fwynfeydd sy’n ychwanegu at amrywiaeth yr ardal. 
 
Mae’r clogwyni arfordirol rhwng y Borth a Chlarach hefyd o arwyddocâd cenedlaethol ac yn ffurfio 
rhan bwysig o’r system forol, ac uwchlaw’r dyffryn, mae gan frig y wahanfa dd� r gymysgedd o 
dirwedd uwchdirol ag ardaloedd sylweddol o rostir, gorgorsydd a chraig. 
 
Cynefinoedd arwyddocaol eraill yn yr ardal yw safleoedd hen fwynfeydd sydd â fflora bryoffytau 
anarferol a dolydd gwlybion sy’n gyfoethog eu rhywogaethau. Gall gwrychoedd yr ardal hefyd fod o 
bwysigrwydd, yn gyfoethog o rywogaethau a chyda fflora diddorol ar hyd y cloddiau. 
 
Ffurfia aber yr Afon Ddyfi dirwedd ddeniadol dros ben sydd heb ei ddifetha. Y mae’n werthfawr fel 
hafan i gychwyr brwd ac mae hydau o draethellau dolennog ysblennydd. Mae cefnlen gwledig sy’n 
eu gwneud yn gaeëdig yn cynnal yr ymdeimlad o wylltineb a phellenigrwydd. Mae symudiad a 
chyfoethogrwydd y gweithgareddau yn nhermau awyr, adlewychiant, symudiad d� r ac adar yn creu 
golygfa weledol sy’n ysbrydoli.  
 
Mae crynodiad o linellau ffawt yn ymestyn o’r gogledd i’r de ar ochr ddeheuol yr aber ger Tre 
Taliesin. Gwelir graen nodweddiadol o’r tirwedd, a thirffurfiau a choetiroedd sy’n cyfeirio o’r 
gogledd i’r de, a hefyd dirffurfiau dyrchafedig sy’n wrthgyferbyniol â thir y tu allan i ardaloedd y 
ffawtiau, megis tiroedd corsiog Dyfi. Mae’r tir amaethyddol glaswelltog hwn, sy’n meddu ar dirffurf 
tonnog, rhythmig nodedig, gyda phonciau achlysurol a chreigiau wedi’u hamlygu yn cael ei 
atgyfnerthu gan leiniau llinellol o goetiroedd collddail ar bwyntiau uchel. Dosberthir y tir hwn yn 
‘Eithriadol’ yn adroddiad LANDMAP - Gweledol a Synhwyraidd ar gyfer Ceredigion. Mae hen 
adfeilion adeiladau cerrig hefyd yn bresennol ynghyd â thomenni gwastraff y chwareli a’r 
mwynfeydd sy’n creu mwy o ddiddordeb. 
 
Mae’r tiroedd uwch, h.y. dros 300m, yn cael eu nodweddu gan borfeydd ymylol uwchdirol a 
gweundiroedd, gyda rhai o’r cefnau amlycaf yn gartref i ddatblygiadau ffermydd gwynt ac ambell i 
ardal o goedwigoedd conwydd planedig eang. Yr agweddau yma sy’n ffurfio’r rhan fwyaf o’r 
nenlinell ynghyd â’r mynydd amlwg a phoblogaidd iawn, Cadair Idris, sydd wedi’i leoli i’r gogledd 
o’r Biosffer. 
 
Yn rhan uchaf y dalgylch mae’r cymoedd cymharol gul a choediog/brith yn rhedeg o’r dwyrain i’r 
gorllewin i mewn i weddill Dyffryn Dyfi. 
 
Adeiladau carreg a llechi sydd trwy’r ardal yn bennaf, gan gynnwys tref farchnad Machynlleth 
(poblogaeth o 2,000). 
 
 
13.2   Cadwraeth bioamrywiaeth rhywogaethau  
 
FFWNG 
Mae’r twyni tywod yn cynnal fflora ffwng cyfoethog gyda deg ohonynt ar restr Goch y DG (7 wedi’u 
graddio’n fregus a 3 yn brin): Agaricus xanthodermus lepiotoidau amrywiol, Agrocybe arenicola, 
Coprinus arenicola, Cyathus stercoreus, Geastrum elegans, G. schmidelii, Inocybe vulpinella. 
Melanoleuca cinereifolium, M.schumacheri a Trichoglossum rasum. 

CENNAU 
Dyma’r unig leoliad ym Mhrydain y gwyddys amdano lle ceir rhywogaethau o gen Parmelia 
robusta.  
 
BRYOFFYTAU 
Mae twyni tywod Ynyslas yn cynnal poblogaethau o rywogaethau Atodiad 2 yr UE Petallophyllum 
ralfsii, a rhywogaethau y Llyfr Data Coch (LDC) Bryum marrattii, B. calophyllum, 
Mae gan Gors Fochno boblogaethau pwysig o fwsogl corsydd yn cynnwys Sphagnum austinii, S. 
fuscum a S. pulchrum sy’n brin yng Nghymru. Mae fflora byroffytau y coetiroedd hefyd yn eithriadol 
o gyfoethog, gyda nifer fawr o rywogaethau’r Iwerydd, rhai ohonynt yn genedlaethol brin.  
 
RHEDYN 
Gwelir un ar bymtheg o rywogaethau o redyn, gan gynnwys rhedynach Wilson Hymenophyllum 
wilsonii a rhedynen y fagwyr H. tunbridgense yn ogystal yn y coetiroedd. 
 
MAMALIAID 
Mae’r ardal yn un bwysig iawn o ran ystlumod ac fe gredir fod 12 o’r 17 o rywogaethau’r DG yn 
bresennol yn cynnwys: Ystlum trwyn pedol llai, Ystlum trwyn pedol mawr, Serotin, a Barbastél. 
Mae poblogaethau pwysig o’r canlynol i’w cael yma hefyd: Dyfrgi Ewrasiaidd Lutra lutra, Ffwlbart, 
Pathew ac Ysgyfarnog goch. Gall poblogaethau bychain o Bele’r coed a’r Wiwer goch fod yn 
bresennol.    
 
ADAR 
Mae cynefinoedd uwchdir, coetir, tir fferm, gwlypdir ac arfordirol i gyd yn bwysig i rywogaethau o 
adar sydd dan fygythiad ac adar prin. Mae’r rhain yn cynnwys y rhywogaethau magu rhestr goch 
canlynol: Grugiar ddu, Troellwr mawr, Cnocell fraith leiaf, Ehedydd, Mwyalchen y mynydd, 
Bronfraith, Troellwr bach, Gwybedog mannog, Titw’r wern, Titw’r helyg, Drudwy, Aderyn y to, 
Llinos, Coch y berllan, Melyn yr eithin a Bras y cyrs. Mae’r Bod tinwen yn un o rywogaethau 
gaeafu’r rhestr goch. 
Mae tua 37 o rywogaethau rhestr ‘felen’ yn magu yma’n gyson gan gynnwys y poblogaethau pwysig 
rhanbarthol; Cornchwiglen, Pibydd coesgoch, y Fran goesgoch a’r Barcud coch. Gwelir hefyd 
boblogaethau pwysig o adar hela mudol ac adar y glannau yn cynnwys yr unig haid o Wyddau 
Talcenwyn yr Ynys Las sy’n gaeafu’n gyson yng Nghymru a Lloegr.   
  
YMLUSGIAID 
Mae Madfall y twyni Lacerta agilis wedi ei ail gyflwyno i dwyni tywod Aberdyfi yn ddiweddar.   
    
PYSGOD 
Mae’r aber yn feithrinfa i rywogaethau ysbinbig y môr ieuainc a hyrddiaid, ac mae’n cynorthwyo i 
gynnal pysgod mudol pwysig eraill sy’n cynnwys Eog yr Iwerydd a Brithyll y môr. Ceir yma hefyd 
lamprai’r afon a’r môr. 

ANIFEILIAID-DI-ASGWRN-CEFN 
Aranaea: copyn hela nos Agroeca dentigera (LDC), yr unig safle yn y DG; y copyn neidiol 
Heliophanus dampfi (LDC) yr unig safle yng Nghymru; copyn liniffid Baraphyma gowerense 
(LDC3) prin yn y DG. 
Coleoptera: 4 rhywogaeth LDC: Biblioplectus tenebrosus, Dryops nitidulus a Omalium rugulipenne, 
Stenichnus poweri. 
Hymenoptera: 4 LDC aculeate hymenoptera yn cynnwys y wenynen durio wanwynol Gymreig 
Colletes cunicularius, cacynen durio Psen littoralis, gwenyn y gog Stelis ornatula a Coelioxys 
mandibularis. Hefyd, LDC Diprion simile.   
Lepidoptera: 2 wyfyn LDC: gwrid y gors Coenophila subrosea, a’r micro-wyfynod, Crambus 
silvella; ynghyd â gweirlöyn mawr y waun Coenonympha tullia. 
Diptera: 5 rhywogaeth LDC: Allodia embla, Anatella dampfi, Coenosia paludis, Exechia 
pectinivalva, Haematopota grandis. 
 
 
Mae’r aber yn feithrinfa i ysbinbig y môr ieuanc a hyrddiaid, ac mae’n gymorth i bysgod mudol 
pwysig eraill, gan gynnwys poblogaethau o eogiaid. Daw haid o wyddau talcenwyn yr Ynys Las i 
aber y Ddyfi i aeafu. Gwelir lampreiod yr afon a’r môr yn yr ardal ACA. 
 
Mae Sarn Cynfelin, sydd i’r de o aber y Ddyfi, wedi ei nodweddu gan nifer helaeth o rywogaethau 
sy’n ymwrthodol i ysgwrfa a gorchudd tywod. Mae cymunedau algaidd yn rheoli dros lawer o’r 
riffau, gyda thyfiant o algae coch a brown deiliog yn ffurfio gwelyau dwys iawn mewn llawer o 
lefydd lle nad oes cysgod gwymon. Mae’r algae brown Chorda filum a’r algae coch Laminaria 
saccharina yn ffynnu ar neu ger brig y riff, tra mae’r rhywogaethau o algae sydd ar gerigos yn 
cynyddu gyda dyfnder. Mae biotopau cyfoethog sydd wedi’u dominyddu gan anifeiliaid i’w cael ym 
mannau dyfnaf y riffau, sy’n cynnwys cramenogion, cnidariaid, sbyngau, hydroidau a bryosoaid 
cramennog. 
 
Mae’r coetiroedd yn cynnal fflora a ffawna amrywiol dros ben gyda rhywogaethau megis y pathew 
a’r ffwlbart yn bodoli yma. Mae’r fflora bryoffytaidd a chen yn eithriadol o gyfoethog, gyda nifer 
helaeth o rywogaethau’r Iwerydd, llawer ohonynt yn genedlaethol brin. Dyma’r unig leoliad ym 
Mhrydain y gwyddys amdano lle mae’r rhywogaeth gennog Parmelia robusta yn bodoli. Ceir hefyd 
yn y coetiroedd un ar bymtheg o rywogaethau o redyn yn cynnwys rhedynen y meirch, llawredynen y 
ffawydd, rhedynach Wilson a rhedynen y fagwyr. Hefyd mae yma ffawna cyfoethog o falwod. Mae 
tystiolaeth o bedair rhywogaeth o ystlumod yn bodoli yn y coetiroedd sef ystlum hirglust, myotis, 
ystlum lleiaf ac ystlum adain lydan. 
 
 
13.3. Cadwraeth bioamrywiaeth enetig: 
 

�  Mae’r ardal hon yn bwysig ar gyfer y brid cynhenid o Wartheg Duon Cymreig, a Merlod 
Mynydd Cymreig (brid prin cydnabyddedig).  

�  Mae’r brid traddodiadol o Ddefaid Mynydd Cymreig yn dal yn bwysig yma hefyd. 
�  Ceir poblogaeth ynysig o Frithyll Brown yn Llyn Bugeilyn a ystyrir i feddu ar gyfansoddiad 

genetig unigryw. 

�  Yn ddiweddar ymchwiliodd cwmni biodechnoleg o ardal Aberystwyth i nodweddion 
ffarmacolegol rhywogaethau cynhenid Helygen Mair Myrica gale, gan ddarganfod 
cyfansawdd cemegol newydd, a all fod o fudd i gymdeithas y dyfodol.  

 

 
14. SWYDDOGAETH DATBLYGIAD 
 
14.1. Y potensial i fabwysiadu datblygiad economaidd a dynol sydd yn 
ddiwylliannol -gymdeithasol ac amgylcheddol gynaliadwy:  
 
Mae gan yr ardal botensial i wasanaethu fel safle peilot i hyrwyddo datblygiad cynaliadwy'r 
rhanbarth gyda phersbectif rhyngwladol. I raddau, mae hyn yn digwydd yn barod, ond mae’r 
mesurau a awgrymir yn y ddogfen hon yn pwysleisio hyn. Tra byddai dynodiad ardal Biosffer yn 
cyfleu statws penodol a momentwm i ddatblygiad y dyffryn, byddai’r cydlyniad a’r gweithgareddau 
cysylltiedig yn agwedd llawer pwysicach na’r ‘label’. Os yn llwyddiannus, gallai’r ymdriniaeth gael 
ei hailadrodd trwy ganolbarth Cymru a thu hwnt. 
 
Ym 1973 sefydlwyd Canolfan y Dechnoleg Amgen (CAT) mewn hen chwarel ger Machynlleth. Ei 
hamcan yw cynnig atebion i rai o’r sialensiau mwyaf difrifol sy’n wynebu ein planed a’r hil ddynol - 
yn cynnwys newid yn yr hinsawdd, llygredd a gwastraffu adnoddau gwerthfawr - ac i ddangos ffyrdd 
ymarferol o ddelio â’r problemau hyn. Ei nod hefyd yw arwain trwy esiampl i ddangos sut y gall byw 
yn fwy cynaliadwy fod, nid yn unig, yn hawdd i’w gyrraedd ond hefyd arwain at well safon bywyd. 
Mae’r prif weithgareddau yn cynnwys ynni adnewyddadwy, adeiladu amgylcheddol, effeithlonrwydd 
ynni, tyfu llysiau organig a systemau carthion amgen. Yn ychwanegol at y gweithgareddau ar y safle 
(canolfan ymwelwyr, gwybodaeth a chyhoeddiadau) mae Canolfan y Dechnoleg Amgen (CAT) yn 
ymgymryd ag ymgynghoriaethau, archebion post a gwaith addysgiadol. Dros y 33 mlynedd 
ddiwethaf, mae CAT wedi tyfu i fod yn ganolfan eco mwyaf blaenllaw Ewrop sydd â 90 o staff 
parhaol a gwirfoddol yno trwy’r flwyddyn, a 60 o bobl yn ychwanegol yn ystod misoedd yr haf. 
Derbynia tua 65,000 o ymwelwyr y flwyddyn. 
 
Menter bwysig arall yn Nyffryn Dyfi yw ecodyfi. Sefydliad “trydedd adran” (sef ddim o fewn y 
sector gyhoeddus na’r sector breifat) a reolir yn lleol ydyw ac a sefydlwyd ym 1998. Ei fwriad yw 
mabwysiadu adfywiad cymunedol cynaliadwy yn Nyffryn Dyfi. Ceisia’r sefydliad drosglwyddo 
buddiannau amgylcheddol, economaidd a chymdeithasol ar y cyd, a chwrdd ag anghenion lleol trwy 
fabwysiadu persbectif byd-eang a thymor hir. Mae ecodyfi hefyd yn gweld ei hun fel math o brawf i 
waith partneriaeth ac i gwrdd ag anghenion lleol trwy gynnwys pobl leol mewn datblygiadau 
cynaliadwy. 
 
Mae llawer o fusnesau lleol wedi eu dechrau neu eu hysbrydoli gan CAT, gan gynnwys Dulas Ltd, 
cwmni egni adnewyddadwy llwyddiannus wedi’i leoli ym Mharc Eco Dyfi. Mae eu hymgynghorwyr 
yn arbenigo mewn cynllunio a gosod amrediad o dechnolegau ynni adnewyddadwy. 
 
Golyga’r sylfaen cadarn hwn o weithgareddau a mentrau a seiliwyd ar y syniad o gynaladwyedd, 
ynghyd â fframwaith bolisi a fframwaith deddfwriaethol sy’n gefnogol i gadwraeth adnoddau 
naturiol a diwylliannol yn Nyffryn Dyfi, ei fod wedi’i osod yn berffaith ar gyfer sefydlu Gwarchodfa 
Biosffer UNESCO ehangach a fydd yn integreiddio diddordebau datblygiad a chadwraeth ymhellach.   

Ar yr un pryd mae Cynllun Gofodol (2004) Llywodraeth Cynulliad Cymru yn galw am ‘brosiectau 
datblygiad cynaliadwy i gael eu datblygu er mwyn hyrwyddo'r arfer gorau i drosglwyddo 
buddiannau economaidd yn ogystal ag amgylcheddol’. 
 
Mae cylch gwaith statudol Cyngor Cefn Gwlad Cymru (CCGC) - corff ymgynghorol cefn gwlad 
Llywodraeth Cynulliad Cymru- yn caniatáu iddo ddatblygu prosiectau i’r perwyl hwn. Mae Dyffryn 
Dyfi, felly, yn un o dair o ardaloedd prosiect a ddewiswyd gan CCGC i arddangos buddiannau 
datblygiad gwledig integredig. Mae’r Warchodfa Biosffer yn fodd i gyflawni hyn.  Seiliwyd rhai o’r 
prosiectau dangosol a ddeilliodd o’r broses ymgynghori ar y themâu canlynol: brandio cig oen lleol o 
ffermydd sydd â sicrwydd ansawdd; delio â phrinder tanwydd a newid yn yr hinsawdd trwy ôl-ffitio 
ecolegol hen dai cerrig sy’n anodd eu gwresogi; dathlu pobl a lle trwy gyfres o ddigwyddiadau a 
gosodiadau yn gysylltiedig â’r afon; helpu pobl i ddeall effaith eu patrymau gwario trwy 
ddefnyddio’r ol-troed ecolegol; twristiaeth gynaliadwy. 
 
 
 
14.2.  Os yw twristiaeth yn weithgaredd mawr: 
 
- faint o ymwelwyr sy’n dod i’r Warchodfa Biosffer arfaethedig bob blwyddyn? 
 
Amcangyfrifwyd gan adroddiad ar dwristiaeth gan ymgynghorwyr Steer, Davies a Gleave yn y 
1980au fod o leiaf 2 filiwn o dwristiaid yn pasio trwy'r ardal bob blwyddyn. Mae Cyngor Cefn 
Gwlad Cymru’n amcangyfrif fod 250,000 o bobl yn ymweld ag ardal Ynyslas o’r Biosffer bob 
blwyddyn. 
 
- a oes tuedd tuag at nifer cynyddol o ymwelwyr?  
 
Nid yw’r nifer o ymweliadau â’r ardal yn ei chyfanrwydd yn cynyddu. Mae’r gweithgaredd 
economaidd a gynhyrchir gan dwristiaeth yn bwysig iawn i’r ardal ac mae cynlluniau gweithredu 
lleol yn canolbwyntio ar wella’r atyniadau i ymwelwyr. Mae tuedd tuag at gynyddu grym atynnol yr 
ardal i gyfeirio at yr ymwelydd mwy deallus ac i gynyddu effaith economaidd yr ymwelwyr trwy 
greu mwy o ryngweithiadau economaidd â busnesau lleol.   
 
 
14.2.1. Math/mathau o dwristiaeth  
 
Mae’r mwyafrif o ymwelwyr i ardal y Biosffer yn cael eu denu gan asedau naturiol yr ardal, (yr 
arfordir yn bennaf) neu gan yr holl lety sydd ar gael yn y meysydd carafannau mawr. 
 
Yn draddodiadol denwyd y mwyafrif o ymwelwyr i’r hyn sydd nawr yn ardal Biosffer arfaethedig 
gan y mynediad rhwydd i’r arfordir a ddarparwyd gan y rheilffordd o ardaloedd diwydiannol 
Canolbarth Lloegr a chymoedd De Cymru. Byddent yn dod am wythnos neu ddwy am eu prif wyliau 
blynyddol yn ystod gwyliau’r ysgolion a’r ffatrïoedd ym mis Awst. Tueddwyd i ddychwelyd i’r un 
man yn flynyddol gyda’r un cwmni o ffrindiau. Dros amser creodd hyn farchnad dwristiaeth 
enillfawr a arweiniodd at agor llawer o dai gwely a brecwast a lletyau glan y môr ac yn y pen draw at 
ledaeniad meysydd carafannau sefydlog a agorodd gyntaf yn ystod y 1950au a’r 1960au. 

Yn ddiweddarach, oherwydd dirywiad diwydiannol, gwyliau tramor rhad a’r defnydd cynyddol o’r 
car preifat gwelodd yr ardal leihad mewn poblogrwydd fel dewis ar gyfer prif wyliau'r DG. I’r 
gwrthwyneb, ac o ystyried y lleihad yn yr incwm a ddaw o brif wyliau wedi ei leoli yn y DG, 
gwelwyd cynnydd sylweddol yn nifer yr ymwelwyr a dreulia wyliau byr neu ail wyliau yn yr ardal. 
 
Mae aber yr Afon Ddyfi, yn arbennig traethau Ynyslas, yn derbyn tua ¼ miliwn o ymwelwyr bob 
blwyddyn, gyda nifer sylweddol o ymwelwyr dyddiol yn dod o Aberystwyth a’r ardal gyfagos. Ar y 
cyfan, mae ymwelwyr sy’n aros yng nghyffiniau’r aber yn chwilio am wyliau teuluol glan y môr. 
Bydd nifer fawr o bobl yn ymweld â gwarchodfa natur RSPB yn arbennig er mwyn astudio’r adar. 
 
Yn rhannau mewndirol yr ardal Fiosffer, gwyliau gweithgaredd a geir yn bennaf (cerdded, beicio 
mynydd, marchogaeth), ac mae twristiaeth ffermydd yn darparu cyfleoedd arallgyfeirio pwysig i 
fentrau amaethyddol lleol.   
 
Mae nifer cynyddol o ymwelwyr yn cael eu denu gan eu diddordeb mewn hel eu hachau, sy’n deillio 
o ymfudiad gweithwyr o bob rhan o Brydain a thu hwnt i ddiwallu anghenion y twf diwydiannol yn y 
18fed a’r 19eg ganrif a hefyd o allfudiad llawer o deuluoedd Cymreig lleol (a rhai nad oedd yn 
frodorion) i’r Byd Newydd o borthladdoedd Bae Ceredigion. Mae diddordeb cynyddol yn ogystal 
mewn treftadaeth ddiwydiannol, gyda grwpiau o ddiddordeb lleiafrifol yn ymweld â’r ardal i 
archwilio i hanes diwydiannol a morol, melinau a chapeli. Mae Llyfrgell Genedlaethol Cymru yn 
Aberystwyth yn sefydliad blaenllaw ar lefel ryngwladol o ran y math o ymchwil y mae’n ei wneud, 
ac mae’n gweithredu fel catalydd i ymweliadau ac archwiliadau o’r ardal ehangach. 
 
Mae yma farchnad arbenigol o bwysigrwydd cynyddol i’r ymwelwyr hynny sydd â diddordeb mewn 
byw cynaliadwy, naill ai i ddysgu mwy amdano neu er mwyn treulio eu gwyliau mewn modd mwy 
cyfrifol. Mae Canolfan y Dechnoleg Amgen yn atyniad mawr ar gyfer gwyliau byr ac ar gyfer 
grwpiau addysgol. Daw grwpiau o fyfyrwyr hefyd i astudio’r amgylchedd naturiol, yn aros gan amlaf 
mewn hosteli yn y Borth, Corris a mannau eraill, ond nid yw marchnad y gr� p diddordeb cyffredinol 
(sy’n dod i weld y golygfeydd) o bwysigrwydd mawr iawn oherwydd absenoldeb gwesty mawr 
rhwng Tywyn ac Aberystwyth. 
 
 
14.2.2. Cyfleusterau twristiaeth a disgrifiad o’u lleoliadau ac ym mha ranbarth 
o’r warchodfa Biosffer arfaethedig y maent: 
 
Mae traethlin ac aber Ynyslas, sy’n rhan o’r Ardal Graidd, yn denu nifer helaeth o ymwelwyr ac mae 
canolfan ymwelwyr a maes parcio ar y safle sy’n cael ei reoli gan Gyngor Cefn Gwlad Cymru. 
Gerllaw'r Ardal Graidd mae gwarchodfa RSPB Ynys Hir, safle poblogaidd sydd yn gymysgedd o 
hyfrydwch coetiroedd derw Cymreig, glaswelltir gwlyb a morfeydd heli, sy’n ymestyn ar hyd ochr 
ddeheuol yr aber. Mae yno rwydwaith o lwybrau natur hir a byr sy’n galluogi pobl i archwilio’r 
warchodfa lle gwelir nifer o rywogaethau gwahanol o adar drwy’r flwyddyn. Mae gan y safle 
gyfleusterau cyfyngedig, megis maes parcio, siop fechan a thoiledau. 
 
Mae gan ardal y Biosffer nifer o atyniadau llai sector breifat a sector gyhoeddus sydd wedi’u lleoli 
yn yr Ardal Bontio, gan gynnwys Anifeilfa’r Borth, Machinations (Llanbrynmair), Melin (wlân) 
Meirion yn Ninas Mawddwy a Labyrinth y Brenin Arthur yng Nghanolfan Grefftau Corris. 

Fe gynigia ardal y Biosffer amrywiaeth o weithgareddau i’r ymwelwyr o’r anturus megis 
hwylfyrddio, syrffio barcut, caiacio, can� io, gwersylla, heicio, hwylio, teithiau cychod, 
marchogaeth, pysgota, beicio, beicio mynydd, chwarae golff, nofio, saethyddiaeth, dringo, llwybrau 
natur ayb. i’r llai ymdrechgar, gweithgareddau megis astudio fflora a ffawna, gwylio adar, 
ffotograffiaeth ac ymlacio ar y traethau. 
 
Profodd beicio mynydd, ar diroedd coedwigaeth yn bennaf, dwf aruthrol dros y blynyddoedd 
diwethaf, gyda’r defnydd o hawliau tramwy i’r de o Fachynlleth (“Mach 1, 2 and 3”) a llwybr 
gwneud o Geinws (“Cli-machx”), sydd 3 milltir i’r gogledd. 
 
Mae rhwydwaith sylweddol o hawliau tramwy yn yr ardal, yn cynnwys Llwybr Glynd� r, llwybr 
cenedlaethol 132 milltir o hyd sy’n rhedeg trwy’r Ardal Bontio gan gysylltu Llanbrynmair â 
Machynlleth. Mae’r llwybr hwn yn ased sy’n cael ei hyrwyddo’n genedlaethol i letyau lleol a 
gwasanaethau eraill, sy’n dod â cherddwyr i’r ardal a hybu twristiaeth sy’n gysylltiedig â cherdded. 
Cysylltir darparwyr gwely a brecwast â’r llwybr ac mae’n bur debyg y bydd mwy yn cael eu hannog i 
fod yn gysylltiedig â’r llwybr yn y dyfodol. 
 
Mae’r Llwybr Beicio Cenedlaethol (rhif 8) a adnabyddir fel Lôn Las Cymru hefyd yn pasio trwy’r 
Biosffer ym Machynlleth, ar ei ffordd o ogledd Cymru i’r de. Mae’r llwybr hwn yn hyrwyddo beicio 
a thwristiaeth sy’n gysylltiedig â beicio, ac wedi’i anelu hefyd at rai sydd ddim yn beicio ac at 
deuluoedd. 
 
Rheolir yr hawliau tramwy yn Nyffryn Dyfi gan y Cynghorau Sir - gan Warden Cefn Gwlad i’r 
pwrpas ym Mhowys a gan Swyddogion Hawliau Tramwy yng Ngheredigion a Gwynedd.  Mae staff 
Cyngor Sir penodol hefyd yn gysylltiedig â’r llwybrau hir Lôn Las Cymru (i feicwyr) a Llwybr 
Glynd� r (i gerddwyr). 
 
Mae atyniadau diwylliannol yn y Biosffer yn cynnwys nifer o ddigwyddiadau arbennig trwy’r 
flwyddyn megis g� yl flynyddol Machynlleth ym mis Awst a’r � yl achlysurol El Sueno Existe. 
Cynhelir cyngherddau rheolaidd yng nghanolfan gelfyddydau'r Tabernacl, Machynlleth. Cynhelir 
carnifal blynyddol yn y Borth a Machynlleth ac mae gan Aberdyfi a Machynlleth eu gorymdaith 
lusernau blynyddol. Mae gorymdaith lusernau Machynlleth yn digwydd ym mis Hydref fel rhan o 
� yl y Golau, sy’n cynnwys nifer o deithiau cerdded ayb. ac a gymerodd y Biosffer fel thema yn 
2007. Cynhelir sioeau amaethyddol ac Eisteddfodau (cystadlaethau canu, adrodd, llenyddiaeth ayb. 
ar gyfer pob oed) yn y pentrefi lleol sy’n denu pobl o bob cwr o Gymru, ond nid yw nifer o’r 
digwyddiadau Cymraeg yn amlwg i ymwelwyr (nac ychwaith i drigolion Saesneg eu hiaith). 
 
Mae’r ardal hefyd yn cynnig cyfleoedd ychwanegol ar gyfer twristiaeth ddiwylliannol a hanesyddol 
megis Senedd-d�  a Chanolfan Owain Glynd� r ac Amgueddfa Celfyddyd Fodern yn y Tabernacl (ym 
Machynlleth) a Ffwrnais Dyfi a warchodir gan Cadw. Mae tref farchnad hynafol Machynlleth, yn 
enwedig, yn derbyn llawer o dwristiaid ac mae’r farchnad leol yn dal i gael ei chynnal yn wythnosol, 
lle y gall ymwelwyr brynu cynnyrch lleol a chynnyrch eraill. Mae Canolfan y Dechnoleg Amgen 
gyfagos yn denu dros 65,000 o ymwelwyr y flwyddyn. 
 
Cynigia tref brysur Aberystwyth nifer o gyfleoedd i ymwelwyr gyda’i siopau, bwytai, tafarnau ac 
atyniadau niferus. Mae nifer o wyliau’n cael eu cynnal trwy’r flwyddyn sy’n apelio at bobl o bob oed 

ac fe gynhelir rhaglen gynhwysfawr aml ddiwylliannol o adloniant yng Nghanolfan y Celfyddydau 
Aberystwyth. 
 
Mae’r traethau sydd oddi mewn i ardal y Biosffer yn derbyn gwobrau glan y môr yn gyson ac yn un o 
brif atyniadau ymwelwyr yr ardal: 
 
 

Leoliad Baner Las 
Ryngwladol 

Gwobr Glan Môr y 
DG 

Gwobr Arfordir 
Gwyrdd  

Aberdyfi  �   
Gogledd Aberystwyth  �  �  �  
De Aberystwyth  �  �  �  
Y Borth �  �   
Clarach  �  �  

 
Mae mynediad i’r dyfroedd arfordirol i’w gael yn harbwr Aberystwyth, Aberdyfi a Thywyn gyda 
llithrfeydd yng Nghlarach ac yn Y Borth, a mynediad i draeth yn Ynyslas. Mae’r rhai sy’n frwdfrydig 
dros chwaraeon d� r yn mwynhau hwylio, caiacio a syrffio yn ogystal â gweithgareddau modur 
megis sgïo d� r, cychod modur a’r defnydd o Fadau D� r Personol (sgïo jet). Mae traethau hir melyn 
Y Borth ac Ynyslas yn denu rhai sy’n ymddiddori mewn gweithgareddau p� er y gwynt megis syrffio 
barcud, tir-hwylio a hwyl fyrddio.   
 
Mae cyfleusterau eraill i ymwelwyr yn cynnwys:  
·  Mannau hurio beiciau ym Machynlleth, Tywyn a Llanbrynmair 
·  Tair rheilffordd stêm  - Tal-y-llyn yn Nhywyn, Cwm Rheidol yn Aberystwyth a Rheilffordd 

Corris (un fechan, ddiweddar, gyda photensial i dyfu)    
·  Cyfleusterau Nofio a Chwaraeon e.e. Canolfannau Hamdden Aberystwyth, Tywyn a 

Machynlleth 
·  Canolfannau croeso wedi’u lleoli yn Aberystwyth, Y Borth, Machynlleth ac Aberdyfi 
·  Cyrsiau golff yn Y Borth, Aberdyfi a Machynlleth 
·  Harbwr/Marina yn Aberystwyth, Aberdyfi a Thywyn 
·  Clybiau Bowlio yn Aberystwyth a Machynlleth 
·  Llwybrau cerdded a beicio 
·  Cyfleoedd pysgota 
 
Mae Biosffer Dyfi’n darparu amrywiaeth eang o lety gan gynnwys Gwestai, tai Gwely a Brecwast, 
bythynnod hunanarlwyo, tai bynciau, hostelau, safleoedd gwersylla a charafanio. Sector garafanio 
‘The Holiday Home Park’ sy’n darparu’r mwyafrif o’r gwelyau sydd ar gael yn rhan ddeheuol y 
Biosffer (78%). Mae hyn yn fwy amlwg yn Y Borth (y man agosaf i’r Ardal Graidd) nag unman 
arall. Yno mae’r sector carafán a gwersylla’n darparu 98% o’r 7,379 o fannau gwelyau sydd ar gael. 
 
Mae’n ddiddorol nodi mai’r darparwr llety unigol mwyaf, ar wahân i garafanio a gwersylla, o fewn 
cyrraedd hwylus i’r Biosffer yw campws Prifysgol Aberystwyth. Mae’r llety hwn ar gael ar gyfer 
llogi allanol yn ystod gwyliau, ac yn cael ei logi’n aml gan grwpiau neu sefydliadau sydd angen nifer 
o ystafelloedd mewn un lleoliad. 

14.2.3. Dangoswch effeithiau cadarnhaol a/neu effeithiau negyddol twristiaeth ar 
hyn o bryd, neu rhai a ragwelir yn y dyfodol: 
 
Rhagwelir y byddai statws Biosffer yn cael effaith cyfan gwbl gadarnhaol ar yr ardal, yn darparu 
peirianwaith ar gyfer gwell rheoli a chydlynu’r ased dwristiaeth. Mae natur dymhorol twristiaeth yr 
ardal yn gwneud cynaliadwyedd yn anodd i lawer o fusnesau am 12 mis y flwyddyn. Disgwylir y 
bydd y dynodiad Biosffer yn gweithredu fel ambarél i leihau’r agwedd dymhorol. Byddai dwyn 
twristiaeth a busnesau perthynol eraill at ei gilydd i weithio tuag at un nod cyffredin yn sicr o 
gryfhau’r hyn fyddai gan y gyrchfan i’w gynnig a’r economi leol. Mae datblygu’r ewyllys i 
gydweithio yn sail i’r cysyniad o Reoli Ansawdd Integredig, ac yn allweddol i lwyddiant y cysyniad 
Biosffer. 
 
Mae llawer o ymwelwyr yn ymgymryd â gweithgareddau diniwed megis cerdded, beicio, gwylio 
adar, ffotograffiaeth ayb. Ar y cyfan, mae’r gweithgareddau hyn yn rhai sy’n gydymdeimladol â’r 
amgylchedd gydag ychydig iawn o effaith arno. Er hynny, y mae diddordeb cynyddol yng 
ngweithgareddau/chwaraeon mwy eithafol p� er y gwynt megis syrffio barcud, tir-hwylio a hwyl- 
fyrddio ar draethau’r Borth ac Ynyslas, a chychod p� er megis Cychod Personol (Sgïo Jet), a 
chychod modur yn y môr yn Aberdyfi, Y Borth ac Ynyslas.   
 
Mae pryderon am ddiogelwch defnyddwyr traeth a d� r pan ddefnyddir yr offer hwn yn agos at 
ddefnyddwyr eraill (tawelach) y traeth a’r aber, a byddai rhywfaint o reolaeth i hybu ymarfer diogel 
yn ddymunol. Rhagwelir y bydd dynodiad Biosffer a strwythur rheoli’n llwyddo i ddwyn cyfaddawd 
gyda’r math yma o weithgareddau - sydd â’r potensial i ddod â chyfraniad economaidd sylweddol i’r 
ardal. 
 
Ochr yn ochr â manteision economaidd cydnabyddedig twristiaeth, mae tuedd i ymwelwyr brynu tai 
yn yr ardal – fel canolfan i’w gwyliau (ail gartref) neu i ymddeol iddynt. O ganlyniad, mae rhai 
adfeilion neu adeiladau gwag wedi’u hail-adeiladu. Ar y llaw arall, mae’r duedd hon wedi 
ychwanegu at y cynnydd mewn prisiau tai, ac yn ei gwneud yn annos i bobl leol brynu cartrefi. Mae 
hefyd yn gwanhau’r defnydd o’r iaith Gymraeg yn y gymuned, ac yn arwain at dai gwag yn y gaeaf 
mewn lleoedd fel Aberdyfi, Pennal a Dinas Mawddwy. 

 
 
 
14.3. Manteision gweithgareddau economaidd i bobl leol:  
 
Mae’r cymunedau lleol yn dibynnu ar y gweithgareddau uchod i atodi’r gweithgareddau masnachol 
sy’n bodoli eisoes oddi mewn i ardal y Biosffer. Ni ellir anwybyddu effaith economaidd mwy na 
250,000 o ymwelwyr. Fel y mynegwyd uchod, mae’r ardal yn dibynnu ar y gweithgaredd 
economaidd a gynhyrchir gan dwristiaeth, ond mae natur dymhorol twristiaeth yn yr ardal yn golygu 
bod cynaliadwyedd yn anodd i lawer o fusnesau am 12 mis y flwyddyn.  
 
Mae incwm o weithgareddau traddodiadol sy’n gysylltiedig ag amaethyddiaeth o dan fygythiad, ac 
mae’r mwyafrif o’r boblogaeth arhosol yn gweithio y tu allan i’r ardal leol. Mae’r mater o fusnes 
lleol cynaliadwy yn cadw pobl – yn enwedig pobl ifainc – mewn swyddi da yn allweddol i lwyddiant 
yr ardal i gynnal ei hunaniaeth a’r synnwyr o le yn y dyfodol. 

Mae’n hanfodol bod busnesau yn cael eu hannog i fuddsoddi yn eu gweithlu trwy ddarparu 
hyfforddiant a gwelliant mewn swyddi, a thrwy fuddsoddi mewn technolegau newydd ac offer sy’n 
eu gwneud yn fwy cystadleuol yn y farchnad ehangach. 
 
Ni all darpariaeth o gynnyrch neu wasanaeth o ansawdd trwy ardal y Biosffer yn gysylltiedig â 
rhaglen farchnata busnes gynhwysfawr fod yn ddim ond mantais i’r trigolion lleol.  
 
Rhagwelwn ddatblygu a gwella diwydiannau seiliedig ar wybodaeth. Gall y Warchodfa Biosffer 
ddenu mwy o fusnesau neu sefydliadau fyddai’n gwerthu arbenigedd deallusol, ac a fyddai mewn 
nifer o achosion yn gysylltiedig â’r Ganolfan Dechnoleg Amgen neu Brifysgol Aberystwyth. 
 
 
15. SWYDDOGAETH CEFNOGI LOGISTAIDD  
 
15.1. Ymchwil a monitro  
 
15.1.1. I ba raddau y mae rhaglenni ymchwil y gorffennol, a’r ymchwil a’r 
monitro arfaethedig wedi’u cynllunio i fynd i’r afa el â chwestiynau rheoli 
penodol yn y warchodfa biosffer bosibl?     
 
a) Ymchwil: 
 
Mae nifer o astudiaethau ymchwil diweddar a gomisiynwyd gan Gyngor Cefn Gwlad Cymru wedi 
edrych ar agweddau o geomorffoleg ac ecoleg arfordirol Cymru mewn perthynas â newid yn yr 
hinsawdd a chodiad yn lefel y môr. Mae gan bob un o’r astudiaethau hyn berthnasedd arbennig i 
reoli uned forydol yr Afon Ddyfi yn y dyfodol:     
 
PYE, K. & SAYE, S. (2005)  The Geomorphological response of Welsh Sand Dunes to sea-level 
rise over the next 100 years and the management implications for SAC and SSSI sites.  Adroddiad 
Cytundeb Ymchwil Gwyddonol CCGC/CCW rhif 670. 
Mae’r astudiaeth hon yn edrych ar arferion rheoli fydd yn angenrheidiol yn y dyfodol i sicrhau’r 
cynnal a chadw’r twyni tywod fel adnodd ACA/SAC yng Nghymru yn nhermau maint ac ansawdd 
fel ei gilydd. 
 
HALCROW GROUP Ltd. (2006) Assessment of Constraints Imposed on Future Shoreline 
Management by Rail Assets Adjacent to the Coast. Adroddiad Ymchwil CCGC/CCW . 
Mae’r astudiaeth hon yn defnyddio rhagfynediadau mewn newid arfordirol i archwilio’r graddau y 
medr rheilffyrdd orfodi esblygiad y safleoedd cadwraeth natur dynodedig dros y 100 mlynedd nesaf.  
 
Comisiynwyd astudiaeth fawr o hydroleg a rheolaeth yng Nghors Fochno gan Gyngor Cefn Gwlad 
Cymru mewn partneriaeth ag Asiantaeth yr Amgylchedd, wedi’i ariannu trwy HLF ‘Gwlyptiroedd i 
Gymru’, sydd bron â chael ei chwblhau. Arweinir yr ymchwil gan yr Athro Andrew Baird, Prifysgol 
Queen Mary, Llundain. Roedd thema cyntaf yr astudiaeth yn ymwneud ag archwiliad manwl o 
hydroleg cyforgors a datblygu model hydrolegol newydd, fyddai’n galluogi mesuriad dibynadwy o 
effeithiau draenio. Yn ogystal â hyn, cyfyngwyd data newid yn yr hinsawdd i ardal yr Afon Ddyfi a’i 

ddefnyddio ynghyd â data diweddar topograffig LIDAR i fodelu sefyllfaoedd posibl o lifogydd yn 
ystod y 40 mlynedd nesaf. 
  
BAIRD, A.J., EADES, P.A., SURRIDGE, B.W.J. & A. HARRIS (2006). Cors Fochno Hydrological 
Research and Management Study: Final Report of Theme 1. Cyngor Cefn Gwlad Cymru ac 
Asiantaeth yr Amgylchedd Cymru, Adroddiad Cytundeb Ymchwil  rhif  718.   
Mae ail ran y gwaith (yn cael ei argraffu ar hyn o bryd) yn tynnu pob ffynhonnell ddata yn seiliedig 
ar fapiau at ei gilydd i fas data SGD/GIS, yn ogystal ag ymgymryd ag analysis manwl o briddoedd ar 
hyd y ffiniau corsiog a adenillwyd er mwyn medru adluniad o nodweddion cynefinol cyn yr 
ymyrrwyd arnynt. 
Mae rhan olaf y gwaith, sy’n cael ei gynnal ar hyn o bryd, yn archwilio mesurau rheoli posibl ac y 
gellir eu defnyddio i warchod diddordeb cadwraeth graidd a galluogi adfer elfennau a gollwyd neu a 
israddiwyd yn ecosystem cors forydol, gan ystyried isadeiledd presennol yr ardal a’r newid posibl 
oherwydd newid hinsoddol. 
  
Astudiaethau yn ymwneud â gweithgareddau dynol mewn aedaloedd sy’n cael eu gwarchod, yn 
cynnwys: 
Christie, M. et al (1998)  The economic impact of Welsh National Nature Reserves. 
Kennedy K. (1998) A review of human activities in the Pen Ll� n a’r Sarnau marine SAC. 
OPENspace Research Centre, Prifysgol Caeredin (2005) Evaluation of Visitor Experience at 
Ynyslas, Dyfi National Nature Reserve. 
   
Yn 1996, comisiynodd Asiantaeth yr Amgylchedd Cymru ymchwil oedd yn dynodi’r 50 mwynfa 
anfferrus oedd yn cael yr effaith mwyaf ar yr amgylchedd. Mae llawer o’r rhain, gan gynnwys Dylife, 
Alltycrib a Hafan yn gorwedd oddi mewn i’r Biosffer. Yn achos Dylife, mae gollyngiadau o’r 
gweithfeydd mwyn yn effeithio ar ansawdd y d� r yn Afon Twymyn am fwy na 20km i lawr yr afon. 
Yn Strategaeth Mwynglawdd Metel dros Gymru 2002, Asiantaeth yr Amgylchedd 2002 yr amcanion 
tymor hir yw cynllunio, ariannu a gweithredu cynlluniau adfer a flaenoriaethir, ond heb beryglu 
buddiannau nifer helaeth o ddeiliaid diddordeb.     
 
 
b) Monitro: 
 
Mae’r nodweddion cadwraethol a’r ffactorau pwysig sy’n dylanwadu arnynt yn cael eu monitro gan 
Gyngor Cefn Gwlad Cymru a sefydliadau partneriaethol yn ymhob un o’r safleoedd cadwraeth 
statudol, sy’n cynnwys yr ardal graidd a’r ardal ffiniol. Diffinnir monitro fel arsylliadau y medrir eu 
hail-adrodd ac a wneir gyda digon o fanylder i benderfynu a yw amod angenrheidiol neu un a 
dargedir yn cael ei chyflawni. Mae manylion o brosiectau/adroddiadau monitro i’w gweld yn 15.1.3. 
 
 
 
15.1.2. Disgrifiad byr o ymchwil a/neu weithgareddau monitro yn y gorffennol   
 
a) Ymchwil anfiotig a monitro  
 
Mae llawer o ymchwil wedi’i wneud i nodweddion a phrosesau ffisegol aber yr Afon Ddyfi a thafod 
Ynyslas. Mae’r ystod eang o astudiaethau’n amlwg yn y rhestr ganlynol: 

BROWN, J.M.  2007.  Numerical modelling of the Dyfi estuary and neighbouring coastline. 
Traethawd ymchwil Ph.D. Prifysgol Cymru, Bangor.  
HAYNES, J &  DOBSON, M.  1969.  Physiography, foraminifera and sedimentation in the Dyfi 
Estuary.  Geological Journal.  6: 217-256. 
JAMALUDDIN, J. 1976.   Interaction between wave, tide and wind at the distal end of the sand spit 
at Ynyslas, Dyfi. Traethawd ymchwil M.Sc., PrifysgolAberystwyth. 
JARVIS, J.  1970.  A physical investigation of tidal phenomena in the Dovey Estuary with particular 
reference to channel development and sediment movement. Traethawd Ymchwil Ph.D., Prifysgol, 
Aberystwyth. 
PARR, W., WHEELER, M., & CODLING, I.  1999.  Nutrient status of the Glaslyn/Dwyryd, 
Mawddach and Dyfi estuaries –its context and ecological importance. CCW Contract Science 
Report, No. 339. 
RICHARDS, F.J.  1934. The salt marshes of the Dyfi  Estuary IV. The rates of vertical accretion, 
horizontal extension and scarp erosion.  Ann. Bot.  48: 255-259. 
SHI, Z.  1992.   Late Quaternary stratigraphy and recent sedimentation in the Dyfi estuary, Wales. 
Traethawd Ymchwil Ph.D., Prifysgol Aberystwyth. 
SHI, Z. 1993.  Recent accretion rates and sea level fluctuations in the Dyfi estuary, central Cardigan 
Bay, Wales, UK. Geo-marine Letters, 13 (3): 182-188. 
SHI, Z. & LAMB, H.F. 1991.  Post-glacial sedimentary evolution of a microtidal estuary, Dyfi 
estuary, west Wales, U.K. Sedimentary Geology 73: 227-246. 
SHI, Z. LAMB, H.F. and COLLIN, L. 1995. Geomorphic change of saltmarsh tidal creek networks 
in the Dyfi estuary, Wales. Marine Geology 128: 73-83. 
STEEL, T. 1996. The nature and causes of spatial variations in saltmarsh creek network geometry. 
Traethawd Ymchwil Ph.D., Prifysgol Reading. 
WILKS, P.J.  1979.  Mid-Holocene sea-level and sedimentation interactions in the Dyfi Estuary area, 
Wales. Palaeogeography, Palaeoclimatology, Palaeoecology,  26: 17-36. 
WILLIAMS, A.T. CALDWELL, N.E. & YULE, A.P.  1981.  Beach morphology changes at Ynyslas 
Spit, Dyfed, Wales.  Cambria  8: 51-69. 
 
Mae Cors Fochno, ynghyd â’r gwelyau fforest soddedig gerllaw wedi derbyn cryn dipyn o sylw 
gydag astudiaethau’n canolbwyntio’n bennaf ar ddatblygiad amgylchedd ôl-rewlifol a hydroleg, fel y 
gwelir yn y rhestr ganlynol: 
FOX, A.D. 1984. Aspects of the hydrology of Cors Fochno NNR. Traethawd Ymchwil Ph.D., 
Prifysgol Aberystwyth. 
GODWIN, H. &  NEWTON, L.  1938.  The submerged forest at Borth and Ynyslas,  Cardiganshire, 
data for the study of post-glacial history. New Phytol.  37: 333-344. 
GODWIN, H. &  WILLIS, E.H.  1969.  Borth bog, Cardiganshire. Radiocarbon  6: 128. 
HARRIS, A. 2004.  An Assessment of the Potential of Optical Remote Sensing as a Tool for the 
Measurement of Hydrological Conditions in Northern Peatlands. Traethawd Ymchwil Ph.D., 
Prifysgol Sheffield  
HUGHES, P.D.M. & SCHULZ, J. 2001. The development of the Borth bog (Cors Fochno) mire 
system and submerged forest beds at Ynyslas. Quaternary of West Wales Field Guide. Quaternary 
Research Association, London.  p. 104-112. 
MOORE, P.D.  1963.  An investigation of the stratigraphy and water content of Borth Bog.  
Traethawd Ymchwil M.Sc., Prifysgol Aberystwyth. 

SCHULZ, J.  2004. Late Holocene mire development and conservation of the raised peatlands of 
Cors Caron and Cors Fochno: a palaeoecological approach using high resolution macrofossil 
analysis. Traethawd Ymchwil Ph.D., Prifysgol Southampton  
 
b) Ymchwil biotig a monitro:  
 
Mae hanes hir i’r ymchwil a gynhaliwyd gan fiolegwyr o Brifysgol Aberystwyth yn yr ardal graidd 
ac o’i chwmpas. Mae astudiaethau wedi amrywio o agweddau olyniaeth a chynhyrchiant llystyfiant 
twyni tywod a môr heli, i ddisgrifio cymunedau algâu a ffyngau, ac astudiaeth o rywogaethau unigol 
megis Ammophila arenaria, Spartina ssp, a Thegeirian y Gors, (Dactylorchids). Mae amrywiaeth 
tebyg o astudiaethau wedi’u cynnal ar y gyforgors, lle mae astudiaethau palaeo-ecolegol a’r 
Sphagnum spp. Wedi derbyn cryn sylw.  
 
Mae rhai o’r gweithiau mwyaf nodedig i’w gweld isod:  
 
i) Yr aber a’r twyni tywod:  
CARTER, N.  1933.  A comparative study of the Algal flora of two salt marshes, Part II & III. 
J.Ecol. 21: 128-208 a 385-403. 
CHATER, E.H.  1965. Ecological aspects of the dwarf brown form of Spartina in the Dovey estuary.  
J. Ecol. 53. 789-97. 
GHAYAD, F.I.  1976.  Studies on the root growth and nutrition in Ammophila arenaria.  
Traethawd Ymchwil Ph.D., Prifysgol Aberystwyth. 
GITAY, H.  1987.  Plant community structure in dune slacks. Traethawd Ymchwil Ph.D., Prifysgol 
Aberystwyth  
LINTIN, P.A. 1979.  A genecological study of the species of Dactylorhiza Necker ex Nevski.on 
Ynyslas National Nature Reserve, Dyfed.  Traethawd Ymchwil Ph.D., Prifysgol Aberystwyth. 
VINHA, S.G. Da  1979.  Productivity and succession in sand dunes.  Traethawd Ymchwil Ph.D., 
Prifysgol Aberystwyth. 
YAPP, R.H., JOHNS, D. & JONES, O.T.  1916.  The Saltmarshes of the Dyfi Estuary. 1: 
Introductory. J.Ecol. 4.  27-42. 
 
ii) Cyforgors: 
CHATER, E.H.  1967.  Ecology and Hydrology of Borth and Tregaron Bogs. Adroddiad heb ei 
gyhoeddi. Cyngor Cadwraeth Natur, Aberystwyth. 
HUXLEY, R.J.  2005. An investigation of the distribution and abundance of Andromeda polifolia on 
Cors Fochno. Traethawd Ymchwil M.Sc., Coleg Sir Benfro.  
JONES, J.B.  1940. An investigation of the distribution and surface ecology of peat bogs in 
Cardiganshire. Traethawd Ymchwil Ph.D., Prifysgol Aberystwyth. 
MOORE, P.D.  1968.   Human influence upon vegetational history in North Cardiganshire.  Nature  
217.  1006-1009.  
SLATER, F.M. 1972. Contributions to the ecology of Borth Bog 1. General considerations. Proc 4th 
Int Peat Congr Helsinki 1. 277-288. 
SLATER, F.M. 1974.  The vegetation of Cors Fochno and other Welsh peatlands. Traethawd 
Ymchwil Ph.D., Prifysgol Aberystwyth. 
SLATER, F.M.  1978.  The Schoenus nigricans area of Cors Fochno (Borth Bog). Nat. in Wales. 16. 
16-19. 

SLATER, F.M. & SLATER, E.J.  1978. The changing status of Sphagnum imbricatum on Borth 
Bog, Wales. J.Bryol. 10.  155-161. 
 
 
Mae astudiaethau ffawna yn llai niferus ond yn cynnwys ystod eang o astudiaethau o anifeiliaid di-
asgwrn-cefn morydol a thirol:   
BEANLAND, F.L.  1940.  Sand and mud communities in the Dovey estuary. Journal of the Marine 
Biological Sciences Association of the United Kingdom, 24, 589-611  
.FISH, J.D. 1979.  The reproductive biology of Corophium volutator and C.arenarium.  J. mar. Biol. 
Ass. UK.  59:  355-368. 
FISH, J.D. & S.FISH  1974. The breeding cycle and growth of Hydrobia ulvae in the Dyfi estuary. J. 
mar. Biol. Ass.UK.  54: 685-697. 
FISH, J.D. & S.FISH  1993.  Long-term changes in the benthic invertebrates of the Dyfi estuary.  
Adroddiad heb ei gyhoeddi, Cyngor Cefn Gwlad, Aberystwyth. 
FOWLES, A.P.  1986.  Investigation into the effects of fire on the invertebrate fauna of a coastal 
raised mire. Adroddiad heb ei gyhoeddi, Gwarchodfa Natur Genedlaethol Aberystwyth.  
FOWLES, A.P., BAILEY, M.P. & HALE, A.D. 2004. Trends in the recovery of a rosy marsh moth 
Coenophila subrosea (Lepidoptera, Noctuidae) population in response to fire and conservation 
management on a lowland raised mire. J. of Insect Conservation 8: 149-158.  
FOX, A.D. 1985.  Effects of ditch-blocking on selected wildlife features at a coastal raised mire site 
in central west Wales. Adroddiad heb ei gyhoeddi, Gwarchodfa Natur Genedlaethol Aberystwyth. 
FOX, A.D. 1986. Effects of ditch-blocking on adult Odonata at a coastal raised mire site in central 
west Wales. Odonatologica  15: 324-327. 
FOX, A.D. &  STROUD, D.A. 1986.  The Greenland White-fronted Goose in Wales. Nature in 
Wales n.s.  4: 20-27. 
JONES, J. R. E.  1941.  The fauna of the River Dovey, west Wales. J. Anim. Ecol. 10: 12-24. 
KELLY, D.F.  1990.  Young bass in the Dwyrd/Glaslyn, Mawddach & Dyfi estuaries. Adroddiad 
heb ei gyhoeddi.  
 
  
 
15.1.3. Disgrifiad byr o ymchwil cyfredol a/neu weithgareddau monitro: 
 
a) Ymchwil anfiotig a monitro [hinsoddeg, hydrologeg, geomorffoleg, ayb.]:    
 
i) Ymchwil:  
 
Mae’r Ganolfan Ymchwil i Ddalgylchoedd ac Arfordiroedd (CCCR) yn dod ag arbenigedd mewn 
ymchwil tirol ac ymchwil morol o Brifysgol Aberystwyth a Phrifysgol Bangor at ei gilydd. 
Dechreuodd CCCR ar raglen ymchwil fawr ar yr Afon Ddyfi yn 2007 - y mwyaf o’i bath yn y DG. 
Mae’r rhaglen yn un o gydweithrediad rhwng gwyddonwyr afon a gwyddonwyr morol, ac maent yn 
barod i gyfathrebu â deiliaid diddordeb trwy Bartneriaeth Biosffer Dyfi. Mae materion o ddiddordeb 
yn cynnwys modelu, symudiadau graean, newidiadau yng nghwrs yr afon a’r aber a lefelau, 
amddiffyn rhag llifogydd a physgodfeydd. Mae lleihad cyson wedi digwydd mewn dalfeydd eog yn y 
Ddyfi (ac yng Nghymru) dros y 12 mlynedd diwethaf. Un ffactor allai fod yn gyfrifol yw’r lleihad 
mewn graean sy’n angenrheidiol ar gyfer silio. Gall monitro gweithgareddau gynnwys cyflwyniad 
o’r Ddyfi ar y we, yn cynnwys cyfres o we-gamerâu realiti estynedig. 

Yn 2001-2, dechreuodd yr eco-hydrolegydd byd-enwog, yr Athro Andrew Baird, o Brifysgol Queen 
Mary, Llundain ar raglen ymchwil barhaus sy’n defnyddio cyforgors Cors Fochno fel ei brif safle 
ymchwil. Roedd elfen fawr gyntaf ei waith yn archwilio agweddau o gynhyrchu nwy biogenig o 
gyforgors actif. Mae’r gwaith yn golygu cydweithredu â thîm rhyngwladol o wyddonwyr gwlyptir o 
Brifysgol Sheffield, a Phrifysgolion Albanaidd East Kilbride a Phrifysgol McMaster yng Nghanada.. 
Mae’r gwaith wedi cynhyrchu’r papurau canlynol yn barod:   
BAIRD, A.J. &  S. WALDRON (2003). Shallow horizontal groundwater flow in peatlands is 
reduced by bacteriogenic gas production. Geophys. Res. Lett., 30(20), 2043. 
BAIRD, A.J., C.W. BECKWITH, S. WALDRON & J.M. WADDINGTON (2004). Ebullition of 
methane-containing gas bubbles from near-surface Sphagnum peat. Geophys. Res. Lett., 31, L21505. 
KELLNER, E., BAIRD, A.J., OOSTERWOUD, M., HARRISON, K., and WADDINGTON, J.M. 
2006. The effect of atmospheric pressure and temperature on methane (CH4) ebullition from near-
surface peats. Geophysical Research Letters 
 
Mae’r gwaith hwn yn cael ei ddilyn ym Mhrifysgol Queen Mary, Llundain gan Imelda Stamp a 
gychwynnodd ar astudiaeth ar gyfer doethuriaeth yn 2007 dan y teitl ‘Methane ebullition from 
northern peatlands and temperate estuarine sediments’. Bwriad yr astudiaeth yw gwella cywirdeb 
amcangyfrifon o golledion CH4 trwy fyrlymau/ffrwydradau o fawn ac ecosystemau morydol sy’n 
amrywio’n fawr iawn, a meintioli cyfraniad y bwrlwm am y tro cyntaf i gyfanswm y dylifiad 
blynyddol o’r gyforgors. Cors Fochno ac aber yr Afon Ddyfi’n yw prif safleoedd astudiaeth ar gyfer 
y gwaith hwn.   
 
Mae ymchwil pellach sy’n berthynol i’r hyn a ddisgrifiwyd uchod yn cael ei wneud ar hyn o bryd 
gan Dr. Nick Ketteridge a Dr. Andrew Binley o Brifysgol Caerhirfryn. Mae’r gwaith hwn yn 
defnyddio dull geoffisegol i ddynodi byrlymau nwy oddi mewn i fawn, ac i ddefnyddio’r data i 
ddatblygu/gwella modelau hydrolegol. Defnyddir Sganiwr CT a Thomograffeg Gwrtheg Trydanol i 
‘edrych’ ar y swigod nwy a llif d� r (olinyddion) yng nghreiddiau’r mawn. Yn ychwanegol at hyn, 
defnyddir radar sy’n treiddio i’r ddaear (GPR) . Mae hwn yn gallu datgelu manylion stratigraffeg 
mawn, ac amrywiaethau mewn cynhwysiad nwy o dan lefel trwythiad, ac yn cael ei ddefnyddio i 
ddynodi swigod nwy yn eu lle gwreiddiol. 
 
Ail faes ymchwil yr Athro Bairds yw modelu gwahanol agweddau o hydroleg cyforgors. Fel rhan o 
ymchwil ac astudiaeth rheoli Cors Fochno, a amlinellwyd yn 15.1.1. dyfeisiodd Baird gyfrifiadur 
model ‘state of the art’, sef ‘Digi-bog’, sy’n cael ei ddefnyddio erbyn hyn, ac yn cael ei ddatblygu 
mewn astudiaeth ar gyfer doethuriaeth gan Paul Morris. Mae’r astudiaeth hon ‘Modelling peatlands 
as complex adaptive systems’, a ddechreuwyd yn 2005 yn defnyddio data maes o Gors Fochno i 
ddatblygu modelau cyfrifiadurol o dwf a datblygiad mawnog. Mae’n golygu archwilio amrywiadau 
manwl iawn mewn dargludedd hydrolegol yn yr acrotelm, yn ogystal â pheth gwaith ar anweddu a 
chyfradd trydarthiad.    
 
 
ii) Monitro: 
 
Mae’r tabl canlynol yn dangos y gwaith monitro anfiotig a wnaethpwyd ac sy’n parhau yn SoDdGA 
Dyfi: 
 



  

 
UNESCO - Man and the Biosphere (MAB) Programme - Biosphere reserve nomination form - February 2004 

Nomination of Biosffer Dyfi Biosphere August 2007 
Page 49 of 76 

49 

Nodwedd / ffactor Mesurwyd 
ar y safle  

Mesurwyd 
yn ymyl  

Sylwadau 

Meteoroleg: (Gorsaf Dywydd 
awtomatig ) 

Do  Gorsaf ag offer yn ôl amodau 
RhNA/ECN; gosodwyd Tachwedd 
2006 & yn gweithredu’n llawn   

Meteoroleg: (G.D. trafod â llaw) Naddo Do Gorsaf a redir yn breifat 1km o Gors 
Fochno, darlleniadau dyddiol i’w 
cael 1980 – hyd y presennol  

Cemeg Atmosfferig    Naddo  Cors Fochno wedi’i chynnwys mewn 
archwiliad 6 mis gan Asiantaeth yr 
Amgylchedd yn 2005  

Lefelau d� r (cyforgors)  Do  Ers 1980. Monitro wedi’i 
uwchraddio’n ddiweddar gyda  
chofnodyddion-data a safleoedd  
ychwanegol   

Gwaredu d� r wyneb  Naddo Do Gorsafoedd medryddu Asiantaeth yr 
Amgylchedd Cymru ar y Ddyfi a’r 
Leri  

 
 
b) Ymchwil biotig a monitro [fflora, ffawna] 
 
Mae’r tabl canlynol yn dangos y gwaith monitro biotig a wnaethpwyd ac sy’n parhau yn SoDdGA 
Dyfi:  
Nodwedd / ffactor Mesurwyd 

ar y safle  
Mesurwyd 
yn ymyl  

Sylwadau 

Llystyfiant - cyforgors Do  Sefydlwyd protocolau a chasgliad 
data 2005 

Biotopau morol rhynglanw  Do  Monitrwyd  2007 
Adar sy’n magu  Do  Arolygon rhydwyr magu yn 

flynyddol, y Ddyfi gyfan;  
Adar coetir, RSPB Ynys-hir 

Cwningod  Do  Cyfrif cwningod yn flynyddol ar 
dwyni Ynyslas (ardal ffiniol)  

Dyfrgwn Lutra lutra Do  Cofnodi gweithgaredd, yn flynyddol 
ers 2000  

Cyfosodiad ymlusgol Do  Cofnodi rheolaidd ers tua 1995; yn 
paratoi protocol monitro. 

Breci petal  RDB brecïau Do  Monitro twyni Ynyslas yn flynyddol 
ers 1995 

Cyfosodiad mwsoglyd,  I) twyn 
tywod, ii) Mawnog  

Do  Bob 6 mlynedd, dechrau 2001  

Rhyncospora fusca  Do  Cyfri coesynnau blodeuol yn 
flynyddol, Cors Fochno. 

Glöynnod byw  Do  Cynllun monitro glöynnod byw ITE 
Cynllun monitro glöynnod byw 
(BMS) yn Ynyslas ac RSPB Ynys-
hir yn flynyddol ers 1976. 

Gweirlöyn mawr y waun   Do  Trawslunio rhai llawn dwf yn        
flynyddol, Cors Fochno ers 1986 

Gwrid y gors  
 

Do  Trawslunio larfa’n flynyddol, Cors 
Fochno ers 1987 

Mursen fach goch Do  Cyfrif rhai llawn dwf sy’n magu,  
Cors Fochno ers 1998 

Heliophanus dampfi (RDB pry 
copyn) 

Do  Cyfrifiadau trawslun sgubrwyd, Cors 
Fochno bob 3 blynedd. Ers 1997 

Colletes cunicularis (RDB 
gwenynen durio) 

Do  Cyfrif nythod yn flynyddol, twyni 
Ynyslas, ers 2002 

Cyfosodiad anifeiliaid di-
asgwrn-cefn I)  twyn tywod ii) 
Mawnog 

Do  Bob 6 mlynedd, Cors Fochno, ers 
1991 

 
I gael manylion o’r adroddiadau monitro gweler llyfryddiaeth   
 
 
15.1.4. Disgrifiad byr o’r ymchwil a gynlluniwyd a/neu weithgareddau monitro: 
 
Mae gan ymchwilwyr posibl lawer i’w ennill o gysylltiad ffurfiol â pheirianwaith cydlynu’r Biosffer, 
ac o dderbyn cymeradwyaeth ganddynt. Byddai hyn yn cynnwys cefnogaeth i’w gwaith, mynediad i 
gysylltiad â strwythurau ehangach UNESCO a chydweithrediad llawn deiliaid diddordeb ac 
ymchwilwyr sydd yno eisoes. 
 Fodd bynnag, yn gyfnewid am byddai’n rhaid iddynt:   
 

�  gyfathrebu â fforwm ymchwil cymunedol sy’n cael ei ffurfio, a   
�  chytuno i dderbyn unrhyw ganllawiau y gellir eu datblygu yn ymwneud â chysylltiad gyda’r 

cyhoedd a deiliaid diddordeb lleol eraill.  
 
Disgrifir rhai gweithgareddau a gynllunir yn adran 15.1.3. Yn ychwanegol at y rhai hyn: 
 
a) Ymchwil anfiotig a biotig a monitro  
 
Mae Gwarchodfa Natur Genedlaethol Cors Fochno yn cael ei hychwanegu at Rwydwaith Monitro a 
Dargedir (TMN), yn seiliedig ar, a gyda’r bwriad o atodi Rhwydwaith Newid Amgylcheddol y DG 
(ECN). Bydd hyn yn gofyn am gasgliad ychwanegol o ddata anfiotig ar lygredd awyr a phriddoedd; 
ac o ddata biotig yn cynnwys: ffenoleg trwy synhwyro lloerennol o bell, a phrotocolau monitro 
llystyfiant, adar a gloÿnnod byw ychwanegol.    
 
Mae’r Dr. K. Szkomik, darlithydd mewn daearyddiaeth ffisegol ym Mhrifysgol Keele yn chwilio am 
arian ar hyn o bryd i archwilio hanes amgylcheddol morfeydd heli Dyfi (sy’n gorwedd mewn lleoliad 
allweddol yn nhermau adlunio lefel y môr, yn agos at ffiniau’r cyn  Haen Rew Brydeinig). Byddai 
newidiadau mewn cyfosodiadau diatom yn cael eu defnyddio i adlunio newid cymharol yn lefel y 
môr.   
 
Mae’r Dr. P. Hughes, o Brifysgol Southampton yn cynllunio gwaith ar gofnod paill Cors Fochno a 
chroes gydberthyniad gydag astudiaethau microffosil. Bydd hyn yn gwella’r ddealltwriaeth o 
ddylanwad dynol ar y newid mewn llystyfiant lleol. 
 
Mae’r Dr. A. Harris, o Brifysgol Southampton yn chwilio am arian ar gyfer mwy o synhwyro 
delweddaeth o bell o lystyfiant cyforgors yng Nghors Fochno. Byddai hyn yn cael ei ddefnyddio i 
ddehongli patrymau gwlybaniaeth wyneb, a gallai fod o gymorth i gynllunio a gwerthuso adfer y 
gors.      

b) Ymchwil economaidd gymdeithasol [demograffeg, economeg a gwybodaeth draddiodadol]:  
 
Mae’r fenter yn darparu cyfleoedd ar gyfer ymchwil i werthoedd bioamrywiaeth yng nghyd-destun 
gwlad ddatblygedig, lle mae ymdrechion yn dod i’r amlwg i hyrwyddo cadwraeth bio ac amrywiaeth 
diwylliannol a gwelliant mewn bywoliaeth trwy hwyluso deialog, datrys gwrthdaro a phrosesau 
ystyriaethol. Mae’r rhanbarth yn cael ei gydnabod am werth ei amrywiaeth helaeth biolegol a 
diwylliannol (Price et al. 1998). Mae sut y gall cymunedau lleol ddefnyddio’r fioamrywiaeth  a’r 
gwasanaethau ecosystem i wella’u bywoliaeth yn fater allweddol. Mae hyn yn arbennig o bwysig gan 
fod rhan helaeth o Ddyffryn Dyfi oddi mewn i ardal Amcan 1 UE / Rhanbarth ariannu cydgyfeiriant. 
 
Mae’r posibiliadau’n cynnwys defnyddio’r statws Biosffer fel sail i system frandio sy’n arwyddocáu 
ansawdd cynnyrch a chynaladwyedd amgylcheddol (e.e. cynnyrch amaethyddol o ardal Dyfi) neu 
farchnata’r ardal am ei gweithgareddau twristiaeth cynaliadwy i leihau’r ddibyniaeth ar ffynonellau 
ariannu allanol. Disgwylir hefyd i ddynodiad hyrwyddo gwneud penderfyniadau datganoledig a 
datrys gwrthdaro trwy fwy o gydweithrediad rhwng nifer fawr o grwpiau isranbarthol (cynghorau 
llywodraethol ac asiantaethau eraill) a’r cyhoedd mewn dulliau tebyg i’r rhai a brofwyd mewn 
gwarchodfeydd traws-ffiniol (Duffy, 2006; Hebden, 2006). Byddai Prifysgol Aberystwyth yn hoffi 
archwilio gwerthoedd diwylliannol, cymdeithasol, ysbrydol ac economaidd bioamrywiaeth a’r 
gwasanaethau systemau  cysylltiol, ac asesu sut y gellid trosi’r gwerthoedd hyn i gynnal a gwella 
bywoliaeth a lles. Arweiniodd y Brifysgol gais ar y cyd i’r Undeb Ewropeaidd am arian ymchwil 
sylweddol o dan raglen FP7 er mwyn ymchwilio i’r cwestiynau hyn mewn nifer o leoliadau o 
gwmpas y byd, hyd yn oed cyn ail-gofrestru Biosffer Dyfi, ond dywedwyd bod y cais yn anghymwys 
ar fanylyn technegol.     
 
 
15.1.5. Amcangyfrif o’r nifer o wyddonwyr cenedlaethol yn cymryd rhan mewn gwaith 
ymchwil oddi mewn i’r warchodfa biosffer arfaethedig:  
 • yn barhaol:  __rheolaidd, cyfredol-going tua 6 y flwyddyn __ 
 • o bryd i’w gilydd: _tua 20-25 y flwyddyn______________ 
 
15.1.6. Amcangyfrif o’r nifer o wyddonwyr tramor yn cymryd rhan mewn gwaith ymchwil 
oddi mewn i’r Warchodfa Biosffer arfaethedig ar:  
 • yn barhaol: ___dim______________ 
 • o bryd i’w gilydd: __1______________ 
 
15.1.7. Amcangyfrif o’r traethodau ymchwil meistr neu ddoethuriaeth a luniwyd ar y 
warchodfa biosffer arfaethedig yn flynyddol:  
Yng Ngwarchodfa Natur Genedlaethol Dyfi:  
Doethuriaeth: 2-5 y flwyddyn 
Meistr: 3-8 y flwyddyn   
  
15.1.8. Gorsaf(oedd) ymchwil parhaol oddi mewn i’r Warchodfa Biosffer arfaethedig:  
Dim cyfrin 
 
15.1.9. Gorsaf(oedd) ymchwil parhaol oddi allan i’r Warchodfa Biosffer:  

�  Prifysgol Aberystwyth (Sefydliad Gwyddorau Daear, Sefydliad y Gwyddorau Gwledig a 
Sefydliad y Gwyddorau Biolegol), Penglais, Aberystwyth, Ceredigion :  8km i’r de o’r ardal 
graidd;   

�  Sefydliad Ymchwil Tir Glas ac Amgylcheddol (IGER), Penrhyncoch, Ceredigion:  Oddeutu 
6km o’r ardal graidd  

 
15.1.10 . Lleiniau monitro parhaol  
Gweler Adran 15.1.3. 
 
15.1.11. Cyfleusterau ymchwil gorsaf(oedd) ymchwil  
Ar hyn o bryd nid oes gorsaf ymchwil un pwrpas, ond mae gan y sefydliadau a enwyd yn 15.1.9 
ystod eang o gyfleusterau lefel prifysgol. 
 
15.1.12  Cyfleusterau eraill 
Mae gan Hostel Ieuenctid Y Borth ystafell addysg yn ogystal â Llety. 
 
15.2.1 Disgrifiwch weithgareddau addysg amgylcheddol a gweithgareddau ymwybyddiaeth 
gyhoeddus gan nodi’r gr� p/grwpiau targed 
 
a) Addysg Amgylcheddol  
Mae gan Warchodfa Natur Genedlaethol Dyfi wasanaeth addysg sefydledig yn canolbwyntio ar 
dwyni Ynyslas, ac fe’i defnyddir gan ysgolion a cholegau o Gymru a Lloegr. Mae’r nifer o fyfyrwyr 
sy’n ymweld â’r safle’n amrywio’n flynyddol, yn dibynnu ar y tywydd, ond ar gyfartaledd mae’r 
cyfanswm yn 3000 yn flynyddol. Yn 2007 roedd cyfanswm o 2835 mewn 155 o grwpiau wedi 
ymweld â’r safle. Roedd 53% o’r rhain yn fyfyrwyr Lefel A, sy’n ymweld â’r safle yn bennaf er 
mwyn cynnal trawslun o’r twyni tywod, fel rhan o’u gwaith maes mewn bioleg neu ddaearyddiaeth. 
Mae’r mwyafrif o’r grwpiau hyn yn cael anerchiad  rhagarweiniol gan y staff sydd ar y safle. Roedd 
22% o’r rhai a ddaeth i Ynyslas i wneud gwaith ymwybyddiaeth glan y môr yn blant ysgolion 
cynradd. Mae’r gweithgaredd hwn yn cyflwyno ecoleg sylfaenol glan y môr a thwyni tywod yn 
ogystal â delio gydag effeithiau pobl ar yr amgylchedd. Roedd 16% o’r myfyrwyr eilradd yn 
ymgymryd ag astudiaethau oedd yn ymwneud ag effaith dyn ar y safle a rheoli safle. Mae oddeutu 12 
gr� p addysg uwch neu gr� p arbenigol yn ymweld â Gwarchodfa Natur Genedlaethol Dyfi yn 
flynyddol, a’r rhan fwyaf ohonynt yn mynd ar deithiau tywysedig er mwyn dysgu am agweddau 
gwahanol o reoli cadwraeth.  
 
Mae gan yr RSPB ganolfan ddehongli hefyd yn ei warchodfa yn Ynyslas, ac mae’n cynnig rhaglen 
amrywiol o ddigwyddiadau i aelodau ac i’r cyhoedd yn gyffredinol, yn cynnwys gwaith estyn allan 
ym marchnad Machynlleth.  
 
Mae’r mwyafrif o’r ysgolion yn y Biosffer yn dringo’r lefelau yn systemau’r Ysgolion Eco neu’r 
Ysgolion Gwyrdd (Gwynedd), wedi’u harwain fel arfer gan Bwyllgorau Eco sy’n cynnwys 
disgyblion, staff a rhieni. Mae Ecodyfi wedi llwyddo i reoli llwyfannu prosiect  bypedau hynod o 
lwyddiannus yn seiliedig ar leihau gwastraff mewn ysgolion cynradd oddi mewn i’r Biosffer a thrwy 
Bowys.  Cefnogwyd prosiect ffotograffig  mewn ysgolion uwchradd lleol gan Bwyllgor UNESCO 
Cymru Wales. Roedd yn galluogi disgyblion i ddefnyddio ffotograffiaeth i gofnodi ac ystyried eu 
hargraffiadau o fywyd ym Mro Ddyfi.                                     

b) Addysg mewn Datblygu Cynaliadwy  
Addysg mewn cynaliadwyedd yw prif swyddogaeth Y Ganolfan Dechnoleg Amgen (CAT) ym 
Mhantperthog. Mae ei Adran Addysg yn lletya grwpiau niferus o bob oed yn ogystal â chynnal 
gweithgareddau estyn allan mewn ysgolion lleol.  
 
Mae Ecodyfi’n trefnu addysg ac ymwybyddiaeth yn y gymunedol leol, yn bennaf trwy brosiectau 
Gwylwyr Gwastraff ac Ôl Troed Dyfi. Mae’r olaf yn rhaglen mewn partneriaeth â CAT, trwy 
ddefnyddio’r ôl troed ecolegol i gynorthwyo pobl i ystyried effaith eu ffordd o fyw a’u gwariant. 
 
Mae lefel iach o weithgaredd gwirfoddol trwy Oxfam, grwpiau cefnogi cymunedau yn yr Affrig 
megis FADECO yng ngogledd Tanzania, Gwerin y Coed (mudiad ieuenctid crefftau coed) a menter 
fywiog Trawsnewid (yn codi ymwybyddiaeth mewn Peak Oil a newid yn yr hinsawdd). Roedd Bro 
Ddyfi yn dderbynnydd cynnar o statws Marchnad Deg (Tachwedd 2004), ac mae rhai ysgolion yng 
ngogledd Ceredigion yn gweithio tuag at statws Marchnad Deg. 
 
c) Gweithgareddau Ymwybyddiaeth Gyhoeddus  
Gan fod gan Ynyslas draeth tywodlyd eang mae’n boblogaidd iawn gydag ymwelwyr mewn tywydd 
braf, ac mae’n derbyn oddeutu 200,000 o ymwelwyr y flwyddyn. Nod cyfarfodydd cyhoeddus yw 
cyflwyno gwybodaeth i ymwelwyr Ynyslas am ddiddordeb cadwraethol yn natur y safle mewn 
ffordd lai ffurfiol na’r gwasanaeth addysg. Cynhaliwyd 45 o ddigwyddiadau yn 2007. Wrth geisio 
apelio at y nifer mwyaf posibl o bobl roedd y rhain yn gymysgedd o gwisiau, teithiau cerdded wedi’u 
tywys, gweithgareddau celfyddyd a chrefft a chwrdd â natur mewn modd ymarferol. Roedd y ddau 
olaf yn arbennig o boblogaidd. Cynhwyswyd mentrau cenedlaethol megis Traeth Glân y Gymdeithas 
Cadwraeth Morol a Diwrnod Ymwybyddiaeth Traeth yn y rhaglen hefyd. 
 
Mae gan y Gymdeithas Frenhinol er Gwarchod Adar (RSPB) raglen allanol sy'n cynnwys stondin yn 
ystod yr haf yn y farchnad wythnosol ym Machynlleth. 
 
 
15.2.2 Dangoswch gyfleusterau ar gyfer addysg amgylcheddol a chyfleusterau 
ymwybyddiaeth cyhoeddus  
Mae gan ganolfan ymwelwyr Ynyslas nifer o arddangosfeydd dehongli a siop cadwraeth. Mae’r 
ganolfan wedi’i staffio ac yn agored i’r cyhoedd am chwe mis o’r flwyddyn, o’r Pasg hyd fis Hydref. 
Mae’r Ganolfan wedi’i haddurno â gwaith celf y bu’r gymuned leol a’r ysgol gynradd leol yn Y 
Borth yn gweithio arno. Mae yno lyfr barddoniaeth mawr am y safle a gyfansoddwyd gan blant ysgol 
lleol. Cynlluniwyd dehongliad ar gyfer y paneli ffotofoltaidd a osodwyd yno’n ddiweddar ynghyd â 
gweithiau ‘gwyrdd’ eraill. Yn union y tu allan i’r ganolfan mae cerflun mawr pren o falwoden, sy’n 
gweithio fel pwynt syllu. Mae’r falwoden yn rhan bwysig o ecoleg Ynyslas. 
 
Mae gan y twyni isadeiledd mynediad da gan ei bod yn bwysig i arwain y mwyafrif o bobl ar hyd 
llwybrau allweddol er mwyn lleihau’r pwysau ar y twyni eu hunain. Mae byrddau dehongli bob hyn 
a hyn o gwmpas y safle.  
 
Mae safle’r Ganolfan Dechnoleg Amgen wedi’i chynllunio ar gyfer teithiau hunan-dywysedig o 
gwmpas yr arddangosfeydd rhyngweithiol, yn ogystal â theithiau tywysedig ar y rhan fwyaf o 

agweddau byw cynaliadwy. Gall pobl leol gael mynediad i’w Gwasanaeth Gwybodaeth yn rhad ac 
am ddim yn bersonol, trwy’r post, e-bost neu ar y ffôn. 
 
Mae gan Ymddiriedolaeth Bywyd Gwyllt Sir Drefaldwyn Warchodfeydd yng Nghors Dyfi ar ochr 
ddeheuol yr aber, ac yn y Glaslyn ar y gweundir uchel. Mae’r Glaslyn oddeutu 230 ha o ran maint, 
gan gynnwys ardal o laswelltir wedi’i wella’n amaethyddol ond sy’n cael ei droi’n ôl yn weundir 
grug. Mae gan y ddau safle fynediad i’r cyhoedd a byrddau dehongli. 
 
 
15.3 Hyfforddiant arbenigol  
Heb ei ddatblygu’n dda, ond ar hyn o bryd yn cynnwys: 

�  Hyfforddiant/prosiectau myfyrwyr  - Yng Ngwarchodfa Natur Genedlaethol Dyfi mae tua 
180 o fyfyrwyr graddedig ac ôl-raddedig y flwyddyn yn derbyn darlithoedd/ teithiau darlithio 
ar reoli cadwraeth; ac mae nifer o fyfyrwyr israddedig a myfyrwyr prosiectau gradd meistr a 
doethuriaeth yn derbyn cefnogaeth yn flynyddol (yn cynnwys 2-3 myfyriwr ar leoliad 
gwaith). 

�  Hyfforddiant proffesiynol: -yn digwydd yn achlysurol. 
�  Hyfforddiant staff: Mae pedwar warden tymhorol yn cael eu recriwtio a’u hyfforddi’n 

flynyddol yng Ngwarchodfa Natur Cenedlaethol Dyfi.  
 
 

15.4 Y potensial i gyfrannu tuag at Rwydwaith Byd Gwarchodfeydd Biosffer 
Mae’r Bartneriaeth yn awyddus i gyfnewid profiadau a gwersi gyda Gwarchodfeydd Biosffer eraill, 
yn enwedig rhai ag amgylchiadau tebyg (er enghraifft lleoliad afon/morydol, ffermio mynydd, 
cymuned ddwyieithog neu amlieithog). Darparwyd nodyn i’w arwain wrth chwilio am bartneriaid 
(gweler Atodiad N). Mae cynrychiolwyr o Gymru wedi cymryd rhan mewn cyfarfodydd UNESCO 
EUROMAB yn 2002, 2005 a 2007, gyda chynrychiolwyr o Fiosffer Dyfi’n mynychu’r ddau gyfarfod 
diweddaraf. Mynychodd cynrychiolwyr o Warchodfeydd Biosffer y Rhön ac Entlebuch gyfarfodydd 
lleol mewn cysylltiad â chynlluniau i foderneiddio Biosffer Dyfi, ac mae cynrychiolydd o 
Bartneriaeth Biosffer Dyfi wedi ymweld â Gwarchodfa Biosffer Urdaibai i baratoi’r ffordd i 
gydweithredu yn y dyfodol. Mae Partneriaeth Biosffer Dyfi’n awyddus i archwilio cyfleoedd 
rhyngweithiol i leihau’r defnydd o deithio awyr a gwneud defnydd dychmygus o dechnoleg 
gwybodaeth a chyfathrebu megis cyswllt fideo. 
 
 
15.4.1. Cydweithredu â gwarchodfeydd biosffer ar lefel genedlaethol:  
Mae pobl o Warchodfeydd Biosffer Dyfi a Gogledd Dyfnaint wedi cyfnewid ymweliadau a bydd hyn 
yn parhau. Mae cydweithio ar werth y gwasanaethau ecosystem yn cael ei ystyried, gyda’r 
posibilrwydd o ddefnyddio arian o raglen INTERREG. Mae cynrychiolydd o Biosffer Dyfi wedi rhoi 
cyflwyniad i ddeiliaid diddordeb allweddol sy’n gweithio i foderneiddio Gwarchodfa Biosffer 
Cairnesmore of Fleet/MerrickFells/Silver Flowe. Mae aelod o Bartneriaeth Biosffer Dyfi hefyd yn 
eistedd ar Bwyllgor UNESCO UK MAB 
 
15.4.2. Cydweithredu â gwarchodfeydd biosffer sy’n bodoli eisoes ar lefel 
ranbarthol ac isranbarthol, gan gynnwys hyrwyddo safleoedd trawsffiniol a 
threfniadau gefeillio   

15.4.3 Cydweithredu â gwarchodfeydd sy’n bodoli eisoes mewn rhwydweithiau 
thematig ar lefel ranbarthol neu ryngwladol    
Mae cysylltiadau yn ymwneud ag economïau o ansawdd yn bodoli eisoes gyda Gwarchodfeydd y 
Rhön ac Entlebuch, a gobeithir rhyngweithio gyda Gwarchodfa Urdaibai yng Ngwlad y Basg yngl� n 
â diwylliant dwyieithog ac agweddau eraill o dreftadaeth ddiwylliannol anghyffwrddadwy. Fel y 
nodwyd uchod, mae cynrychiolwyr o Gymru wedi bod yn cymryd rhan yng nghyfarfodydd 
rhwydwaith rhanbarthol EUROMAB yn gyson. Yn y cyd-destun hwn, ymwelodd dirprwyaeth o 
Warchodfeydd Biosffer yng Ngwlad Pwyl a’r Weriniaeth Tsiec â Bro Ddyfi ym Mawrth 2006 i 
astudio rhyngweithiadau rhwng safleoedd Natura 200 a mentrau LEADER sy’n hybu datblygu 
cynaliadwy. Mae Pwyllgor UNESCO UK MAB yn ymchwilio i mewn i gydweithredu â 
Gwarchodfeydd Biosffer eraill ar draws ardal yr ‘Arc Atlantaidd’ yn Ewrop gydag ariannu posibl yn 
dod o raglen EU INTERREG. 
 
15.4.4 Cydweithio â gwarchodfeydd sy’n bodoli ar lefel rhyngwladol 
(dangoswch weithgareddau presennol a’r rhai a gynlluniwyd i’r dyfodol)  
Gobeithir sefydlu cydweithrediad â Gwarchodfeydd Biosffer oddi allan i rwydwaith rhanbarthol 
EUROMAB gydag amser. Mae hyn yn debygol o adeiladu ar gysylltiadau fel y rhai sy’n bodoli 
eisoes â Venesuela. O ganlyniad iddynt daeth aelod o Weinyddiaeth yr Amgylchedd Venezuela ar 
ymweliad â Bro Ddyfi i annerch ar ‘Olew, Tegwch a’r Biosffer’.   
 
 
16. DEFNYDD A GWEITHGAREDDAU  
 

16.1 Ardal/ardaloedd Craidd: 
 
16.1.1 Disgrifiwch y defnydd a’r gweithgareddau oddi mewn i’r ardal/ardaloedd 
craidd:  
 

a) Cyforgors Cors Fochno 

i) Ymchwil gwyddonol a monitro. Ymchwil a monitro sy’n cefnogi, ac sy’n gydnaws ag 
amcanion cadwraeth.   

ii)  Addysg amgylcheddol. Teithiau astudio i arbenigwyr a myfyrwyr addysg uwch.  
iii)  Hamdden anffurfiol a dehongli. Teithiau cerdded gyda thywysydd ar gyfer y cyhoedd ar 

hyd llwybr dynodedig.      
iv) Rheoli cynefin. Mesurau ymarferol sy’n hanfodol er mwyn adfer a chynnal ‘’cyforgors 

actif’ (yn cynnwys blocio draeniau, cael gwared â phrysgwydd a phori cadwraethol o 
gwmpas ffiniau’r gors sy’n cael eu haflonyddu).    

b) Aber yr Afon Ddyfi  

i) Pysgota. Mae hawl pysgota gan y cyhoedd sy’n caniatáu cynaeafu pysgod cregyn o’r aber. 
Mae yno hefyd rwydo eogiaid trwyddedig yn digwydd yn y rhan uchaf o’r aber a 
physgota anfasnachol o gwmpas ceg yr aber.  

ii)  Mae hela adar d� r yn digwydd mewn rhan o’r aber, wedi’i reoli gan gynllun trwydded.  
iii)  Cychod. Mae hawl cyhoeddus i fordwyo yn yr aber, a defnyddir y rhan isaf gan 

amrywiaeth o gychod. Mae cod ymddygiad wedi’i osod i reoli’r defnydd o gychod p� er. 

iv) Pori. Mae’r morfeydd heli yn cael eu pori ar hyn o bryd gan ddefaid a gwartheg mewn 
modd cydymdeimladol sy’n parchu gofynion cadwraethol yr ardal.  

v) Ymchwil ac astudiaeth. Defnyddir yr aber fel adnodd addysg bioleg môr gan Brifysgol 
Aberystwyth.   

vi) Mynediad i’r cyhoedd. Mae hwn wedi’i gyfyngu’n bennaf i draethau o gwmpas ceg yr 
aber, a gwneir defnydd helaeth ohonynt ar gyfer gweithgareddau hamdden traeth.     

c) Twyni Ynyslas ac Aberdyfi  

i) Hamdden anffurfiol. Mae gan ardaloedd y twyni fynediad agored i gerddwyr, ac fe’u 
defnyddir i gerdded, cerdded gyda ch� n, picnica a gwylio natur.  

ii)   Addysg amgylcheddol. Mae twyni Ynyslas yn fangre bwysig ar gyfer astudiaethau maes 
addysgiadol. Mae’r ganolfan ymwelwyr yn Ynyslas yn darparu gwybodaeth ddehongli ar 
gyfer tua 35000 o ymwelwyr y flwyddyn.  

 
 
16.1.2. Effeithiau anffafriol posibl ar yr ardal/ardaloedd craidd yn codi o’r 
defnydd o’r tir neu o weithgareddau sy’n digwydd oddi mewn neu oddi allan i’r 
ardal/ardaloedd craidd: 
 
a) Yr aber, y twyni a’r ardal forol.            

·  Rheoli’r traethlin ac amddiffynfa rhag llifogydd  
Mae cymeriad yr aber a’r systemau twyni sy’n gysylltiedig â hi yn cael ei benderfynu, ac yn 
ddibynnol ar y cyflenwad parhaol a’r crynhoad o waddod o ffynhonnell o gyfeiriad y môr. Mae’r 
broses hon yn neilltuol o bwysig o ystyried y codiad yn lefel y môr, a hebddi gallai’r cynefinoedd 
rhynglanw gael eu boddi.     
Mae’r adeiledd amddiffyn rhag y llanw, ar yr arfordir agored ac oddi mewn i’r aber, yn gweithio i 
rwystro’r terfynau llanw a’r cynefinoedd rhynglanw rhag treiglo i mewn i’r tir, fel y byddai’n 
digwydd fel arall. Mae’r gorlifdir aberog wedi’i leihau’n sylweddol trwy adennill tir yn y gorffennol.  
Yn y senario sydd ohoni ar hyn o bryd o newid hinsawdd a chodiad yn lefel y môr, mae’n hollbwysig 
archwilio opsiynau ‘ail-aliniad rheoledig’ yn llawn. Hyd yn oed gyda chyflenwad parhaol o waddod, 
morfa heli a gwaddod rhynglanw gellir colli cynefinoedd oni bai eu bod yn gallu treiglo tua’r tir.     

·  Treillio 
Mae gan dreillio tywod o’r aber y potensial i greu newid sylweddol oddi mewn i’r aber yn ogystal â’r 
systemau twyni sydd gerllaw. Bydd effaith unrhyw dreillio yn dibynnu ar y cyfaint o dywod a 
symudir a’i leoliad. Fel y mynegwyd uchod gall unrhyw darwagio ar y tywod o’r aber beryglu’i allu i 
gynnal ei godiad cymharol â lefel y môr. Yn ychwanegol at hyn, trwy newid cyfaint llanw a 
nodweddion llif gellir sbarduno erydiad a cholli môr heli. 

·  Cyfoethogiad maetholion/llygredd   
Mae aber yr afon Ddyfi’n naturiol isel mewn maetholion cemegol yn deillio o ddalgylch yr afon. 
Byddai cynnydd mewn crynoadau o faetholion (nitradau a ffosffadau yn bennaf), o ganlyniad i 
ymarfer rheoli tir dwys neu ollyngiadau elifion, yn fygythiad sylweddol i’r bywyd aberol gan 
gynnwys pysgod mudol a phoblogaethau adar.       

·  Casglu pysgod cragen 
Mae gan gasglu pysgod cregyn ar raddfa fasnachol y potensial i beri niwed i gynefinoedd aberol. 
Hyd yn oed pe byddai wedi’i gyfyngu i gasglu â llaw yn unig, fel y mae ar hyn o bryd, mae niwed yn 

bosibl trwy ddefnyddio cerbydau ar yr ardaloedd rhynglanw; a thrwy ecsploetiaeth ormodol o’r stoc 
pysgod cregyn a fyddai yn y pen draw yn effeithio ar adar y glannau ayb. 

·  Gweithgareddau hamdden 
Mae troedio trwm gan ymwelwyr ynghyd â’r defnydd o gerbydau, baw c� n a thanau gwersyll i gyd 
â’r potensial i niweidio’r twyni tywod.  

·  Pori/ rheoli glastir 
Yn draddodiadol, mae môr heli’r Ddyfi a’r corsydd cyfagos a adenillwyd wedi cael eu pori gan 
ddefaid yn eithaf trwm, gan gynhyrchu glastir byr a ffafrir gan adar gwyllt sy’n gaeafu yno. Mae’r 
halwyndiroedd a chors d� r croyw a borir ar raddfa lai dwys gan wartheg yn bwysig hefyd, am eu 
bod yn cynnal elfennau eraill o’r fflora a’r ffawna, rhydwyr sy’n magu yn fwyaf arbennig. 

 
b) Cynefin cyforgors 

·  Draenio tir 
Mae cors migwyn (Sphagnum) a chynefinoedd perthynol sy’n ffurfio mawn angen lefelau d� r sy’n 
agos i wyneb y tir trwy gydol y flwyddyn. Mae gan y lleihad mewn mawn, ocsideiddiad a chracio 
sy’n dod gyda draenio, effeithiau pellgyrhaeddol a chynyddol ar y cynefinoedd sydd o gwmpas. Mae 
angen gwrthdroi’r niwed: i) trwy roi’r carbon a gollir i’r atmosffer yn ôl gyda chrynhoad net tymor 
hir; ii) trwy rwystro dirywiad o’r archif fawn a’i werth gwyddonol; iii) trwy sicrhau’r mwyafswm o 
dyfiant mawn a chodiad wyneb y gors yn gymharol â lefel y môr; a, iv) trwy weithio yn erbyn newid 
mewn llystyfiant/dirywiad cynefinoedd a achoswyd gan ddraenio a thorri mawn yn y gorffennol. 
Mae rheoli traethlin a rheoli amddiffyn rhag llifogydd yn hynod o bwysig i gadwraeth y gyforgors. 
Er mor ddymunol yw adfer trawsnewidiadau i’r gors llanw, mae’n bwysicach fyth rhwystro llifogydd 
llanw afreolus dros y gyforgors actif o sianel artiffisial Afon Leri, a dorrwyd trwy’r gors yn 1820.                                                               

·  Cyfoethogiad maetholion/llygredd   
Mae cynefin y gyforgors yn agored i niwed oddi wrth fewnlif o faetholion atmosfferig, yn enwedig 
nitrogen a ffosfforws. Gall drifft o lwch calch a ddefnyddir gerllaw at achosion amaethyddol achosi 
problem ychwanegol.       

·  Tân 
Roedd yn arferiad i losgi cors weiriog a ddraeniwyd yn rheolaidd yn y gorffennol i hybu tyfiant 
cynnar o wair. O ganlyniad, lledaenai tanau gan ddinistrio rhannau helaeth o’r gors fawnog ar nifer o 
achlysuron. Nid yw llosgi amaethyddol yn digwydd bellach, ond mae tanau’n parhau i fod yn 
fygythiad sylweddol mewn tywydd sych.  
 
 
16.2. Ardal/ardaloedd ffiniol 
 
16.2.1 Disgrifiwch y prif ddefnydd o dir a’r prif w eithgareddau economaidd yn 
yr ardal/ardaloedd ffiniol:  

�  Rheoli cadwraeth natur (e.e. rheoli rhywogaethau ymledol) 
�  Arferion ffermio traddodiadol heb fod yn ddwys (pori gan fwyaf)  
�  Hamdden awyr agored anffurfiol / twristiaeth (e.e. cerdded a gwylio natur) 

 
16.2.2 . Effeithiau anffafriol posibl y defnydd o’r tir neu’r gweithgareddau sy’n 
digwydd oddi mewn neu oddi allan i’r ardal/ardaloedd ffiniol yn y tymor byr a’r 
tymor hir:  

Mae’r effeithiau anffafriol posibl yn debyg iawn i’r rhai a ddisgrifiwyd yn 16.1.2 uchod. Yn 
ychwanegol at hyn, dylid crybwyll y natur fratiog y cynefinoedd sy’n achosi bod nifer o’r SoDdGA 
yn fach ac yn unedau cymharol ar wahân. Mae’r dirywiad yn yr arferion traddodiadol o reoli tir 
megis  tyfu coedlannau a phori nad oedd mor ddwys yn bwysig mewn rhai safleoedd.  
 
 
16.3.  Ardal bontio  
 
16.3.1 Disgrifiwch y prif ddefnydd tir a’r prif wei thgareddau economaidd yn yr 
ardal/ardaloedd pontio: 
 
Mae nifer o feysydd carafannau mawr yn bodoli, yn cynnwys datblygiadau sy’n agos at Warchodfa 
Natur Genedlaethol Aberdyfi. Maent yn denu llawer o ymwelwyr haf, gyda gweithgareddau d� r yn 
gysylltiedig, ac yn ganolbwynt i gynnig arfaethedig i ddatblygu cyfleusterau harbwr. Mae meysydd 
golff yn ymyl twyni tywod Ynyslas yn Y Borth ac ar dwyni Aberdyfi. Mae materion rheoli arfordirol 
yn gyffredin i ddwy ochr yr aber.  
 
Mae trafodaeth ehangach ar yr economi i’w gweld yn Adran 10.4.  
 
16.3.2 Effeithiau anffafriol posibl y defnydd o’r tir neu’r gweithgareddau a geir  
yn yr ardal/ardaloedd pontio: 
 
I fyny’r afon yn Nyffryn Dyfi mae coetiroedd derw cynhenid. Fodd bynnag, er gwaetha’r ymdrechion 
i’w cadw, mae llawer o’r coedwigoedd yn parhau i gael eu pori, a hynny’n rhwystro datblygiad 
isdyfiant naturiol. Mae llawer enghraifft o dirweddau hardd yn nalgylch yr afon Ddyfi, ond gellid 
ystyried bod nifer ohonynt, megis ardal Glaslyn, yn dameidiog neu wedi’u dibrisio gan newidiadau 
tirweddol cymharol ddiweddar. Yn arbennig, gellid edrych ar ledaeniad coed coniffer; polareiddiad 
rhwng tir amaethyddol a reolir yn ddwys a’r un a adawyd heb ei drin ar ffiniau’r ucheldir; a diffyg  
rheoli gwrychoedd a choetiroedd cynhenid.     
 
 
 
17. AGWEDDAU SEFYDLIADOL 
 
17.1. GWLADWRIAETH, TALAITH, RHANBARTH NEU UNEDAU 
GWEINYDDOL ERAILL: 
Y Deyrnas Gyfunol 
Cymru (gweinyddiaeth ddatganoledig)  
Mae Dyffryn Dyfi’n ymledu dros gorneli ardaloedd tri Awdurdod Unedol gweinyddol (Powys, 
Ceredigion a Gwynedd) yn ogystal â rhan o ardal Awdurdod Parc Cenedlaethol Eryri. Mae’r aber ei 
hun yn nodi’r ffin rhwng Gwynedd a Cheredigion.  
 
 
17.2 UNEDAU’R WARCHODFA BIOSFFER ARFAETHEDIG:  
Mae ardal Graidd aber yr Afon Ddyfi wedi’i dynodi yn Ardal Cadwraeth Arbennig, Ardal 
Gwarchodaeth Arbennig ac yn safle Ramsar. Mae rhannau o aber yr Afon Ddyfi yn Warchodfa Natur 
Genedlaethol hefyd.  

Fel S(oedd)oDdGA mae gan yr Ardaloedd Ffiniol ddarpariaeth gyfreithiol i warchod nodweddion 
arbennig, fel yr amlinellir yn yr adran ganlynol. Mae rhai o’r ardaloedd hyn yn Warchodfeydd Natur 
Cenedlaethol hefyd. 
 
Oddi mewn i’r uned bioddaearyddol, mae Biosffer Dyfi’n cwmpasu rhannau o’r tri Awdurdod 
Unedol, sef Ceredigion, Powys a Gwynedd. Mae Awdurdod Parc Cenedlaethol Eryri hefyd yn 
ymledu dros yr ardal Ogleddol o’r uned bioddaearyddol.  
 
 
17.2.1.  A yw’r unedau hyn yn cydgyffwrdd neu a ydynt ar wahân?  
Cydgyffwrdd 
 
 
17.3. Goruchwyliaeth warchod yr ardal/ardaloedd craidd, a’r ardal/ardaloedd 
ffiniol, os yn briodol  
 
17.3.1.Ardal/ardaloedd Craidd:   
 
a) Ardaloedd Cadwraeth Arbennig (ACA/SAC)  
Mae Ardaloedd Cadwraeth Arbennig wedi’u dynodi o dan Gyfarwyddeb Cynefinoedd 
(Cyfarwyddeb y Cyngor 92/43/EEC 21 Mai  1992).  
Yn y DG mae’r Gyfarwyddeb wedi’i throsi’n ddeddfau cenedlaethol yn Lloegr, Yr Alban a Chymru 
trwy Rheoliadau Cadwraeth (Cynefinoedd Naturiol &c.) 1994 (fel y’i diwygiwyd). Mae’r rhain 
yn cael eu hadnabod fel ‘Rheoliadau Cynefinoedd’. Mae’r mwyafrif o ACA/SAC mewn ardaloedd 
daearol neu dd� r croyw yn cael eu cynnal trwy hysbysiad fel Safleoedd o Ddiddordeb Gwyddonol 
Arbennig (SoDdGA).  
 
b) Ardaloedd Gwarchodaeth Arbennig (AGA/SPA)  
 Mae’r Ardaloedd Gwarchodaeth Arbennig a sefydlwyd i warchod adar gwylltion, wedi’u dynodi 
dan y Gyfarwyddeb Adar (Cyfarwyddeb y Cyngor 79/409/EEC 2 Ebrill 1979), sy’n cael ei 
hadnabod fel ‘Cyfarwyddeb Adar’ yn gyffredinol.     
Yn Lloegr, Yr Alban a Chymru gweithredir y Gyfarwyddeb Adar trwy Ddeddf Bywyd Gwyllt a 
Chefn Gwlad 1981 (fel y’i diwygiwyd) a Rheoliadau Cadwraeth (Cynefinoedd Naturiol &c.) 
1994 (fel y’i diwygiwyd).  Mae’r ‘Rheoliadau Cynefinoedd’ yn berthnasol i arwynebedd tir y DG a’i 
môr tiriogaethol (hyd at 12 morfilltir o’r arfordir), ac yn cael eu cefnogi gan arweiniad polisi 
llywodraeth.    
 
c) Ramsar  
Mabwysiadwyd ‘Confensiwn ar Wlyptiroedd o Bwys Rhyngwladol yn arbennig fel Cynefin 
Adar D� r’ (Confensiwn Ramsar neu Confensiwn Gwlyptiroedd) yn Ramsar, Iran, yn Chwefror 
1971 a daeth i rym yn Rhagfyr 1975.  
Yn gyffredinol mae safleoedd Ramsar yn cael eu cynnal gan hysbysiad blaenorol o’r ardaloedd hyn 
fel Safleoedd o Ddiddordeb Gwyddonol Arbennig (SoDdGA). O ganlyniad i hyn, maent yn derbyn 
gwarchodaeth statudol a ddarparwyd gan y Ddeddf Bywyd Gwyllt a Chefn Gwlad (WCA) 1981. 
Yn Lloegr a Chymru, derbynnir gwarchodaeth ychwanegol gan Ddeddf Cefn Gwlad a Hawliau 
Tramwy (CRoW) 2000. Mae’r llywodraeth yn Lloegr a Chymru wedi cyhoeddi datganiadau polisi 

perthnasol i statws arbennig safleoedd Ramsar. Mae’n ymestyn yr un warchodaeth ar lefel polisi i 
safleoedd rhestredig Ramsar mewn perthynas â datblygiadau newydd ag a roddir i safleoedd a 
ddynodwyd o dan Gyfarwyddeb Adar a Chynefinoedd UE fel rhan o rwydwaith Natura UE 2000.        
 
 
17.3.2 Ardal/ardaloedd ffiniol:  
Mae Safleoedd o Ddiddordeb Gwyddonol Arbennig (SoDdGA)  yn cael eu dewis a’u hysbysu gan 
Gyngor Cefn Gwlad Cymru o dan Adran 28 o Ddeddf Bywyd Gwyllt a Chefn Gwlad 1981 (fel y’i 
diwygiwyd). Mae’r Ddeddf yn datgan “pan fo Cyngor Cefn Gwlad Cymru o’r farn bod unrhyw ddarn 
o dir o ddiddordeb arbennig oherwydd ei fflora, ffawna, neu ei nodweddion daearegol neu 
ffisiograffigol, bydd yn ddyletswydd ar y Cyngor i hysbysu’r ffaith honno.” Mae hysbysiad o unrhyw 
SoDdGA’n ffurfio sylfaen statudol ar gyfer gwarchod tir er mwyn cadw’i nodweddion naturiol. Wrth 
hysbysu SoDdGA mae’n rhaid i Gyngor Cefn Gwlad Cymru gyflwyno rhybudd cyfreithiol i bob 
perchennog  a deiliad tir yn ogystal â nifer o gyrff cyhoeddus. Mae’r dogfennau hysbysu’n cynnwys 
nodi’r safle, map, rhestr o weithrediadau sy’n debygol o niweidio’r diddordeb arbennig (rhestr 
OLDSI) – rhestr o weithrediadau y bydd yn rhaid i berchnogion a deiliaid tir ymgynghori â Chyngor 
Cefn Gwlad Cymru yngl� n â hwy cyn dechrau gweithredu, a datganiad rheoli’r safle (DRhS/SMS).  
Barn Cyngor Cefn Gwlad Cymru yngl� n â rheoli’r tir yw DRhS/SMS (yn cynnwys unrhyw farn sydd 
gan y Cyngor yn ymwneud â chadwraeth a gwella’r fflora neu’r ffawna neu’r nodweddion hynny.) 
Dan Ddeddf Bywyd Gwyllt a Chefn Gwlad 1981 mae Cyngor Cefn Gwlad Cymru’n gyfrifol am 
weithredu’r ddeddfwriaeth mewn perthynas â SoDdGA.         
 
 
17.4. Rheoliadau neu gytundebau defnydd tir perthnasol i’r ardal bontio (os yn 
briodol)  
 
Rhaid i’r holl dir sy’n derbyn y Taliad Sengl dan ddiwygiad y Polisi Amaeth Cyffredinol 2005 
gwrdd â’r gofynion a osodwyd dan Drawsgydymffurfio. Un o ofynion yr Undeb Ewropeaidd yw 
Trawsgydymfurfio sy’n gosod safonau y mae’n rhaid i reolwyr ffermydd eu cwrdd er mwyn derbyn y 
Taliad Sengl. Mae dwy elfen i Drawsgydymffurfio:     
 
i) Ar hyn o bryd y mae 19 o Ofynion Rheoli Statudol (Atodiad U) sy’n gysylltiedig â’r gallu i 
olrhain stoc ac iechyd a lles anifeiliaid, gwarchod d� r daear, cadwraeth fflora a ffawna, cadwraeth 
adar, gwarchod priddoedd a rheoliadau amgylcheddol yn ymwneud â phlaladdwyr a charthffosiaeth. 
               
ii) Rheoliadau ar Safonau yn gyson â chadw’r tir mewn “Cyflwr Amaethyddol ac Amgylcheddol 
Da” (GAEC).                                                                                                                                         
 
Y mae hefyd ddau gynllun amaeth-amgylcheddol gwirfoddol perthnasol i Gymru gyfan allai fod yn 
gweithredu ar ffermydd oddi mewn i ardal y Ddyfi, sef Tir Cynnal a Tir Gofal.  
 
i) Cynllun amaeth-amgylcheddol lefel mynediad i Gymru yw Tir Cynnal . Rhaid i ffermwyr sy’n 
ymuno â’r cynllun hwn warchod ardaloedd a nodweddion amgylcheddol pwysig ar eu tir. Mae’n 
gynllun 10 mlynedd. Er bod cymryd rhan yn wirfoddol, unwaith mae ffermwyr wedi ymuno â’r 
cynllun rhaid i gytundebau ddal am y lleiafswm o 5 mlynedd. Ar ôl hynny bydd ganddynt y dewis o 
barhau gyda’r cynllun am y 10 mlynedd llawn. Mae Tir Cynnal yn gynllun fferm gyfan a rhaid i’r 

ffermwyr gytuno i gynnwys yr holl dir y mae ganddynt reolaeth llawn drosto yn y cynllun, a chwrdd 
ag amodau’r cynllun.  
 
ii) Mae Tir Gofal  yn gynllun amaeth-amgylcheddol, i’w gael ar dir amaeth trwy Gymru, sy’n 
gwobrwyo ffermwyr am edrych ar ôl bywyd gwyllt, a nodweddion hanesyddol a diwylliannol ar eu 
tir. Mae wedi’i gynllunio i gefnogi’r gymuned amaethyddol i warchod treftadaeth gyfoethog cefn 
gwlad Cymru am mae’n adlewyrchu blaenoriaethau Llywodraeth Cynulliad Cymru mewn ffermio 
cynaliadwy, ynghyd â mwy o gyfleoedd i’r cyhoedd fwynhau cefn gwlad. Mae cytundebau’n 
berthnasol i’r fferm gyfan ac yn dal am ddeng mlynedd gyda chymal torri ar ôl pum mlynedd.     
 
 
 
17.5. Daliadaeth Tir pob rhanbarth:  
 
17.5.1.Ardal/ardaloedd Craidd:    
Trefniadaeth  Tir a berchnogir 

(ha) 
Cyngor Cefn Gwlad Cymru  911.8 
Cymdeithas Frenhinol Gwarchod Adar (RSPB) 89.12 
Tir Comin 89.72 
 
 
17.5.2. Ardal/ardaloedd Ffiniol:    
Trefniadaeth Tir a berchnogir (ha) 
Cyngor Cefn Gwlad Cymru 113.35 
Cymdeithas Frenhinol Gwarchod Adar (RSPB) 477.1 
Ymddiriedolaeth Bywyd Gwyllt De Cymru  4.53 
Y Comisiwn Coedwigaeth  4.53 
Tir Comin  23.16 
 
 
17.5.3.Ardal/ardaloedd Pontio:    
Trefniadaeth  Tir a berchnogir  (ha) 
Cyngor Cefn Gwlad  1.28 
Cymdeithas Frenhinol Gwarchod Adar (RSPB) 97.65 
Ymddiriedolaeth Bywyd Gwyllt De Cymru  12 
Y Comisiwn Coedwigaeth  7965.04 
Ymddiriedolaeth Genedlaethol 148.7 
Tir Comin 1684.97 
 
Defnydd amaethyddol dan berchnogaeth breifat wneir o weddill y tir yn bennaf.  
 
 
17.5.4. Newidiadau rhagweladwy mewn daliadaeth tir:  
Nid oes unrhyw newidiadau rhagweladwy mewn daliadaeth tir. 

17.6. Cynllun neu bolisi rheoli a’r peirianweithiau ar gyfer ei weithredu:  
 

17.6.1. Dangoswch sut ac i ba raddau mae’r cymunedau lleol sy’n byw oddi 
mewn  ac yn ymyl y warchodfa biosffer arfaethedig wedi bod yn gysylltiedig â’r 
broses enwebu 
 

Mae’r broses o gyfathrebu â deiliaid diddordeb ac enwebu wedi bod yn digwydd ers Ebrill 2006, ac 
yn cael ei harolygu gan Bartneriaeth Biosffer Dyfi. Yr aelodau yw:   
 
Cyngor Sir Ceredigion (Awdurdod Unedol)  

�  Cyngor Sir Powys (Awdurdod Unedol)  
�  Cyngor Gwynedd (Awdurdod Unedol)  
�  Awdurdod Parc Cenedlaethol Eryri  
�  Bwrdd yr Iaith Gymraeg  ( corff parawladol ) 
�  Countryside Council for Wales (corff parawladol) 
�  Llywodraeth Cynulliad Cymru (Gweinyddiaeth Ddatganoledig)  
o Adran Economi a Chludiant   
o Adran yr Amgylchedd, Cynaliadwyedd a Thai  
�  Comisiwn Coedwigaeth Cymru   
�  Ecodyfi (corff gwirfoddol) 
�  Undeb Cenedlaethol yr Amaethwyr 
�  Undeb Amaethwyr Cymru  
�  Asiantaeth yr Amgylchedd Cymru (corff parawladol) 
�  Partneriaeth Twristiaeth Canolbarth Cymru (corff datblygu twristiaeth)  
�  Allan Wynne Jones (unigolyn, cyfetholwyd i ganolbwyntio ar agweddau diwylliannol)  
 

Contractiwyd ecodyfi gan Gyngor Cefn Gwlad Cymru (ar ran y Bartneriaeth) i reoli cyfathrebu â’r 
gymuned yn lleol. Cyflogodd ecodyfi Swyddog Cyfathrebu â’r Gymuned i arwain ar hyn. Bu’r 
Swyddog Cyfathrebu â’r Gymuned ac aelodau o’r Bartneriaeth yn cyflwyno gwybodaeth am 
ardaloedd biosffer, yn trafod manteision posibl a ddeuai i’r ardal yn sgil dynodiad, ac yn gwrando ar 
ymateb pobl. Digwyddodd hyn trwy gyflwyniadau i grwpiau, cyfarfodydd cyhoeddus, siarad un i un, 
cyhoeddiadau, gwefan www.dyfibiosphere.org.uk a thrwy ddulliau eraill. 
 
Bu’r rhai oedd yn ymwneud â’r broses gyfathrebu’n ymdrechu i beidio creu rhagfarn trwy fod yn or-
frwdfrydig: teimlwyd ei bod yn bwysig rhoi digon o le i bobl fynegi ac ystyried eu hamheuon a’u 
hofnau. Pwysleisiwyd hefyd bod angen i ddeiliaid diddordeb gydweithredu wrth lunio cynnwys 
unrhyw gynllun gweithredu neu gynllun rheoli, yn hytrach na chael ei gynnig mewn modd rhagnodol 
gan aelodau o’r bartneriaeth.   
 
Cymerodd beth amser i’r gymuned leol ddeall y dull cydweithrediadol, di-ragnodol hwn mewn ardal 
lle mae mentrau wedi cael eu gorfodi arnynt mewn modd ‘o’r top i lawr’ gan lywodraeth. Fodd 
bynnag, mewn ardal lle mae cryn dipyn o amheuaeth a gwrthwynebiad wedi bodoli tuag at fentrau 
cadwraeth tirwedd wedi’u gorfodi arni’n ganolog, nid yw’r dull a fabwysiadwyd o gyfathrebu â 
deiliaid diddordeb gan Bartneriaeth Biosffer Dyfi wedi creu unrhyw wrthwynebiad trefnedig i’r 
cynnig i foderneiddio’r Warchodfa Biosffer.   

Yn gynnar ym mis Mai 2007 cyhoeddodd y Bartneriaeth ei dogfen ymgynghorol, gan ymateb i’r 
sylwadau a’r cwestiynau a dderbyniwyd yn ystod y cyfnod cyntaf ac yn cynnig opsiynau cadarnach 
i’w hystyried. Ar yr un pryd, ail-gynlluniwyd y wefan i gynnwys Fforwm rhyngweithiol. Gofynnwyd 
i bobl ddychwelyd y Ffurflen Ymateb erbyn diwedd mis Mehefin, os yn bosibl. 
 
Roedd ymateb y gymuned yn arbennig o bositif. O’r holl dystiolaeth a gasglwyd rhwng Gorffennaf 
2006 ac Awst 2007, dim ond dau berson fynegodd nad oeddynt am i’r fenter barhau. - ac nid oedd 
hyn oherwydd unrhyw egwyddor, ond am nad oeddynt wedi’u hargyhoeddi y byddai’r gwerth 
ychwanegol yn cyfiawnhau’r gwariant. 
 
Mae mwy o fanylion i’w gweld yn Atodiad O “Adroddiad ar ymgynghoriad Biosffer Dyfi”. I 
grynhoi, rydym yn amcangyfrif bod y Bartneriaeth wedi trefnu 16 cyfarfod cyhoeddus mewn 8 ardal, 
a’r rhain wedi’u mynychu gan 360 o bobl. Ar ben hyn, gwnaethpwyd cyflwyniadau i 236 o bobl mewn 
cyfarfodydd 13 o sefydliadau, yn cynnwys 8 o’r 15 Cyngor Tref a Chyngor Cymunedol ( yr haen 
fwyaf lleol o lywodraeth leol). Derbyniwyd 268 cynrychiolaeth ysgrifenedig yn ogystal â sgyrsiau 
niferus un i un. 
 
Darparwyd arian ar gyfer y broses gan Lywodraeth Cymru trwy Gyngor Cefn Gwlad Cymru, Adran 
Economi a Chludiant a Phwyllgor UNESCO Cymru Wales.  
 
 
17.6.2 Prif nodweddion y cynllun rheoli neu’r polisi defnydd tir  
 
a) Ein datganiad gweledigaeth yw: 
 
“Bydd Biosffer Dyfi’n cael ei chydnabod yn rhyngwladol, yn genedlaethol ac yn lleol am 
amrywiaeth ei harddwch naturiol, ei threftadaeth a’i bywyd gwyllt, ac am ymdrechion ei phobl i 
wneud cyfraniad positif i fyd mwy cynaliadwy. Bydd yn gymuned hyderus, iach, gofalgar a 
dwyieithog, yn cael ei chefnogi gan economi gref wedi’i seilio ar gryfderau lleol.” 
 
b) Bydd manteision yn llifo o ganlyniad i weithredu’r amcanion canlynol: 
1. Cadw a gwella’r fro fel lle gwych i fyw, gweithio ac i fagu plant – a chreu mwy o gyfleoedd 

iddynt fedru aros yma  
2. Gosod mwy o werth ar ein hamgylchedd naturiol ac ar ddiwylliant yr iaith Gymraeg 
3. Cynyddu gweithgaredd mewn cadwraeth natur trwy weithgaredd gwirfoddol  
4. Annog trafodaeth, cytundeb a chyd-lynu rhwng pobl a sefydliadau sy’n berchen ar werthoedd a 

blaenoriaethau gwahanol  
5. Datblygu economi leol mwy hunan-ddibynol, yn llai dibynnol ar danwydd ffosil, gyda thwf 

sy’n cael ei yrru gan wybodaeth ac adnoddau lleol  
6. Datblygu ardal sy’n fwy cynaliadwy; gyda’r trigolion a’r ymwelwyr yn dewis nwyddau a 

gynhyrchwyd yn lleol yn amlach, ac yn lleihau ein heffaith ar y byd 
7. Defnyddio ‘brand’ y Biosffer i hyrwyddo ansawdd cynnyrch amaethyddol a chynnyrch arall, a 

phrofiadau twristiaeth  
8. Sicrhau addysg a hyfforddiant mewn datblygu cynaliadwy, yn ogystal ag ymchwil yn y 

gwyddorau naturiol a chymdeithasol, i gefnogi’r weledigaeth Biosffer  
9. Manteisio ar gymorth a chyngor gan UNESCO a Gwarchodfeydd Biosffer eraill ledled y byd  

Bydd yr amcanion hyn yn cael eu mireinio yn ystod y broses o lunio strategaeth a chynllun 
gweithredu i’r Biosffer. Bydd hyn yn digwydd yn y cyfnod rhwng Tachwedd 2007 a Medi 2008. 
Roedd y Ddogfen Ymgynghorol, Ebrill 2007 (wedi’i chysylltu fel Atodiad L) yn amlinellu nifer o 
brosiectau posibl ar gyfer y cynllun gweithredu, ond disgwylir gweld rhai eraill yn datblygu o’r 
Fforymau a’r mentrau thematig. 
 
c / ch) Mae’r egwyddorion a’r dyheadau fydd yn arwain gweithgareddau cysylltiedig â Biosffer Dyfi 
Biosphere (“Dyma’n ffordd ni o wneud pethau – beth amdanoch chi?”) fel a ganlyn: 

 
1. Mae pobl – eu hagweddau a’u gweithgareddau – yn ganolog i’r broses Biosffer. 
2. Mae Biosffer Dyfi’n fan lle mae teimlad o ffyniant ymhlith y bobl yn cael ei wella, lle mae pobl yn 

derbyn y grym i gymryd rhan mewn trafodaethau, gwneud penderfyniadau a chyd-gyflawni 
3. Swyddogaeth y llywodraeth a sefydliadau statudol yw hwyluso datblygu cynaliadwy er mwyn annog a 

galluogi pobl i gymryd cyfrifoldeb. 
4. Mae Biosffer Dyfi’n ardal enghreifftiol, yn gosod meincnod ar gyfer bywyd “gwyrdd” dwyieithog. 
5. Mae ein heconomi’n dod yn fwy hunan-ddibynnol ac yn llai carbon-ddwys, wedi’i seilio gan fwyaf ar 

ddiwylliant lleol, adnoddau, cynnyrch ac asedau amgylcheddol. 
6. Mae newid adeiladol yn digwydd, bron yn anfwriadol, o ganlyniad i warchod, cryfhau a dathlu elfennau 

bywyd a’r byd y mae’r gymuned yn eu gwerthfawrogi ac yn dymuno’u trosglwyddo i genedlaethau’r 
dyfodol. 

 
d / dd) Mae adroddiad Hambrey’s Consulting “Manteision cymdeithasol, economaidd ac amgylcheddol 
safleoedd Treftadaeth Byd, Gwarchodfeydd Biosffer, a Geoparciau (Mawrth 2007) yn adolygu’r llenyddiaeth 
a’r saith astudiaeth achos mewn gwledydd Ewropeaidd. Mae’n datgan:  
 
“Mae’n ymddangos bod nifer o’r safleoedd yn medru cynnig pedair mantais allweddol:   

�  Mwy o rym i ddenu arian ar gyfer ystod eang o amcanion;   
�  Ysgogiad i godi ymwybyddiaeth a mentrau addysgol;   
�  Gwella delwedd a phroffil twristiaeth;  
�  Gwella cyfleoedd i frandio cynnyrch a gwasanaethau lleol arbenigol   

 
Ymddengys bod y manteision hyn yn cael eu gwella yn yr achosion hynny lle mae prynu-i-mewn sylweddol, 
ac mae hyn yn amrywio yn ôl y ffordd yr ymdrinnir â’r dynodiad, yn ogystal ag amgylchiadau a thraddodiad 
lleol.” 
 
Mae’n mynd ymlaen i grynhoi’r manteision cymdeithasol, amgylcheddol ac economaidd cyffredin:  
 

“Mae pob dynodiad yn ceisio cynyddu’r cynhwysiad cymdeithasol yn nhermau trefn lywodraethol a chyfleon. 
Mae’n bosibl y bydd y synnwyr o le, cymuned a chyd-gyfle yn cael eu cryfhau, a manteision addysgol ac 
ymwybyddiaeth yn dwysáu. Mae gwell cynhwysiad, yn ystyr ehangaf y gair, yn debygol o gynyddu 
cynaladwyedd cymdeithasol a chymunedol. 
 
Nid oes un o’r dynodiadau hyn yn cyflwyno cynnydd mewn diogelu amgylcheddol statudol, er eu bod yn 
darparu peirianwaith a symbyliad i wella rheoli safle. Fodd bynnag, mae dynodiad yn sicrhau math o rym, gan 
fod y posibilrwydd o fedru dileu yno bob amser.  
 
Er bod manteision economaidd lleol yn debygol o ganlyniad i gynnydd mewn mewnlif arian, brandio a 
chyfleon twristiaeth, mae’n annos dynodi cyfraniad sylweddol i’r economi ehangach neu genedlaethol. Gall 

costau fod yn sylweddol hefyd – y costau uniongyrchol o sefydlu trefniadau gweinyddol, a chostau 
‘trafodaethau’ anuniongyrchol sy’n gysylltiedig â sefydlu menter fawr, newydd, integredig.” 
 
Mae menter Dyfi’n ceisio gwireddu’r manteision y soniwyd amdanynt yn y tri pharagraff blaenorol. Bydd 
maint y llwyddiant hwnnw’n dibynnu ar ddychymyg ac ymrwymiad y cyfranogwyr, ac ar y mentrau yr 
ymgymerir â hwy. Un fantais ychwanegol bosibl yw gwella’r cydlynu rhwng y gwahanol fentrau yn Nyffryn 
Dyfi. Trafodir eu perthynas yn yr Atodiad P, sy’n dwyn yr enw “Ychwanegu gwerth ac osgoi ailadrodd”.       
 
e) Mae’r Atodiad Q, “Ymlaen i gynllun gweithredu i Biosffer Dyfi”, yn dangos nifer o fentrau sydd un ai 
wedi’u cynllunio neu gyda’r potensial hwnnw, ynghyd â’r canlyniadau tebygol.  
 
Rhagwelir y bydd staff y Biosffer yn gweithredu fel galluogwyr a hwyluswyr i’r prosiectau a 
ddatblygir gan strwythurau rheoli’r Biosffer, yn cynnwys fforymau yn seiliedig ar ddiddordebau 
sector megis twristiaeth, amaethyddiaeth ayb.  
 
Bydd y fenter Biosffer yn ymgorffori’r Cynlluniau Gweithredu Bioamrywiaeth Cenedlaethol a Lleol 
a chynlluniau rheoli’r rhai hynny sy’n gyfrifol am yr Ardaloedd Craidd a’r Ardaloedd Ffiniol. Er 
enghraifft, mae’r defnydd hamdden helaeth a wneir o Dwyni Tywod Ynyslas wedi arwain at gynllun 
rheoli ymwelwyr dwys dros dymor hir sy’n ymgorffori rhaglenni ac arddangosfeydd deongliadol, 
wardeiniaeth, llwybrau estyll a rheolaeth cerbydau. Lluniwyd cynllun rheoli llawn ar gyfer y 
Warchodfa Natur Genedlaethol ym 1989, a chwblhawyd diweddariad o’r cynlluniau ar gyfer Cors 
Fochno ac ar gyfer Aber yr Afon Ddyfi a thwyni tywod Ynyslas ym 1997. Mae is-gynlluniau ar gyfer 
rhannau eraill o’r ADdGA yn cael eu paratoi, yn ogystal â chynllun arolygu ar gyfer yr ADdGA 
gyfan. Mae cynllun rheoli yn cael ei gynhyrchu ar gyfer ACA forol Pen Ll� n a’r Sarnau, trwy 
ymgynghoriad rhwng nifer fawr o sefydliadau cyfranogol, yn cynnwys Cyngor Cefn Gwlad Cymru, 
Asiantaeth yr Amgylchedd, Cynghorau sir, awdurdodau d� r, Awdurdod Parc Cenedlaethol Cymru, a 
Phwyllgor Pysgodfeydd Môr lleol.   
 
Mae adroddiad LANDMAP (Tirwedd Cynefin) ar y rhan o’r Biosffer sydd yng Ngheredigion yn 
dweud:  
“Yn gyffredinol, mae’r rheolaeth yn briodol. Fodd bynnag, y mae ym mron pob achos gyfleoedd i 
wella bioamrywiaeth yr ardaloedd trwy newid arferion rheoli. Mae gan y rhan hwn o Ogledd 
Ceredigion nifer o elfennau cysylltiol. Darperir hyn gan nifer o beirianweithiau yn cynnwys, er 
enghraifft, cysylltedd dyfrol trwy’r d� r sy’n teithio o orfawnogydd yr ucheldiroedd trwy’r 
dyffrynnoedd coediog gyda’u cyfoeth o rywogaethau i lawr i’r aber. Mae’r rhwydweithiau coetirol 
pwysig CRDGNLH013, sef  brithwaith coetirol Glandyfi, lle mae coetir sylweddol yn ffurfio coridor 
bioamrywiaeth da yn bwysig hefyd. Mae’r system aberol ei hun hefyd yn ddibynnol iawn ar ymarfer 
rheoli arfordirol a morol yn ogystal â rheoli mewndirol. Bydd adeiladu ar yr elfennau cysylltiol hyn 
yn gwella bioamrywiaeth yr ardal gyfan.” Mae’r adroddiad (Atodiad R) yn cynnwys amryw o 
awgrymiadau penodol i newid mewn rheoli a fydd yn cael eu harchwilio fel y bydd y cynllun 
gweithredu’n cael ei lunio.        
 
f) Bydd cynllun rheoli’r Ardal Biosffer yn ceisio tynnu’r holl strategaethau a mentrau fydd yn 
effeithio ar Ddyffryn Dyfi at ei gilydd . Bydd yn llawer iawn mwy na fframwaith ar gyfer rheoli 
ardaloedd gwarchodaeth arbennig, a bydd yn ymdrechu i arwain gweithrediadau pawb sy’n 
gysylltiedig, fel y bydd pob un yn tynnu i’r un cyfeiriad – ffynnu trwy ddarparu esiampl i’r byd o sut 
y gall pobl fyw mewn harmoni cynhyrchiol gyda’r byd naturiol.    

Bydd yn bwysig bod strategaethau datblygu allweddol (yn enwedig ar gyfer yr economi a 
thwristiaeth) cyrff statudol megis Cynghorau Ceredigion, Powys a Gwynedd ac Awdurdod Parc 
Cenedlaethol Eryri, ynghyd â Strategaethau Cymunedol y tair ardal sirol yn gyflin â’r cysyniad 
Biosffer.    
 
Mae gan Ardal Twf Twristiaeth Bro Ddyfi (sydd ar wahân i ATT Ceredigion)  Strategaeth eisoes i 
arwain datblygu twristiaeth mewn modd cydnaws. Mae Cynllun Gweithredu Ardal Twf Twristiaeth 
Ceredigion yn adeiladu ar gryfderau amgylcheddol y Sir, ac yn cydnabod pwysigrwydd Biosffer Dyfi 
fel caffaeliad i’r ardal. Mae hefyd yn amlinellu’r pwysigrwydd o fabwysiadu egwyddorion Rheoli 
Integredig o Ansawdd.   
 
Mae ardal Cymunedau yn Gyntaf Bro Ddyfi (yn ymwneud ag anfanteision ac eithrio gwledig) yn 
ffurfio rhan Powys o’r Biosffer ehangach arfaethedig. Mae ei strategaeth yn parhau i gael ei darparu, 
ac yn ôl yr arwyddion byddant yn gydnaws â gweithgareddau’r Ardal Bontio.  
 
Bydd y Biosffer hefyd, yn cyrraedd amcanion Cynllun Gofodol Cymru dros Ganolbarth Cymru. Y 
Weledigaeth ar gyfer Canolbarth Cymru yw ‘amodau byw a gweithio o ansawdd uchel mewn 
aneddiadau llai ac mewn amgylchedd godidog, sy’n darparu modelau datblygu cynaliadwy gwledig 
dynamig, a chan symud pob sector i weithgareddau gwerth ychwanegol uwch.’ 
 
Mae Cynllun Gofodol Cymru, o dan y teitl ‘Pobl, Lleoedd, Dyfodol’ yn gynllun 20-mlynedd ar gyfer 
datblygu cynaliadwy yng Nghymru. Mae’r cynllun yn ymgorffori pum thema arweiniol wedi’u seilio 
ar adeiladu cymunedau cynaliadwy; hyrwyddo economi gynaliadwy, gwerthfawrogi ein 
hamgylchedd, cyrraedd hygyrchedd cynaliadwy a pharchu hynodrwydd. Bydd Biosffer Dyfi’n 
brosiect arloesol yng Nghanolbarth Cymru, fydd yn hyrwyddo egwyddorion UNESCO, ond hefyd, 
yn arwain agenda datblygu cynaliadwy Cymru.       
 
 
17.6.3 Yr awdurdod dynodedig neu’r peirianweithiau cydlynu i weithredu’r 
cynllun neu’r polisi hwn    
 
Goruchwyliwyd y gwaith o gyfathrebu â deiliaid diddordeb a’r broses enwebu gan Bartneriaeth 
Biosffer Dyfi fel y disgrifiwyd yn 17.6.1. Ehangodd y Bartneriaeth ei swyddogaeth trwy 
ychwanegu’r Gymdeithas Frenhinol i Ddiogelu Adar (RSPB) i’w haelodaeth ym mis Awst 2007; 
mae’n gweithredu fel peirianwaith cydlynu hyd nes y bydd yr enwebiad wedi’i dderbyn gan 
UNESCO. Yn y cyfamser, bydd yn defnyddio’r cyfnod hwn i ddatblygu strwythur cydlynu newydd. 
 
Mae’r egwyddorion canlynol, sy’n arwain y cydlynu, wedi’u hatgynyrchu o Adran 3.2 yn y Ddogfen 
Ymgynhorol:  

1) Dylai pawb sy’n byw ac yn gweithio yn y fro gael cyfleoedd i gymryd rhan 
2) Dylai fod gan y Bartneriaeth drefniadau i oruchwylio’r datblygiad tuag at yr amcanion y 

cytunwyd arnynt  
3) Dylai partneriaethau o’r fath fod yn atebol i’r gymuned leol yn ogystal â phwy bynnag sy’n 

cyfrannu arian i weithredu’r amcanion  
4) Dylid defnyddio ymarfer gorau, e.e. cyfathrebu agored, ni ddylai un corff dra-

arglwyddiaethu, parch tuag at bawb sy’n cymryd rhan, proses ddwyieithog lawn   

5) Ble mae hynny’n bosibl, dylai mentrau gael eu harwain gan fusnesau, neu grwpiau yn y 
sectorau preifat, gwirfoddol a chymunedol  

6) Mae’n angenrheidiol bod trefniadau’n galluogi perchnogion tir a chyrff cyhoeddus barhau 
gyda’u gwaith dydd-i-ddydd a chyflawni’u cyfrifoldebau cyfreithiol  

 
Mae’r peirianweithau cydlynu’n cael eu datblygu yn ôl yr Atodiadau canlynol: 
�  Siart Trefniadaeth (Atodiad S) 
�  Ychwanegu at werth ac osgoi dyblygu (Atodiad P) 
 
Mae’r Atodiad cyntaf yn cynnig cydlynu gwahanol weithredwyr yn y Biosffer trwy bedair Haen 
trefniadaeth:  
 
Mae Haen Un a Haen Dau yn ceisio sicrhau atebolrwydd a chyfranogiad eang ar ran y gymuned a 
busnesau. Y brif nodwedd yw cyfarfod blynyddol agored i bawb, wedi’i osod, os yn bosibl, yng 
nghyd-destun un neu fwy o ddigwyddiadau dathlu a/neu addysgiadol. Mae’n adolygu cynnydd ac yn 
dewis cyfran sylweddol o aelodau’r Cydbwyllgor Ymgynghorol, yn dibynnu ar faint eu gweithgaredd 
a’u gwybodaeth, ond gyda golwg ar gael cynrychiolaeth ddaearyddol eang hefyd. Anogir yr aelodau 
hyn i ddenu eraill i mewn i ddatblygu mentrau perthnasol i’w sector neu eu diddordeb (trwy 
“Fforwm” os yw hynny’n briodol). Bydd gan Fforymau o’r fath wahanol raddau o ffurfiolaeth a 
fydd yn newid dros gyfnod o amser. 
 
Mae Haen Tri yn arwain polisi a monitro ac yn gofalu am atebolrwydd i’r sector cyhoeddus a’r 
partneriaid ariannu. Bydd y Cydbwyllgor Ymgynghorol yn arolygu ac yn cynghori deiliaid 
diddordeb yngl� n â’r dull gorau o wireddu gweledigaeth y Biosffer, un ai trwy ymdrech wirfoddol 
neu trwy ymarfer eu pwerau statudol. Mae cynrychiolaeth o’r sector cyhoeddus ar lefel uwch, yn 
cynnwys Aelodau’r awdurdodau lleol, yn ogystal â’r aelodau cymunedol a busnes.   
 
 
Mae Haen Pedwar â gofal am drosglwyddo, trwy (a) brosiectau (y gellir eu rheoli gan unrhyw gorff 
fydd yn creu cyswllt â’r Biosffer), (b) staff (neu Ysgrifenyddiaeth) sy’n atebol i (c) Gr � p 
Swyddogion (a apwyntiwyd gan y Cydbwyllgor Ymgynghorol). 
 
 
17.6.4 Y dull o roi’r cynllun neu’r polisi rheoli ar waith  
Mae’r ardaloedd Craidd a’r ardaloedd Ffiniol yn rheoledig gan Gyngor Cefn Gwlad Cymru yn unol 
â’r dynodiadau statudol a ddisgrifir yn Adran 17.3.1. Rheolir yr Ardal Bontio trwy drafodaethau a 
chymhellion. Enghraifft o’r olaf yw cynllun grant £21,000 a sefydlwyd gan Lywodraeth Cynulliad 
Cymru yn ystod 2007/08 ar gyfer prosiectau sy’n dod â manteision i gadwraeth natur neu newid yn 
yr hinsawdd. Mae gweithgareddau amaethyddol yn ôl amodau gorfodol Trawsgydymffurfio a 
chynlluniau opsiynol Amaeth-Amgylchedd. Rhagwelwn y bydd cysyniad a strategaeth y Warchodfa 
Biosffer yn cael eu mabwysiadu yn nogfennau fframwaith cynllunio lleol. 

17.6.5 Dangoswch sut, ac i ba raddau y mae’r cymunedau lleol yn cyfranogi tuag 
at ffurfio a gweithredu’r cynllun neu’r polisi rheo li   

Bydd Cynllun Gweithredu Biosffer Dyfi Biosphere yn cael ei grynhoi tra bo UNESCO’n ystyried yr 
enwebiad hwn. Rhestrir rhai prosiectau dangosol yn Atodiad Q “Tabl o Fforymau a Mentrau posibl” 
ac yn Adran 14.1 uchod. Yn ystod y cyfnod hwn bydd staff ecodyfi a phartneriaid y Biosffer yn 
gweithio gyda grwpiau cymunedol, busnesau ac unigolion i ddatblygu syniadau am brosiectau sy’n 
realistig ac uchelgeisiol. Tra bod partneriaid sy’n bod eisoes yn darparu symbyliad ac arweiniad, 
bwriedir i’r gweithgareddau gael eu harwain gan fuddiannau busnes a chymunedol. Adlewyrchir y 
bwriad hwn yn y strwythur cydlynu cydweithiol a ddisgrifir yn Adran 17.6.3 uchod.    
 
 
17.6.6 Blwyddyn dechrau gweithredu’r cynllun neu’r polisi rheoli  
2008 
 
17.7. Ffynhonnell(au) ariannol a chyllideb flynyddol: 
 
Ar hyn o bryd, mae’r lefelau o adnoddau sydd eu hangen – a’u ffynonellau – yn parhau i gael eu 
trafod. Mae’r pwyntiau canlynol yn gosod sail i drafod cyllideb flynyddol o £140,000; byddai cyfran 
ohoni ‘mewn nwyddau’ yn hytrach na mewn arian.  

 
1. Tybir, yn y lle cyntaf, y bydd Cyngor Cefn Gwlad Cymru/Llywodraeth Cynulliad Cymru’n 

darparu arian ar gyfer y ‘gweithgareddau canolog’ o gydlynu, gweinyddu, rhwydweithio, 
cyhoeddusrwydd, codi ymwybyddiaeth a rhywfaint o hwyluso prosiectau, e.e. datblygu 
cynnar, rhoi gweithredwyr gyda’i gilydd a chynorthwyo gyda chodi arian. Mae Cyngor Cefn 
Gwlad Cymru wedi clustnodi cyllideb dros dro i’r prosiect o £30,000 y flwyddyn, dros y tair 
blynedd ariannol nesaf.    

2. Bydd partneriaid eraill, yn enwedig awdurdodau lleol, yn rhoi amser staff, arbenigedd a 
chyfleusterau “mewn nwyddau”, ac yn gwneud eu gorau glas i sicrhau arian ar gyfer 
gweithgareddau prosiect.  

3. Bydd y swyddogaethau Biosffer canolog hyn yn galw am un aelod staff llawn amser o leiaf, a 
dau, mwy na thebyg.  

4. Byddai Cyngor Cefn Gwlad Cymru’n gweithredu fel bancwr i’r arian hyn.  . 
5. Bydd prosiectau mwy sylweddol yn cael eu hariannu ar wahân, a’u hadnoddau’n cael eu 

rheoli gan y corff arweiniol perthnasol i’r prosiect.  

Mae’n bosibl y bydd rhai gweithgareddau, megis mentrau marchnata, yn talu amdanynt eu hunain 
trwy gynyddu’r elw o fusnesau. Efallai y bydd gweithgareddau eraill, megis prosiectau diwylliannol, 
angen chwilio am arian o ffynonellau eraill.   

 
17.8. Awdurdod(au) sydd â gofal   
 
17.8.1.Y Warchodfa biosffer arfaethedig yn ei chyfanrwydd:  
Enw: Cyngor Cefn Gwlad Cymru, ar ran y Cydbwyllgor Ymgynghorol (neu pa enw bynnag a 

fabwysiedir i beirianwaith cydlynu Biosffer Dyfi) 

Os yw’n briodol, enwch y weinyddiaeth Genedlaethol (neu Wladwriaethol neu Daleithiol y mae’r 
awdurdod hwn yn adrodd iddi: Llywodraeth Cynulliad Cymru   
 
17.8.2. Yr Ardal/Ardaloedd Craidd:  
 

Enw: Cyngor Cefn Gwlad Cymru (Countryside Council for Wales) 
Pwerau cyfreithiol:  Mae pwerau’r Cyngor yn deillio o Rhan VII Deddf Diogelu’r Amgylchedd 1990 
(gweler Atodiad X). Mae’i swyddogaethau’n cynnwys: 
(a) cadwraeth a gwella harddwch naturiol Cymru a harddwch naturiol (yn cynnwys cadwraeth fflora, 
ffawna a nodweddion daearegol a ffisiograffigol) a mwynder cefn gwlad Cymru. 
(b) annog darpariaeth neu wella cyfleusterau, ar gyfer pobl sy’n cyrchu cefn gwlad Cymru , fel y 
gallant fwynhau cyfleoedd gweithgareddau hamdden awyr agored ac astudiaeth o natur a gynigir 
trwy hynny; 
gan barchu buddiannau cymdeithasol ac economaidd ardaloedd gwledig Cymru.   
 
 
17.8.3. Yr Ardal(oedd) Ffiniol 
Enw: Cyngor Cefn Gwlad Cymru  
 
  
18. DYNODIADAU ARBENNIG:  
     Enw: 
( ) Safle Treftadaeth Byd UNESCO     
 
(X) Safle Confensiwn Gwlypdir RAMSAR      Dyfi 
 
( ) Confensiynau/cyfarwyddebau rhyngwladol/rhanbarthol 1 eraill  
  
(X) Safle monitro hirdymor                  Cors Fochno  
 
( ) Arall  
  
19. DOGFENNAU ATEGOL (i’w cyflwyno gyda’r ffurflen enwebu)  
 
(X)  Map lleoliad cyffredinol – Atodiad A 
 
(X)  Map Rhanbarthu’r Warchodfa Biosffer – Atodiadau B & C  
 
(X)  Map llystyfiant neu orchudd tir – Atodiadau D, E, F & G 
 
(X)  Rhestr o ddogfennau cyfreithiol – Atodiad H  
 
( )  Rhestr o’r defnydd tir a chynlluniau rheoli  
 
(X)  Rhestr Rhywogaethau – Atodiad I 
 
(X)   Rhestr o’r prif gyfeirnodau llyfryddiaethol – Atodiad J, K ac Adran 15  

20. CYFEIRIADAU  
 
20.1 Cyfeiriadau cyswllt y warchodfa biosffer arfaethedig:  
 

Enw: Cyngor Cefn Gwlad_____ ____________________________________________  

Stryd neu P.O. Box: Plas Gogerddan, Penrhyncoch _____________________________  

Dinas gyda’r Cod Post: Aberystwyth SY23 3EE _______________________________  

Gwlad: Cymru, UK ______________________________________________________  

Ffôn:  01970 821100 

Teleffacs (neu delecs): ___________________________________________________  

E-bost: h.manley@ccw.gov.uk a helen.davies@ccw.gov.uk ______________________  

Gwefan: http://www.ccw.gov.uk  
 
 
20.2. Endid gweinyddu'r ardal graidd: 
 
Enw: Cyngor Cefn Gwlad_____ ____________________________________________  

Stryd neu P.O. Box: Plas Gogerddan, Penrhyncoch _____________________________  

Dinas gyda’r Cod Post: Aberystwyth SY23 3EE _______________________________  

Gwlad: Cymru, UK ______________________________________________________  

Ffôn:  01970 821100 

Teleffacs (neu delecs): ___________________________________________________  

E-bost: h.manley@ccw.gov.uk a helen.davies@ccw.gov.uk ______________________  

Gwefan: http://www.ccw.gov.uk  
 
 
20.3. Endid gweinyddu'r ardal ffiniol: 
 
Enw: Cyngor Cefn Gwlad_____ ____________________________________________  

Stryd neu P.O. Box: Plas Gogerddan, Penrhyncoch _____________________________  

Dinas gyda’r Cod Post: Aberystwyth SY23 3EE _______________________________  

Gwlad: Cymru, UK ______________________________________________________  

Ffôn:  01970 821100 

Teleffacs (neu delecs): ___________________________________________________  

E-bost: h.manley@ccw.gov.uk a helen.davies@ccw.gov.uk ______________________  

Gwefan: http://www.ccw.gov.uk  

Rhestr o Atodiadau 
 
A Map Lleoliad (Ffig 1) 
B Map Rhanbarthu (Ffig 2) 
C Map Craidd & Ffiniol 
D Landscape Habitats Classification map 
E Landscape Habitats Evaluation map 
F Visual & Sensory Landscapes Classification map 
G Visual & Sensory Landscapes Evaluation map 
H Amodau Gorchwyl ar gyfer Gr� p Cydlynu 2005-8 
I Rhestr rhywogaethau 
J Bibliography Dyfi SSSI 
K Adolygiad o'r llenyddiaeth 
L Y Ddogfen Ymgynghorol 
M Disgrifiad ychwanegol o gymunedau 
N Chwilio am bartner (Nodyn Briffio) 
O Adroddiad ar y Proses Ymgynghori 
P Ychwanegu gwerth ac osgoi dyblygu 
Q Ymlaen i gynllun gweithredu 
R LANDMAP report Landscape habitats (Ceredigion yn unig) 
S Siart Trefniadaeth 
T i  Crynodeb o'r methodoleg LANDMAP 
T ii LANDMAP methodology 
U Rheoliad amaethyddiaeth 
V Rheoliad coedwigoedd a choetiroedd 
W Guidelines for Zonation in UK Biosphere Reserves March 07 
X Legal status of Countryside Council for Wales 
Y map: Sgil yr Iaith Gymraeg 
Z Agricultural Employment map 

Atodiad i Ffurflen Enwebu Gwarchodfa Biosffer, Chwe fror 2004  

Cyfeirlyfr Gwarchodfeydd Biosffer MABnet  
Disgrifiad o Warchodfa Biosffer 

 
Manylion gweinyddol  
Gwlad : Cymru, Y Deyrnas Gyfunol 
Enw GB: Biosffer Dyfi Biosphere 
Blwyddyn y dynodiad:  (i’w gwblhau gan Ysgrifenyddiaeth MAB) 
Awdurdodau gweinyddol : Cyngor Cefn Gwlad Cymru, Llywodraeth Cynulliad Cymru   
Enw Cyswllt : Helen Davies, Cyngor Cefn Gwlad Cymru 
Cyfeiriad Cyswllt : Plas Gogerddan, Penrhyncoch, Aberystwyth, Ceredigion SY23 3EE Cymru, DG 
Dolenni perthnasol (gwefannau): www.biosfferdyfi.org.uk  
 
Disgrifiad  
Disgrifiad cyffredinol :  
 
Gorwedda Dyffryn Dyfi yng nghanolbarth Cymru, gan ymestyn rhyw 47km o fynyddoedd yr Aran  
(900 o fedrau) yn y dwyrain, tua cheg yr Afon Ddyfi yn Aberdyfi ar yr arfordir gorllewinol. Mae yn 
yr ardal hon un o’r aberoedd mwyaf ysblennydd yng Nghymru a golygfeydd godidog o fynyddoedd 
Parc Cenedlaethol Eryri tua’r gogledd ac uwchdiroedd Pumlumon a Mynyddoedd y Cambrian tua’r 
de. 
 
Ymestynna Biosffer Dyfi i’r gorllewin tua Môr Iwerddon. Mae holl ardal yr aber a’r dyfroedd 
gyda’r glannau yn rhan o ACA(SAC) ac AGA(SPA) Safle Morol Ewropeaidd Pen Ll� n a’r Sarnau. 
Ceir yma ardal eang (c1210ha) o dywod a thraethell rhynglanwol yn ogystal â morfa heli (550ha). 
Ffurfiwyd twyni tywod sy’n barhaol dyfu ar ddwy ochr yr aber. I’r de o’r aber mae cyforgors 
forydol unigryw ger y Borth (Cors Fochno). Mae’r gors fawn hon, sy’n cynnal cromen fawn actif, o 
bwysigrwydd rhyngwladol. 
 
Fel S(oedd)oDdGA mae gan yr Ardaloedd Ffiniol ddarpariaeth gyfreithiol i warchod nodweddion 
arbennig. Mae rhai o’r ardaloedd hyn yn Warchodfeydd Natur Cenedlaethol hefyd. 
 
Gorwedda Biosffer Dyfi oddi mewn i ffiniau gweinyddol tri Awdurdod Lleol – Ceredigion, 
Gwynedd a Phowys – ac mae’n cynnwys rhan o ardal Awdurdod Parc Cenedlaethol Eryri.  
 
Mae ardal y Biosffer yn ardal amrywiol dros ben, yn amrywio o ardaloedd amaethyddol 
traddodiadol i ardaloedd twristiaeth; o gymunedau gwledig traddodiadol i gymunedau sydd wedi 
tyfu’n gyflym dros yr hanner can mlynedd diwethaf.   
 
Mae’r ardal yn gyfoethog mewn harddwch naturiol ac etifeddiaeth ddiwylliannol, ac yn ardal sydd 
wedi profi traddodiad amaethyddol ac arforol cryf a hefyd ymdeimlad o hunaniaeth unigryw ymysg 
ei thrigolion. Mae gan y gymuned ddwyieithog lewyrchus hon draddodiad cryf o fyw cynaliadwy. 
Mae Dyffryn Dyfi yn un o gadarnleoedd yr Iaith Gymraeg, ac mae’r Iaith Gymraeg a’r diwylliant 
cysylltiedig yn rhan annatod o’r bywyd cymunedol. 

 
Prif fath o ecosystem :  Ardal Arfordirol/Forol Dymherus 
Prif fathau o gynefinoedd a gorchudd tir :  Mawndir yr iseldir; Morol/rhynglanwol; Morfa heli; Twyni 
tywod; Coetiroedd llydanddail; Gweundir uwchdirol 

Lleoliad  52 gradd 24 munud – 52 gradd 47 munud Gogledd; 3 gradd 31 munud – 4 gradd 6 munud 
Gorllewin 
Arwynebedd  (ha):  
Cyfanswm : 81,882 
Ardal(oedd) Craidd : 10,879.67 (allan o beth, 7786.39 yn forol) 
Ardal(oedd) Ffiniol:  1,423.71 
Ardal(oedd) Pontio : oddeutu  69,579 (allan o beth, 1500 yn forol) 
Rhanbarthu gwahanol sy’n bodoli eisoes :  
Amrediad uchderol : minws 10 hyd at 905 metrau uwch lefel y môr 
 
Ymchwil a monitro  
Disgrifiad byr :  
 
Mae’r ardal graidd yn rhan o rwydwaith safleoedd monitro integredig Cymru gyfan ar gyfer newid 
hinsoddol ac amgylcheddol. Mae nodweddion cadwraethol allweddol safle ychwanegol yn cael eu 
monitro hefyd.  
 
Mae’r Ganolfan Ymchwil i Ddalgylchoedd ac Arfordiroedd (CCCR) yn cynnal rhaglen ymchwil 
fawr ar system forydol – afonol Dyfi, gan archwilio nodweddion a phrosesau biolegol mewn 
perthynas â newid yn yr hinsawdd. Mae ymchwilwyr o Brifysgol Queen Mary, Llundain a 
phrifysgolion eraill yn y DG yn gweithio ar wahanol agweddau o brosesau cyforgors gan gynnwys 
datblygiad amgylcheddol ôl-rewlifol, cynhyrchiad a gollyngiad nwy biogenig, a synhwyro cyflwr 
arwyneb o hirbell. 
 

 
Amrywiaethau penodol   

Anfiotig  Bioamrywiaeth  
Ffactorau anfiotig X Coedwigo / ail-goedwigo  

Dyddodiad asidig / ffactorau atmosfferig X Algâu  

Ansawdd aer X Rhywogaethau estron a/neu  ymledol X 

Tymheredd aer X Amffibiaid  

Hinsawdd, hinsoddeg X Systemau cras a lletgras  

Halogyddion  Hunanecoleg   

Sychder  Systemau traeth / gwaelod meddal X 

Erydiad X Benthos X 

Daeareg X Agweddau bioamrywiol  

Geomorffoleg X Biodaearyddiaeth  

Geoffiseg  X Bioleg X 

Rhewlifeg  Biotechnoleg  

Newid byd-eang X Adar X 

D� r Daear X Systemau fforest foreal  

Materion cynefin X Magu X 

Metelau trwm  Systemau arfordirol/morol  X 

Hydroleg X Astudiaethau cymunedol X 

Dangosyddion  X Cadwraeth X 

Meteoroleg X Riffiau cwrel  

Modelu X Ardaloedd diraddedig X 

Monitro / methodoleg X Diffeithdiro     

Maetholion  X Systemau twyni tywod X 

Cefnforeg ffisegol X Ecoleg X 

Llygredd, llygryddion  Asesiad o ecosystem   

Siltio / gwaddodiad X Gweithrediad / strwythur ecosystem  X 

Pridd X Cyffindiroedd  

Ogofeg  Rhywogaethau endemig   

Topograffeg X Etholeg  

Gwenwyneg  Anwedd-drydarthiad X 

Ymbelydredd UV   Astudiaethau esblygiadol / Palaeoecoleg X 

  Ffawna X 

  Tanau/ecoleg tân  

  Pysgod X 

  Fflora X 

  Systemau coedwigoedd  

  Systemau d� r croyw X 

  Ffyngau X 

  Adnoddau genetig  

  Organebau wedi’u haddasu’n enetig  

  Gerddi cartrefi  

  Dangosyddion X 

  Anifeiliaid di-asgwrn cefn X 

  Systemau / astudiaethau ynys  

  Systemau lag� n  

  Cennau  

  Mamaliaid X 

  Systemau mangrof  

  Systemau o fath Mediteranaidd  

  Micro-organebau  

  Poblogaethau ymfudol   X 

  Modelu  

  Monitro / methodoleg  

  Systemau mynydd ac ucheldir  

  Adnoddau naturiol ac eraill  

  Cynnyrch meddygol naturiol  

  Aflonyddiadau a gwytnwch  

  Plâu / clefydau  

  Ffenoleg 
 

 

  Ffytogymdeithaseg / Olyniaeth X 

  Plancton  

  Planhigion X 

  Systemau pegynol  

  Peillio  

  Geneteg / deinameg   

  Cynhyrchiant  

  Rhywogaethau prin / sydd mewn perygl X 

  Ymlusgiaid X 

  Adferiad / ailsefydliad X 

  (Ail)-gyflwyno rhywogaethau  

  Rhestru rhywogaethau X 

  Coedwig law isdrofannol a thymherus  

  Tacsonomeg  

  Systemau coedwig dymherus  

  Systemau  glaswelltir tymherus  

  Systemau coedwig sych drofannol  

  Systemau glaswelltir trofannol a  safana  

  Systemau fforest laith drofannol  

  Systemau twndra  

  Astudiaethau llystyfiant X 

  Systemau folcanig / geothermol  

  Systemau gwlypdir X 

  Bywyd gwyllt X 

  Economaidd-gymdeithasol     Monitro Integredig   

Amaethyddiaeth / systemau cynhyrchu eraill X Astudiaethau biogeogemegol  

Coedwigaeth amaethyddol  Gallu i gynnal  

Astudiaethau anthropolegol  Analysis / datrysiad gwrthdaro  

Amaethyddiaeth  Dull ecosystem  X 

Archaeoleg  Addysg ac ymwybyddiaeth gyhoeddus X 

Bio-archwilio  Newidiadau amgylcheddol X 

Meithrin gallu X System Wybodaeth Ddaearyddol (GIS)  

Diwydiant Cartref  Astudiaethau effaith a risg X 

Agweddau diwylliannol X Dangosyddion  

Demograffeg  Dangosyddion ansawdd amgylcheddol  

Astudiaethau economaidd  Datblygu isadeiledd  

Rhywogaethau economaidd pwysig  Agweddau sefydliadol a chyfreithiol  

Systemau cynhyrchu ynni X Astudiaethau integredig  

Ethnoleg / arferion traddodiadol / gwybodaeth  Astudiaethau rhyngddisgyblaethol   

Torri coed tân  Deiliadaeth tir  

Pysgota  Defnydd tir / gorchudd tir  

Coedwigaeth X Rhestru cynnwys / monitro tirwedd  

Iechyd Dynol X Materion rheolaeth  

Ymfudo dynol  Mapio  

Hela  Modelu  

Dangosyddion  Monitro methodoleg  

Dangosyddion cynaliadwyedd X Mesurau cynllunio a rhanbarthu  

Materion pobl frodorol  Materion polisi  

Diwydiant  Synhwyro o hirbell  

Mesurau bywoliaeth  Systemau gwledig  

Da byw ac effeithiau perthynol X Datblygu / defnydd cynaliadwy X 

Cyfranogiad lleol  X Materion / mesurau trawsffiniol  

Credydau-micro   Systemau trefol  

Mwyngloddio  Astudiaethau / monitro gwahanfa dd� r X 

Modelu    

Monitro methodoleg    

Peryglon naturiol    

Cynnyrch di-goed fforestydd    

Bugeilyddiaeth    

Perthynas pobl-natur    

Tlodi    

Ansawdd economïau / marchnata X   

Hamdden    

Defnyddio adnoddau    

Rôl merched    

Safleoedd Cysegredig    

Mentrau busnesau bychain    

Agweddaucymdeithasol,/economaidd    

Diddordebau deiliaid X   

Twristiaeth X   

Cludiannau    

 


